
ПРЕЗИДЕНТ ҚАБЫЛДАУ

ХАЛЫҚАРАЛЫҚ ТУРНИР

8-бет. 

Премьер-Министр Асқар 
Мамин Президентке әлеуметтік-
экономикалық дамудың өзекті 
мәселелері, шетелдік инвес
тицияларды тарту барысы, 
м е м л е к е т т і к - ж е к е м е н ш і к 
әріптестік жобаларын іске асы-
ру, өңірлерді дамыту жөнінде 
қабылданып жатқан шаралар 
туралы баяндады.

Сондай-ақ Асқар Ма-

мин Президентке 2019 жылға 
арналған республикалық 
бюджетті нақтылау жобасы 
жайында да ақпарат берді. 
Мемлекет басшысы Премьер-
Министрге қазан айының ор-
тасында өтетін экономикалық 
даму мәселелеріне арналған 
Үкіметтің кеңейтілген отыры-
сына дайындық жұмыстарын 
бастауды тапсырды.

Сенат Төрағасы Президент-
ке Парламенттің жоғары пала-
тасы жұмысының жай-жапсары 
мен заң шығару қызметінің жос
пары туралы айтты. Президент 
Жолдаудың негізгі бағыттарын 
сапалы заңнамамен қамтамасыз 
етудің маңыздылығын атап өтті.

Алдағы міндеттер пысықталды
Мемлекет басшысы 

Қасым-Жомарт Тоқаев 
Премьер-Министр Асқар 
Мамин мен Парламент 
Сенатының Төрағасы 
Дариға Назарбаеваны 
қабылдады.

– Өңір үшін де, ел үшін де 
ең маңыздысы – өткен жылы 
Маврикий Республикасында 
өткен ЮНЕСКО-ның 13-сес-
сиясында Қорқыт ата рухани 
мұраларының Біріккен Ұлттар 
Ұйымы жанындағы ЮНЕСКО-
ның ғаламдық материалдық 
емес мұралар тізіміне енуі. Бұл 
жұмыстың жүзеге асуында об-
лысты алты жылдан аса абырой-
мен басқарған мемлекет және 
қоғам қайраткері Қырымбек 
Көшербаевтың үлесі зор екенін 
айту керек. Міне, бүгін Сыр 
өңірінде түрлі салада қызмет 
еткен ардагерлер арасында 
алғаш рет жарыс өтуде және ол 
осы айтулы шараның құрметіне 
арналып отыр. Бұл сайыс аға 
буынның жастарға көрсеткен 
үлгісі әрі бұқаралық спортты 
дамытуға бағытталған ерекше 
қадам деп білеміз, – деді аймақ 
басшысы.

Ұжымдық күшті, ептілікті 
әрі шапшаңдықты талап ететін 
жарыста командалар аянып 
қалмады. Төрешілерге шын 
мықтыны анықтау қиынға 
соққаны рас. Себебі, әрбір 
қатысушының жеңіске де-

ген құштарлығы ерекше 
байқалды. Нәтижесінде Алматы 
қаласының «КАЗНАУ» коман-
дасы жүлделі бірінші орынды 
жеңіп алды. Екінші орынды 
Шымкент қаласы қанжығаға 
байласа, үшінші орынды 
жерлестеріміз, облыс команда-
лары иеленді. Төртінші орын 
Байқоңыр қаласының команда-
сына бұйырды. Жүлдегерлерге 
диплом, медаль, кубок пен 
естелік сыйлықтар табысталды. 

Айта кетейік, өңірде Қорқыт 
атаны әлемдік деңгейде таны-
ту ісі жүйелі жолға қойылған. 
2006 жылдан бері «ТҮРКСОЙ» 
Халықаралық ұйымымен 
бірлесіп, түркітілдес елдердің 
халықаралық «Қорқыт және 
Ұлы Дала сазы» фольклорлық-
музыкалық өнер фестивалі 
өтеді. Қармақшы ауданындағы 
Қорқыт ата кесенесі де Ел-
басы тапсырмасымен қайта 
жаңғыртылып, «Қорқыт ата 
зиярат ету орталығы» қоса 
салынды. Кешен «ЭКС-
ПО-2017» бүкіләлемдік көрмесі 
нысандарының бірі ретінде та-
нылып, оны сан мың турист та-
машалады.

Аға буын арасындағы 
айтулы бәсеке

Мөлдір ҚАЛЫМБЕТ.

Сенбі күні «Мұз айдыны» спорт кешенінде волейболдан 
ардагерлер арасындағы халықаралық турнирдің жалауы 
желбіреді. «Қорқыт баба» кубогына арналған турнирде 
Ресей, Өзбекстан мемлекеттері мен Алматы, Шымкент, 
Байқоңыр қаласынан және Түркістан, Жамбыл облысы 
мен Сыр елінен келген 100-ге жуық ардагер бақ сынады. 
Дүбірлі доданың құрметті қонағы ретінде ҚР Генерал 
лейтенанты Аманкелді Шардарбаев пен Қазақ ұлттық 
аграрлық университетінің ректоры Тілектес Есполов-
тар келді. Ашылу салтанатына облыс әкімі Қуанышбек 
Ысқақов қатысып, командаларға сәттілік тіледі.

Түркістандық ұстаздар Сыр елінде

Әуелгі ат басын көне 
Сығанақ қалашығына бұрған 
ардагерлер тарихи қазба 
жұмыстарымен танысты. Қазақ 
даласының үш хандығының 
астанасы болған қаланың орны 

жал-жал болып үйілген қара 
топырақ. Қорғанның солтүстік 
беті жермен-жексен болып 
шөгіп, тегіс жерге айналған. 
Бүгінде ол маңды жергілікті 
тұрғындар Сунақ ата деп те 

атайды. Сапар барысында 
түркістандық ұстаздар әлі де 
жүріп жатқан археологиялық 
қазба жұмыстарына куә бо-
лып, қыш құмыралар, сүйектер, 
ошақ орындары мен Хан сарайы 
орналасқан төбені тамашалады.

– Қаланың қазіргі орны – 
10 гектар жерді алып жатқан 
үлкен бесбұрышты төбе. 
Жан-жағында үйінділер, су 
жүргізілген құрылыс іздері 
сақталған. Ежелден үлкен сау-
да орталықтарының бірі болған 
соң, қалаға қызығушы мемле-
кеттер арасында Сығанақ үшін 

жиі соғыс та болған, соның 
салдарынан қала жиі бүлініп, 
кей хандықтың тұсында 
қайта жанданған. Тарихшы-
лар Сығанақ қаласының өз 
заманында халықаралық сау-
да орталығы болғандығын да 
айтады. Ұлы Жібек жолында 
орналасқан Сығанақта күніне 
100 түйеге артылған тауар 
сатылған көрінеді. Солардың 
арасында көшпелілер алып 
келетін ең жақсы садақтар мен 
жебелер үлкен сұранысқа ие бо-
лыпты.

Ержан ҚОЖАСОВ.

Өткен сенбі, жексенбі күндері А.Яссауи атындағы 
Халықаралық қазақ-түрік университетінің ардагер 
ұстаздары Сыр елінде болды. Елбасының «Болашаққа 
бағдар: рухани жаңғыру» бағдарламалық мақаласына орай 
арнайы «Туған жер» жобасы және «Халықаралық қарттар 
күні» қарсаңында өлкеміздің киелі жерлерінде болып, 
Қорқыт баба кесенесіне тағзым етті.

2020 жылдың бірінші 
жартыжылдығына

“Сыр медиа” ЖШС қарасты газеттерге
жазылу басталды.

 “Сыр бойы” газетіне жазылу бағасы: 
жекелер үшін: 6 айға – 3000 теңге.

Мекемелер үшін: 6 айға – 4000 теңге.

ҚҰРМЕТТІ ОҚЫРМАН!

Алдын ала өтініш беріп, 
қабылдауға жазылған азамат
тың бірі – қазалылық Дінахмет 
Аман. Теміржол саласының 
ардагері «Skype» байланыс 
жүйесі арқылы аймақ бас
шысынан жаңадан салынып 
жатқан тұрғын үй құрылысы
ның инфрақұрылымдарын жет
кізуге қаржы бөлуді сұрады.

Облыс әкімі аталған 
мәселе бойынша Республи-
кадан қаржы қаралғандығын, 
алдағы уақытта облыстық 
сессияда бұл мәселені халық 
қалаулыларымен талқы
лап, 90 процент құрылысы 
бітіп тұрған тұрғын үйдің 
инфрақұрылымын 100 про-
центке жеткізу тиянақтала
тынын айтты.

Сонымен қатар, өткен 
жылы облыста жаңадан бой 
көтерген «Бәйтерек» ықшам 
ауданында тұрғын үйлер 
халық игілігіне берілген бола-
тын. Мұнда халыққа қызмет 
көрсету орталықтары да 
ашылып, жұмысын бастады. 
Ықшам аудан тұрғындарының 
тағы бір өтініші «әлеуметтік 
дүкен болса» деген тілегін 
жеткізді. Аймақ басшысы 
аталған әлеуметтік дүкен, ба-

лалар ойын алаңдарын салу 
сияқты жұмыстар алдағы 
уақытта кезең-кезеңімен 
шешілетінін жеткізді.

Тереңөзек кентінен келген 
Ұлмекен Жаналиева «Сыр-
дария ауданының әйелдері» 
қоғамдық бірлестігінің төр
айымы болып қызмет ат
қарады. Ол өз кезегінде 
«Азаматтық Альянс» қоғамдық 
бірлестігінің қызметін қайта 
жандандыру және осы құ
рылым арқылы аудандық, 
ауылдық жерлердегі үкіметтік 
емес ұйымдардың басын 
қосып, тәжірибе алмасса» де-
ген тілегін жеткізді. Соны-
мен бірге, облыстық деңгейде 
«Аналар кеңесін» өткізу жай-
лы ұсынысын да айтып өтті.

– «Азаматтық Альянс» 
бірлестігі мен үкіметтік емес 
ұйымдардың жұмысы бізге өте 
қажет. Өйткені, осы арқылы, 
біздің жұмыстар сараланып, 
сонымен бірге, халықтың 
жағдайын да қамти аламыз. 
Қай жерде қандай жұмыстар 
атқарылып, қайда көмек беру 
жағын да біліп, олардың 
тиісті ой-пікірлерін анықтау 
мақсатында аталған бірлестік 
пен ұйымдардың көмегіне 

жүгінеміз. Алдағы уақытта 
сіз айтқан мәселелер бойын-
ша тиісті қолдау көрсетеміз. 
«Аналар кеңесін» облыстық 
деңгейде өткізуге қаржылай 
көмек те болады. Бірақ, жұмыс 
қаржы игеру үшін жасалмай, әр 
жасаған дүниеміздің елге пай-
далы жағын қарастыруымыз 
керек, – деді аймақ басшысы.

Бұдан басқа тұрғындар 
өтініші барлық тиісті орындар 
тарапына ұсынылды. Мыса-
лы, Айнұр Дәрменова аутизм 
дертіне шалдыққан балаларға 
арналған оқу кабинеттерін 
ашу туралы, «Ұмай» емдеу-
тәрбиелеу қайырымдылық ба-
лалар үйінің директоры Анар 
Ізден әлеуметтік қызметкерлер 
көрсететін қызмет сапасын 
қамтамасыз етуге бағытталған 
бағдарлама қажеттігі жай-
лы айтты. Сонымен бірге, 
тұрғындар тарапынан ҚР 
Халық артисі Серік Шотықов 
пен құрылыс саласының май-
талманы, «Құрмет белгісі», 
«Еңбек Қызыл Ту» орденінің 
иегері Ф.Х.Фаткульдиновке 
қала орталығынан көше беру 
жайлы ұсыныстары тыңдалды.

Кездесуде облыс әкімі 
жеке азаматтар қойған сауал-
тілектердің барлығын арнайы 
саралап, жауапты орындарға 
тапсырма етіп жүктеді. Соны-
мен қатар, қабылдауда айтыл
ған әрбір мәселе өз бақы
лауында болатынын жеткізді.

Әрбір ұсыныс 
бақылауда

Ержан ҚОЖАСОВ.

Кеше облыс әкімі, «Nur Otan» партиясы облыстық 
филиалының төрағасы Қуанышбек Ысқақов бірқатар 
азаматтарды жеке мәселелері бойынша қабылдады. 

«ЦИФРЛЫҚ ҚАЗАҚСТАН»ӨРКЕН ТАНЫМТАРАЗЫ

3 6 127

Тиімді әрі үнемді Көліктегі кітапханаБаспанаға қол жеткізген 
бағдарламалар

Бақылау пәрмені
сапаны төмендетпейді

САПА

БРИФИНГ

Шынар БЕКБАН.

Шынар БЕКБАН.

ЭКОНОМИКА 

Мемлекет басшысы атап 
өткен басымдықтарды іске 
асыруда облыстық полиция 
департаментінің арнайы және 
жұмылдыру даярлық бас­
қармасы да өз үлесін қоспақ. 
Аталған басқарма 2016 жыл­
дан бастап жұмыс істейді. 
Ішкі істер құрылымын кү­
шейтіп, қызметкерлердің 
кәсіби құзыреттілігін арттыру 
бағытында құрылған басқар­
маның басты мақсаты – полиция 
қызметкерлерінің оң имиджін 
қалыптастыру. 

Құрылым әрбір қызметкердің 
дене шынықтыру дайындығын 
пысықтап, табельдік және ар­
найы құралдарды өз деңгейінде 
пайдалана білуін, экстремалдық 
жағдайда әрекет етуді үйретеді.

Полиция қызметкерлерінің 
біліктілігін арттыру – ішкі істер 
органдары қызметін жетілдіру 
және қылмыспен күресте тиім­
ділікті арттырудағы маңызды 
қадам. Бүгінде арнайы және 
жұмылдыру даярлық басқар­
масы қызметкерлердің кәсіби 
деңгейін жоғарылату бағытында 
ауқымды жұмыстар атқаруда. 

Басқарма бастығы, поли­
ция подполковнигі Маратбек 
Балдақовтың айтуынша, ІІМ-
нің нұсқауларына және депар­
тамент бастығының бұйрығына 
сәйкес, жыл бойында жеке 
құрам қызметкерлеріне 5 
күндік оқу-әдістемелік жиын 
өткізілген. 

– Құқық қорғау қызметі 
үлкен жауапкершілік пен 
ыждағаттылықты талап етеді. 
Әрбір полиция қызметкері 
кәсіби білімді терең игеру­
ден бөлек, шыныққан және 
моральдық-психологиялық 
тұрғыда табанды, төзімді бо­
луы тиіс. Сонымен қатар қазіргі 
заманғы «қылмыс әлемінің» 
деңгейін ескере отырып, по­
лиция озық ақпараттық-
коммуникациялық технология­
ларды меңгеріп қана қоймай, 
жұмысында пайдалана білгені 
дұрыс. Басқарма тарапынан 
жүргізілген оқу-әдістемелік 
шараларда жеке қауіпсіздік 
мәселесі, жауынгерлік күрес 
тәсілдері, құқық бұзушыларды 
құрықтаудың тактикалық 

тәсілдері, қысылтаяң жағдайда 
дұрыс шешім қабылдаудың жол­
дары жан-жақты түсіндіріледі, – 
дейді ол. 

Қоғам болған соң, заңбұзу­
шылықтардың орын алаты­
ны белгілі. Әсіресе, жап­
пай митинг, тәртіпсіздіктер 
күшейген жағдайда іс-қимыл 
жасаудың тиімді тетіктері 
де қызметкерлерге айтылып, 
кәсіби, тәжірибелік мүмкін­
діктері ескеріледі. 

Тәртіп үшін заңнан мәртебелі 
ештеңе жоқ. Сондықтан, әр 
тәртіп сақшысының бойынан 
адалдық пен кәсіби біліктілік 
табылуы тиіс. Оқу әдістемелік 
жиындар, міне, осы мақсатты, 
яғни әрбір полицейдің бойы­
на ыждағаттылық, шеберлік, 
біліктілік, физикалық ептілік 
сынды қасиеттерді тоғыстыруды 
көздейді. Оқу-әдістемелік ша­
раларына қылмыскерлермен 
және құқық бұзушылармен 
күнделікті бетпе-бет кездесіп 
жүрген сыртқы сала қыз­
меткерлері шақырылады. Олар 
– патрульдік полиция, учаскелік 
полиция, криминалды полиция 
және басқа да бөліністердің 
қызметкерлері.

Бекітілген оқу кестесіне 
сәйкес, оқу әдістемелік жиын 
барысында полиция қызмет­
керлерінің арнайы тактика­
лық даярлығы, атыс даяр­
лығы, дене шынықтыру 
даярлығы, медициналық және 
психологиялық дайындығы 
сыналады. Ішкі істер органы 
қызметкерінің мүмкіндіктері 
шыңдалып, біліктілігі артты­
рылады. Осы оқу курстарына 
департаменттің барлық сала 
басшылары қатыстырылады, 
ол дегеніміз шынайы деңгейде 
тек қызметкерлердің ғана емес 
олардың басшылығының да 
кәсіби деңгейін көтереді. 

«Полиция – халықтың 
қорғаны» дейміз. Сондықтан 
тәртіп сақшылары қызмет ба­
бында салғырттық танытпа­
уы тиіс. Әділеттілік, қызметке 
адалдық, жауапкершілік, кәсіби 
біліктілік пен адамгершілік 
қасиеттер – әрбір полиция 
қызметкері ұстанымының 
темірқазығына айналуы шарт.

Полицейлердің 
кәсіби 
даярлығы

ҚР Президенті Қасым-Жомарт Тоқаев Жолдауында 
«Полицейлер жұмысының тиімділігі полиция қызметінің 
беделді болуына байланысты» деп атап өтті. Алдағы 
жылдары ішкі істер органдарының жұмысын жүйелендіре 
түсуге қомақты қаржы бөлінетінін де жеткізді. Бұл бағытта 
біздің облыста ауқымды жұмыстар жүргізілуде.

Қай дәуірде болмасын Отан қорғау – 
әр азаматтың қасиетті борышы. Жуырда 
күзгі науқанда әскерге шақырылған 
қызылордалықтар Отан алдындағы 
борышын өтеуге аттанды. 

Шараға «Nur Otan» партиясы қалалық 
филиал төрағасының бірінші орынбасары 
Ш.Әбдрахманов, облыстық «Ерлік» үйлестіру 
кеңесінің төрағасы Қ.Баймаханов, «Қарулы 
күштер ардагерлері» қоғамдық бірлестігінің 
облыстық филиал төрағасы М.Ршауов, ше­
кара қызметінің №2534 әскери бөлім өкілі 
А.Мұхит және әскер қатарына шақырылушы 
сарбаздардың туыстары қатысты.

Болашақ сарбаздарға ата-аналар атынан 
Бүркітбай Нұршабаев ақ жол тіледі.

– Сіздер бүгін азаматтық борыштарыңызды 
өтеуге аттанғалы тұрсыздар. Кезінде бірлік пен 
батырлықты ту еткен аталарымыз ақ білектің 
күшімен, ақ найзаның ұшымен осы ұлан-ғайыр 
жерді қорғап, біздерге мирас етіп қалдырды. 

Мінекей, батыр бабалардың осынау даңқты 
жолы мен Отанға адал қызмет ету дәстүрін 
жалғастырудың кезегі сіздердің еншілеріңізге 
тигелі тұр, – деді ол.

Әскерге алынған жастардың дені болашақта 
әскери қызметкер болуды армандайды екен. 
Жастардың талабына сәттілік тілеген ардагер­
лер ел алдындағы борышын ойдағыдай өтеп 
келулеріне тілектестік білдірді.

Биылғы жылдың бірінші 
жартыжылдығында атқарыл­
ған жұмыстар туралы облыстық 
қаржы басқармасының бас­
шысы Талғат Жақыпбаев, 
облыстық мемлекеттік сатып 
алу басқармасының басшы­
сы Жанзира Ерсейітова БАҚ 
өкілдеріне баяндады.

Облыстық қаржы бас­
қармасы басшысының ай­
туынша, 8 айдың қорытындысы 
бойынша облыс бюджетінің 
түсімдер болжамы 102,7 про­
центке орындалған. Облыс 
бюджетінің кірісі 103,6 про­
центке орындалса, Арал ау­
даны 100,4, Қазалы ауданы 
100,8, Қармақшы ауданы 100,3, 

Жалағаш ауданы 101,9, Сырда­
рия ауданы 102,6, Шиелі ауда­
ны 101,5, Жаңақорған ауданы 
102,4, Қызылорда қаласы 103,4 
процентке орындаған.

– Биылғы жылдың 1 
қыркүйегіне облыс бюджетінің 
шығыстар жоспары 98,8 про­
центке игерілді, игерілмегені 
– 2,2 млрд теңге, оның ішінде 
468,7 млн теңге үнемделген 
қаржы болса, 1741 млн теңге 
басқа себептермен игерілмеген, 
– дейді Т.Жақыпбаев. 

Бұл орайда басқарма бас­
шысы қаржының игерілмеу 
себебін түсіндірді. Мемлекеттік 
сатып алу қорытындысымен 
конкурста ұтылған меке­

ме сотқа шағымдануы не­
месе жеңімпаз мекеменің өз 
міндетін уақытылы орындама­
уынан қаржы игерілмеуде.

Биыл мемлекеттік сатып 
алу бойынша 78 млрд теңгенің 
1693 конкурсы жарияланды. 
Бүгінде оның 1469-ы аяқталып, 
5 млрд теңге үнемделген. Келер 
жылы бұл саланы айтарлықтай 
жаңалық күтіп тұр. 2020 жылы 
барлық мемлекеттік сатып 
алулар орталықтандырылған 
түрде бір жерден өткізілетін 
болады.

– Қызылорда облысы 
2020 жылдан бастап Қаржы 
министрлігі жүзеге асыры­
тын пилоттық жобаның 
қатысушысы болып айқын­
далды. Жобаға Нұр-Сұлтан 
қаласы, Батыс Қазақстан, 
Шығыс Қазақстан және Қос­
танай облысы қатысады. 
Бұл кәсіби мамандарды бір 
орталыққа жұмылдыру ар­
қылы жүзеге асып, сыбайлас 
жемқорлық тәуекелдерін азай­
тады, – дейді  Ж.Ерсейітова.

Президент Қасым-Жомарт 
Тоқаевтың тапсырмасымен 
биылдан бастап 30 қыркүйек – 
республика көлемінде Бірыңғай 
есеп беру күні болып белгіленді. 
Мақсат – бақылау-қадағалау 
қызметін реформалауды жүзеге 
асыру аясында тиісті заңнама 
талаптарын бұзудың алдын алу, 
кәсіпкерлер мен ұйымдардың 
құқықтық сауаттылығын артты­
ру. 

Жиында қадағалаушы 
органдардың өкілдері жыл ба­
сынан бері атқарылған жұмыс 
және өзекті мәселелер жөнінде 
баяндады. 1 қыркүйектегі 
мәліметке сүйенсек, өңірде 753 
мыңнан астам салық төлеуші 
бар. Кірістер органдарында 

мемлекеттік қызметтің 45 түрі 
көрсетіледі. 

– Қызметкерлердің салық тө­
леушілермен тікелей байланы­
сын азайту, сыбайлас жемқор­
лыққа жол бермеу мақсатында 
электронды түрде мемлекеттік 
қызмет көрсету үлесі жыл са­
йын артып келеді. Биыл 8 
айда 47 мыңға жуық қызмет 
ұсынылса, оның 97,5 проценті 
электронды жүйеде болды, – 
деді облыстық мемлекеттік 
кірістер департаментінің бас­
шысы Ғалымжан Орынов. 

Экономиканың қарқынды 
дамуы, қоғам талабының өз­
геруіне байланысты өткен 
жылы жаңа Салық кодексі 
қабылданды. Ол адал салық 

төлеушілердің мүддесін қор­
ғайды. Жыл басынан бергі са­
лықтық тексерулер кезінде 
касса чегін бермеу, тіркеусіз 
кәсіпкерлік қызметін жүзеге 
асыру жағдайлары көптеп тір­
келген. 

Жиында облыстық тауар­

лар мен қызметтердің са­
пасы қауіпсіздігін бақылау 
департаментінің басшысы Ғалия 
Бәйменова, облыстық төтенше 
жағдайлар департаменті басты­
ғының міндетін атқарушы, 
азаматтық қорғау полковнигі 
Руслан Қайрақбаев өз салалары 

бойынша атқарылған жұмыстың 
есебін берді. 

– Биыл 9 айда 393 өрт 
оқиғасы тіркелсе, оның 22-
сі кәсіпкерлік объектілеріне 
қатысты. Нәтижесінде 3 адам 
жапа шегіп, 15 млн теңге ша­
масында материалдық шығын 
келді. Дүниежүзілік метеороло­
гия ұйымының есебінше, тө­
тенше жағдайдың алдын алуға 
жұмсалған 1 доллар өрт сал­
дарынан жоғалуы мүмкін 7 
долларды сақтап қалады. Про­
филактикалық шаралар кәсіп­
керлікті дамытуда аса маңызды, 
– деді Р.Қайрақбаев. 

Есеп беру күні аясында 
жиынға қатысушылар қадаға­
лаушы органдардың өкілдері­
нен өздерін толғандырған сұ­
рақтарға жауап алды. Сонымен 
қатар, мемлекеттік және өңірлік 
бағдарламалар бойынша несие, 
мемлекеттік грант алу жолда­
рын білді.

Тариф бекіту – күрделі 
үдеріс. Әдетте, табиғи моно­
полия субъектілері өздеріне 
жоғарыдан таңылған бағаларға 
қанағаттана бермейді. Өзде­
рінің ысыраптарын дәлел­
дейді. Бағаның өзіндік құнына, 
оны қалыптастыратын шы­
ғындарға талдау жасай­
ды. Бұл орайда әркімнің өз 
құқын қорғауға міндетті 
екенін ұмытпауымыз керек. 
Сондықтан монополистер өті­
німдеріне сергектікпен қарау 
біздің тарапымыздан да әр­
дайым ескеріліп отырды. 

Бірақ уақыт алға жыл­
жуда. Тәуелсіздік алғаннан 
бері Қазақстан дамудың 
бірнеше кезеңінен өтті. Қазір 
нарыққа тереңдеп енген сай­
ын біз бәсекелестік ортаның 
қалыптасқанының куәсі бо­
лып отырмыз. Ал нарық заңы 
бұл – бәсекелестік орта. Шы­
найы бәсеке болмай бағаны 
үнемі мемлекет тарапынан 
қадағалап, бекітіп отыру 
да бүгінгі күннің талабына 
қайшы келеді. Уақыт өте келе 
біз бәрібір осы ұстанымға 
келетініміз анық. 

Маңызды мәселені атап 
өткім келеді. Президент 
Қ.Тоқаев Жолдауында ха­
лықтың бір бөлігінің квази­
мемлекеттік кәсіпорындарда 
істеп, мемлекет қаржысымен 
қаржыландырылып отыруға 
дағдыланғанын атап көрсетті. 
Сонымен бірге бәсекелестік 
ортаға бейімделу маңызды 
екенін айтты. Қалай болғанда 
да бұл – өмірдің өзі алға тартып 
отырған талап. Бұл монопо­
лист субъектілеріне қатысты 
мәселе екенін де айтқымыз 
келеді. Алдағы уақытта табиғи 
монополия субъектілері 
қызмет түрлерінің мемлекет 
реттейтін бағалары да шек­
телетін болады. Енді бүгінгі 
таңда атқарылып жатқан 
жұмыстарға тоқталайық. 

Табиғи монополия субъек­
тілердің реттелетін қызмет­
терін тұтынушылардың 
заңды мүдделеріне және құ­
қықтарына шек қоюға жол 
бермеу мақсатында жүзеге 
асырылатын табиғи моно­
полия саласындағы мемле­
кеттік бақылаудың бір түрі 
табиғи монополия субъек­
тілерімен бекітілген тариф­
тік сметалардың және 
инвестициялық бағдарлама­
лардың орындалуына бақылау 
жүргізу болып табылады.

«Табиғи монополиялар 
туралы» Қазақстан Респуб­
ликасы Заңының талапта­
рына сәйкес табиғи моно­
полия субъектілері бекітілген 
тарифтік сметаның, инвес­
тициялық бағдарламаның іс-
шараларын орындауға және 
олардың орындалуы туралы 
есептерді уәкілетті органға 
ұсынуға міндетті.

Осылайша, 2018 жылдың 
қорытындысы бойынша ҚР 
ҰЭМ Табиғи монополиялар­
ды реттеу, бәсекелестікті және 
тұтынушылардың құқықтарын 
қорғау комитетінің Қызыл­
орда облысы бойынша 
департаментіне 31 табиғи 
монополия субъектісі 53 
тарифтік сметаның орында­
луы туралы және 8 бекітілген 
инвестициялық бағдарлама­
ның орындалуы бойынша 
есептерін ұсынды.

Субъектілермен тарифтік 
сметалардың орындалуы­
на талдау жүргізу барысын­
да департамент тарифтік 
сметалардың шығын бап­
тарының игерілмеуі, аморти­
зациялық аударымдар сома­
сын мақсатқа сай пайдаланбау, 
электрэнергия, ЖЖМ, шикізат, 
материалдар нормалары мен 
нормативтерінің сақталмау 
фактілерін анықталды.

Тарифтік сметалардың 
орындалуына жүргізілген тал­
даудың нәтижесінде депар­
тамент 18 табиғи монополия 
субъектісіне қолданыстағы 
тарифтерін 0,1%-тен 88,2%-
ке дейін төмендету тура­
лы 29 уақытша өтемдік 
тариф енгізді. Ондағы тұ­

тынушыларға келтірілген за­
лалды қайтару сомасы 1269,98 
млн теңгені құрады, оның 
ішінде реттелетін салалар бой­
ынша:

- электр және жылу энерге­
тикасы – 357,22 млн теңге;

- кірме жолдар – 13,02 млн 
теңге;

- сумен жабдықтау және 
суды бұру – 820,19 млн теңге;

- мұнайды қайта айдау – 
79,55 млн теңге құрайды.

Осылайша, мысал ретінде: 
2019 жылғы 1 тамыздан бас­
тап тұрғындар үшін жылумен 
жабдықтау қызметіне 1 Гкал-
ға ҚҚС-мен: «Теміржолсу-
Қзыл-Орда» ЖШС-не 2583,84 
теңгеден 2452,08 теңгеге дейін 
немесе 5,1%-ке, «Сырдария-
Нұрдаулет» ЖШС-на 3757,15 
теңгеден 561,3 теңгеге дейін 
немесе 85,1%-ке төмендетіліп 
уақытша өтемдік тарифтер 
енгізілді. 

Үстіміздегі жылғы 1 қыр­
күйектен бастап тұрғын­
дар үшін уақытша өтемдік 
тарифтер: жылумен жаб­
дықтау қызметіне 1 Гкал-ға 
ҚҚС-мен «Қызылордажылу­
электрорталығы» МКК-на 
2834,82 теңгеден 2799,66 
теңгеге дейін немесе 1,2%-ке 
төмендетілді. «Қызылорда­
жылуэлектрорталығы» МКК-
ның «Қазалы-Теміржолжылу» 
филиалына 2168,64 теңгеден 
1911,57 теңгеге дейін немесе 
11,9%-ке, сумен жабдықтау 
қызметіне текше метрге ҚҚС-
мен «Қызылорда су жүйесі» 
МКК-на 47,31 теңгеден 41,46 
теңгеге дейін немесе 12,4%-
ке, суды бұру қызметіне 53,66 
теңгеден 46,42 теңгеге неме­
се 13,5%-ке төмендетілген. 
«Қазалы су сервис» МКК-ның 
сумен жабдықтау қызметіне 
текше метрге ҚҚС-мен 97,17 
теңгеден 80,91 теңгеге дейін 
немесе 16,7%-ке, суды бұру 
қызметіне 61,57 теңгеден 
50,95 теңгеге дейін немесе 
17,2%-ке түскен. «Қазсушар» 
РМК-ның «Арал» СЖКБД 
филиалына орташа босату 
тарифі магистральды және 
таратушы желілер бойынша 
текше метрге ҚҚС-мен 580,71 
теңгеден 504,09 теңгеге дейін 
немесе 13,2%-ке, таратушы 
(локалдық) желілер бойын­
ша 386,95 теңгеден 242,15 
теңгеге дейін немесе 37,4%-
ке төмендетіліп, 1 тамыздан 
бастап суды бұру қызметіне 
тұрғындар үшін текше метрге  
ҚҚС-мен 104,39 теңгеден 94,79 
теңгеге дейін немесе 9,2%-
ке төмендетіліп енгізіледі. 
Сонымен қатар, тұрғындар 
«Арал» СЖКБД филиалының 
сумен жабдықтау қызметіне 
субсидияланған тарифпен 
төлейді, яғни текше метрге 
ҚҚС-мен есептеу аспапта­
ры бар тұрғындар үшін – 30 
теңге, есептеу аспаптары 
жоқ тұрғындар үшін 40 теңге 
құрайды.

Алға қойылған міндеттерді 
тиімді орындау мақсатында 
департамент монополистерге 
бақылауды күшейтті. Осыған 
байланысты тарифтік сметаны 
орындамағаны үшін 22 табиғи 
монополия субъектісі әкім­
шілік жауаптылыққа тарты­
лып, сомасы 28,2 млн теңгеге 
әкімшілік айыппұл салынды.   

Табиғи монополия субъек­
тілеріне қатысты жоғарыда 
көрсетілген барлық бақылау 
шаралары тұтынушылардан 
реттелетін қызметтерге негіз­
сіз төлемақы алуға жол берме­
уге, монополистердің заңсыз 
әрекеттеріне бөгет болуға 
ықпал етеді. Реттелетін ком­
муналдық қызметтердің 
тарифтері өзгеруінен бола­
тын инфляцияға салымның 
нақты деңгейінің төмендеуіне 
әкеледі.

Гүлмира ӨТЕГЕНОВА, 
ҚР Ұлттық экономика 

министрлігі табиғи 
монополияларды реттеу 

комитетінің облыс бойынша 
департамент басшысының 

міндетін атқарушы.

Кәсіпкерлер құқығы қолдауға ие

Назерке САНИЯЗОВА.

Кеше Қызылордадағы «Достық үйінде» облыс әкімінің 
орынбасары Мұрат Имандосовтың төрағалығымен 
бақылау-қадағалау органдарының бизнес қауымдастығы 
алдында есеп беру жиыны өтті. 

Мемлекеттік сатып алу бір 
орталықтан жүзеге асады

Гүлмира ДІЛДӘБЕКОВА.

Биылғы жылдың 8 айының қорытындысымен облыс 
бюджетінің түсімдер болжамы 102,7 процентке орын-
далды. Келер жылы мемлекеттік сатып алуда үлкен 
өзгерістер болмақ. Бір орталықтан басқару жүйесіне 
өтетін  бұл пилоттық жобаға Қызылорда облысы 
қатысушы болып айқындалды. Бұл туралы өңірлік ком-
муникациялар орталығында өткен брифингте айтылды.

Елді қорғау – ердің ісі

Тұтынушымен 
бірге өндіруші 
мүддесі де 
ескеріледі

Соңғы жылдары Қазақстанда халықты әлеуметтік 
қолдау бағытында көптеген игілікті шаралар жүзеге 
асырылуда. Бұл орайда Қазақстан Президенті Қасым-
Жомарт Тоқаевтың әлеуметтік әлсіз топтарға атаулы 
әлеуметтік көмек көрсетудің кеңінен қамтылған 
шараларын қабылдағанын атап өтуге болады. Әлбетте, 
қаржылық қолдау көрсету – жақсылықтың нышаны. 
Оны әркім қуана қабылдауы заңдылық. Алайда тариф, 
яғни баға саясаты жан-жақты ойластырылған, өнім 
өндіруші мен тұтынушының мүдделерін үйлестіре 
отыратындай деңгейде қалыптасуы қажет деп 
есептейміз.

Қала күніне орай 
жеңіл атлетикадан 
марафон өтті. 
«Салауатты Қызылорда» 
спорттық марафонына 
1500-ге жуық қала 
тұрғыны қатысты. 
Жүлде қоры 500 мың 
теңгені құрайтын бәсеке 
сұлу Сырдың символына 
айналған «Сыр-Ана» 
монументінен басталып, 
«Евразия» мәдени спорт 
кешеніне дейін жалғасты. 

Марафонда 18 жасқа 
дейінгі ұлдар мен қыздар 
және одан жоғары жастағы 
ерлер мен әйелдер 4 топта 
жарысты. Нәтижесінде 18 
жасқа дейінгілер арасында 
Қорқыт ата атындағы ҚМУ 
дене шынықтыру және спорт 
мамандығының студенті Гали­
на Панасенко жеңімпаз болды. 

Галина қарсыластарын басып 
озып, алдыңғы шептен көрінді. 
Бұдан бөлек, жүлделі орындар­
ды қанжығаға байлаған әуесқой 
спортшылар бар. Оларды қала 
әкімінің орынбасары Мира 
Қазбекова арнайы құттықтап, 

диплом мен қаржылай сый­
ақыларды табыстады. Ұйым­
дастырушылардың айту­
ынша, қала күніне орай 
ұйымдастырылған спорт апта­
лығы осымен тәмам.

М.СНАДИНҚЫЗЫ.

Галина – марафон жеңімпазы

Тұрғын үй құрылысы қарқыны 
жағынан Сыр елінде үлгі етерліктей 
іс бар. Соңғы бес жыл бедеріндегі 
толайым табыстың бірі – тұрғын үй 
құрылысының қарқын алуы десек, 
қателеспейміз.

Баспанамен қамтуды мақсат 
еткен игі бағдарламалар аймақта 
өз деңгейінде орындалып келеді. 
Халықты баспанамен қамтамасыз 
етуде, құрылыс қарқыны жағынан 
Сыр өңірі өзге өңірлерге үлгі болып 
келеді.  Баспаналы болуға сеп болатын 
мемлекеттік бағдарламалар бойынша 
несие елімізде «Тұрғын үй құрылыс 
жинақ банкі» АҚ арқылы жүзеге асы-
рылатыны белгілі. Банктің жергілікті 
филиалында күн сайын қарбалас 
тірлік. Мұнда бас сұғатын мыңдаған 
адамның арман-мақсаты – баспаналы 
болу. Мұнда үлкен үмітпен келген та-
лай отбасы қуанышқа кенеліп, қоныс 
тойын тойлады.

– Биыл облыста халықты баспа-
намен қамтамасыз етуге арналған 
бағдарламалар жылы болды десек 
болады. Өткен жылы облыс әкімдігі 
мен банктің әріптестік меморан
дум негізінде қабылданған «Орда» 
бағдарламасы жүзеге асты. Бағ
дарламамен сол жағалаудағы жаңа 
үйлерден 246 пәтер берілді, – дейді 
банктің жергілікті филиал дирек
торының орынбасары Ілияс Жұрынов.

Орайы келгенде «Орда» 
бағдарламасының тиімділігін айта 
кетелік. Облыс әкімдігінің қолдауымен 
қолға алынған бағдарлама баспанаға 
мұқтаждардың ішіндегі белгілі 
санаттарға арналған. Атап айтқанда, 
көпбалалы немесе толық емес отбасы-
лар, мүмкіндігі шектеулі жандар, со-
нымен қатар мүмкіндігі шектеулі бала 
тәрбиелеп отырған отбасылар, бала-
лар үйінің тәрбиеленушілері және 
мемлекеттік қызметкерлер, бюджет 
мекемелерінің қызметкерлері және 
жасы 35-ке толмаған жас отбасылар. 
Бағдарламаның бір ғана талабы бар. 
Ол банк есепшотында кепілдік жар-
на ретінде кем дегенде 500 000 теңге 
жинағаныңыз болу керек.

«Орда» бойынша берілетін 
пәтер бағасы отбасы бюджетіне 
соншалықты салмақ салмайтындай 
есептелген. Мәселен, жалпы ауданы 
58 шаршы метр болатын 2 бөлмелі 
пәтер 6 960 000 теңге. Жаңа пәтерінде 
8 жыл бойы тұрып келген банк салым-
шысы осы уақыт ішінде шотына ай 
сайын 36 888 теңгеден ақша аударып 
тұру керек. Жыл сайынғы мемлекеттік 
және банк сыйақысын қоса есептеген-
де жинақ сомасы үй бағасының 50 
процентіне жеткен кезде қалған 3 480 
000 теңге несие түрінде рәсімделеді. 
Бір атап айтарлығы, бұл бағдарлама 
халықты табысынан ақша жинап 
пәтер алуға үндейді. 

 – Бағдарламамен берілетін 240 
пәтерге конкурс жарияланғанда 1000-
нан аса өтініш келіп түсті. Бұл табы-
сы аз тұрғындар үшін бағдарламаның 
тиімділігін көрсетеді, – дейді филиал 
директорының орынбасары.

Баспанаға қолжетімді еткен келесі 
бағдарлама «Әскери баспана» деп ата-
лады. Аты айтып тұрғандай, әскери 
қызметкерлерге арналған бағдарлама 
2018 жылдан жүзеге аса бастады. 
Биыл жалғасын тапқан бағдарламаға 
бірқатар өзгерістер енгізілді. Бұл – 
әскерилердің баспаналы болуына 
тағы бір үлкен мүмкіндік. 

– Өткен жылы бағдарлама бойын-
ша барлық әскери қызметкерлер құжат 
тапсырып болғаннан кейін компьютер 
арқылы іріктеу жүргізілетін. Биыл кім 
бірінші құжат тапсырса, бағдарлама 
талабына сай келсе, сол баспанаға қол 
жеткізді, – дейді І.Жұрынов.

«Әскери баспана» бағдарла
масының өз талаптары бар. Мәселен, 
алғашқы жарна – үй бағасының 15 
проценті депозитке жиналу қажет. 
Әрі қарай төлем қабілеті растал-
са, ол кез келген үйден таңдап ала 
алады. Көпқабатты үйден немесе 
жеке тұрғын үйден таңдайды ма, өз 
еркі. Ең бастысы, банк талаптарына 
сай келсе болғаны. Бағдарламамен 
биыл 53 әскери баспана алған. Ал 
екі жылды қоса есептегенде 93 адам 
бағдарламамен үйлі болған.

Ел назарын аударған, халықтың 
табысы аз бөлігін қуанышқа кенелт-
кен «Бақытты отбасы» бағдарламасы 
биыл жүзеге аса бастады. Елба-
сы бастамасымен іске қосылған 
бағдарламаның жеңілдігі көп. Оған 
тұрғын үй кезегінде тұрған көпбалалы 
отбасылар, балалары кәмелет жасқа 
толмаған толық емес отбасылар 
қатыса алады. Айта кетелік, неке 
бұзылған болса, кемінде үш жыл 
мерзім өтуі талап етіледі. Сондай-ақ, 
мүмкіндігі шектеулі бала тәрбиелеп 
отырған отбасылар. Бағдарлама тала-
бы бойынша отбасы мүшелерінің та-
бысы 42500 теңгеден аспауы тиіс.

– «Бақытты отбасы» – республика 
бойынша ең төмен процентпен тұрғын 
үй несиесі берілген бағдарлама. Бар 
болғаны 2 процентпен, 20 жылға 
дейін тұрғын үй несиесін рәсімдеуге 
болады. Бір ғана талап, қатысушы 
үй бағасының 10 процентін банктегі 
шотына жинақтау керек. Баспана 
алуға 10 млн теңгеге дейін несие 
беру қарастырылған, – дейді филиал 
директорының орынбасары.

Тағы бір атап айтар ерекшелік, 
бағдарламамен несие рәсімдеген кез-
де банк комиссиялары ұсталмайды. 
Қатысушылар өзі таңдаған үйді 
алуға мүмкіндігі бар. Ең бастысы,  
қатысушының төлем қабілеті мен 
таңдаған үйі банк талабына сай болу 
қажет. Облысымызда «Бақытты от-
басы» бағдарламасына қатысуға 232 
өтініш қабылданған. Оның 111-і 
мақұлданса, 21-і баспаналы болған. 
Ал қалғандары үй таңдау, құжат жи-
нау жұмыстарымен айналысуда.

Айта кетелік, бағдарламаны 
жүзеге асыруға биыл еліміз бойын-
ша 50 млрд теңге қаражат бөлінген. 
Несиенің ай сайынғы төлемі 50 мың 
теңгеден аспайды. Бұл табысы аз 
халық үшін баспанаға қол жеткізудегі 
ең тиімді бағдарлама екені сөзсіз.

Президент Жолдауында «Үкімет 
бағдарламаға қатысуға арналған 
айқын критерийлер белгілеп, оны 
қатаң әкімшілендіруді қамтамасыз 
етуі керек. Шын мәнінде көмекке 
мұқтаж жандарға ғана қолдау 
көрсетілуі тиіс» деп, тапсырма берді.

Баспана алу жолын жеңілдеткен 
тағы бір бағдарлама «Нұрлы жер» 
деп аталады. 2017 жылдан жүзеге 
асып келе жатқан бұл бағдарламамен 
биыл облысымызда Сырдарияның сол 
жағалауынан 240 пәтер пайдалануға 
берілді. Тең жартысы тұрғын үй 
кезегінде тұрғандарға, қалғаны банк 
салымшыларына тиесілі. «Нұрлы 
жердің» өз талаптары бар. Биыл 

бағдарлама талаптарына айтарлықтай 
өзгеріс енгенін атап өткен жөн. 
Мәселен, бұрын бағдарламаға қатысу
шылардан атында кемінде соңғы бес 
жылда үй болмауы талап етілсе, 
биыл өтініш берген күннен бастап 
атында жылжымайтын мүлік болма-
уы ескеріледі. Сонымен қатар бұған 
дейін  тіркеуде тұрған өңірден ғана 
баспана алуға мүмкін болса, енді кез 
келген қаладан баспана алуға болады.

– Бағдарлама шарты бойынша 
қатысушы үй бағасының 20 процентін 
депозитте жинақтауы тиіс. Тұрғын үй 
несиесі 5 процентпен беріледі. Бүгінде 
«Нұрлы жер» бағдарламасына өтініш 
қабылдау, іріктеу конкурсы аяқталды. 
240 пәтерге 703 өтініш келіп түсті. 
Қазір іріктеуден өткендердің төлем 
қабілеті расталуда, – дейді І.Жұрынов.

Айта кетелік, «Нұрлы жер» 
бағдарламасына қатысушылардың да 
құтты мекені сол жағалауда. Әне-міне 
дегенше жаңа қалада тағы да қоныс 
той көбейгелі тұр.

Әрине, баспанаға қол жеткізу 
үшін халықтың барлығы бірдей 
мемлекеттік бағдарламаға қатыса 
алмайтыны аян. Бұл ретте «Тұрғын 
үй құрылыс жинақ банкінің» «Өз 
үйім» бағдарламасының мүмкіндігін 
пайдалануға болады. Биыл «Өз 
үйіммен» сол жағалаудан 215 пәтер 
пайдалануға берілген.

– «Өз үйім» бағдарламасы 
2015 жылдан бастап жүзеге асуда. 
Әдепкіде бағдарлама талабы бойын-
ша алғашқы жарна үй бағасының 30 
процентін жинақтау және  несиенің 
жылдық үстемесі – 8,5 процент болса, 
өткен жылдан бастап алғашқы жарна 
20 процент және  несие 7 процентпен 
беріле бастады. Бағдарламаның бір 
тиімді тұсы – кез келген адам қатыса 
алатындығы. Ең бастысы, төлем 
қабілетін растаса болды. Атында 
жылжымайтын мүлік бар болғаны да 
кедергі емес және кез келген қаладан 
үй алуға мүмкіндік бар, – дейді 
І.Жұрынов.

Аймақта биыл халықтың аз 
қамтылған бөлігін баспанамен 
қамтамасыз етуде «Баламекен» жо-
басы жүзеге асты. Меценат «Бо-
лат Өтемұратов қоры» және облыс 
әкімдігі арасындағы меморандум 
нәтижесінде «Бәйтерек» шағын ауда-
нында 150 отбасыға арналған жаңа үй 
пайдалануға берілді. Көпбалалы отба-
сылар қоныстанған бұл аудандағы 100 
үй қор қаржысымен, 50 үй жергілікті 
бюджет есебінен салынды. Бұл 150 
көпбалалы отбасын қуанышқа бөледі.

Гүлмира ДІЛДӘБЕКОВА.

Халықты тұрғын үймен қамтамасыз ету мемлекет үшін қай кезде 
де маңызды. Бұл мақсаттағы мемлекеттік бағдарламалар аз емес. 
Олардың әрқайсысында қарапайым халықтың табысына қарай 
баспаналы болуына барынша мүмкіндік жасалған.

Ел Президенті «Сындарлы қоғамдық диалог – Қазақстанның 
тұрақтылығы мен өркендеуінің негізі» атты Жолдауында тұрғын үй 
саясатын жетілдірудің бірыңғай моделін әзірлеу қажеттігін айтты.

Елбасының бастамасымен «Бақытты отбасы» бағдарламасының 
іске қосылуы халықтың аз қамтылған бөлігі үшін тиімді жеңілдік 
болды. Президент Жолдауда бұл бағдарлама бойынша елімізде жыл 
соңына дейін кем дегенде 6 мың отбасы баспанамен қамтамасыз 
етілетінін атап айтты. Бірінші кезекте көпбалалы және мүгедек 
балалар тәрбиелеп отырған отбасыларды қамту – басты назарда. 
Жолдауда атап көрсетілгендей, 2020 жылдан бастап жыл сайын 
осындай 10 мың отбасы баспанамен қамтылады.

«Негізгі қағидат – тұрғындар, 
әсіресе, әлеуметтік тұрғыдан 
әлсіз топтар үшін баспананың 
қолжетімділігін арттыру. Үкімет 
жүйесіз бағдарламалар қабылдау 
тәжірибесін тоқтатып, тұрғын 
үй саясатын жетілдірудің бірың­
ғай моделін әзірлеуі қажет.

Мәселен, бастапқыда әлеу­
меттік мүддеге орайластырған 
«7-20-25» бағдарламасы аясында 
қарыз алушының отбасылық та­
бысы орташа есеппен айына 320 
мың теңгені құрауы тиіс. Табысы 
аз адамдар бұған қатыса алмай 
отыр.

Сондықтан биыл Елбасының 
бастамасы бойынша 2 проценттік 

жеңілдетілген мөлшерлемемен, 
алғашқы жарнасы 10 процент бо­
латын жаңа «Бақытты отбасы» 
бағдарламасы іске қосылды. Бұл – 
өте тиімді жеңілдік. Жыл соңына 
дейін бұл бағдарлама бойынша кем 
дегенде 6 мың отбасы баспанамен 
қамтамасыз етіледі. Бірінші ке­
зекте, көпбалалы және мүгедек 
балалар тәрбиелеп отырған от­
басылар қамтылатын болады. 
2020 жылдан бастап жыл сайын 
осындай 10 мың отбасы баспана­
мен қамтылады.

Үкімет бағдарламаға қатысуға 
арналған айқын критерийлер белгі­
леп, оны қатаң әкімшілендіруді 

қамтамасыз етуі керек. Шын 
мәнінде көмекке мұқтаж 
жандарға ғана қолдау көрсетілуі 
тиіс. Менің Үкіметке тапсырмам 
– кезекте тұрған аз қамтылған 
көпбалалы отбасыларға баспа­
на беру мәселесін үш жыл ішінде 
шешу керек. Бүгінде олардың саны 
30 мыңға жуық. Баспана сатып 
алуға жағдайы жоқ азаматтарға 
әлеуметтік жалға алу тәртібімен 
қоныстану үшін мүмкіндік беру 
қажет. Мемлекет 2022 жылға 
қарай осы мақсаттарға 240 мил­
лиард теңгеден астам қаражат 
бөледі.»

Президент Жолдауынан.

«Орда»
олжа әкелді

Салтанат Рахметова: Сол жағалау игеріле 
бастаған кезде осы жақтан үй алсақ деп арман-
дайтын едік. Арманымыз орындалды. «Орда» 
бағдарламасының тиімді екенін естіп, «Тұрғын 
үй құрылыс жинақ банкінен» шот ашып, ай сайын 
ақша жинай бастадық. «Жастар жылында» жолы-
мыз болды. Жақында сол жағалаудағы үйлерден 
«Орда» бағдарламасы бойынша жарияланған 
конкурсқа қатыстық. Қорытындысында №17 
үйден 3 бөлмелі пәтер бізге бұйырды. «Орда» жас 
отбасы үшін ең тиімді бағдарлама екеніне көзіміз 
жетті. Қуанышымызда шек жоқ.

«Бақытты отбасы» 
бақытқа бөледі

Гүлнұр Беркінбаева: Баспанам болса де-
ген арман кейде қол жеткізбейтіндей болып 
көрінетін. «Бақытты отбасы» бағдарламасы мен 
сияқты көпбалалы аналарды қуанышқа бөледі. 
Бағдарлама іске қосылған сәтте тиісті құжаттарды 
өткіздім. Нәтижесінде баспаналы болдым. Өзім 
«DALATEX» компаниясында тігінші болып 
жұмыс істеймін. Жылдар бойы пәтерден-пәтерге 
көшу оңай емес. Пәтер жағалаған соң ақша жи-
нау да мүмкін емес. Көпбалалы отбасылар үшін 
бұл ең тиімді бағдарлама болды. Міне, енді 
өзіміздің баспанамыз бар. Әсіресе, балалардың 
қуанышында шек жоқ. Бұл бізді бақытқа бөлеген 
бағдарлама болды.

Баспанаға 
қол жеткізген 
бағдарламалар

«Әскери баспанамен» 
үйлі болдым

Мақсат Байқазиев: Мен ҚР 
Қорғаныс министрлігінің «66597 
әскери бөлімі» республикалық 
мемлекеттік мекемесінде он жылға 
жуық уақыттан бері қызмет етіп 
келемін. «Әскери баспана» менің 
әріптестерім үшін өте тиімді 
бағдарлама. Өзім осы бағдарламаның 
игілігін көрдім. Өткен жылы 
бағдарламаға қатысып, екі бөлмелі 
пәтер алдым. Жалпы халыққа, оның 
ішінде жас отбасыларға баспанаға қол 
жеткізуге мүмкіндік жасап жатқан 
мемлекеттік бағдарламалар өте тиімді.

Жақсы жол – 
жан тынысы
Тіршіліктің бәріне жан бітіріп, сән кел-

тіретін маңызды жүйе – көлік-логистика са-
ласы. Бұл – экономиканың барлық буынын 
байланыстыратын, ел мен елді жалғасты-
рып, алысты жақын ететін, бірлікті берекеге 
ұластыратын аса маңызды сала. Сондықтан 
оны дамытуға әркез баса көңіл бөлінуде. 
Еліміздің экономикасы мен өндірісінің бар-
лық буынын байланыстыратын салаға биыл 
80 жыл толды. Ал тәуелсіздік жылдарында-
жол қатынас жүйесінің жаңғырғанын бәрі  

біледі. Халықаралық логистикалық маңызы 
бар күрежол ұзын-сонар шақырымдарды 
қысқартып, діттеген  жерімізге тез жетуге 
септігін тигізуде. Әуе қатынасы арқылы да 
небәрі санаулы сағаттарда еліміздің алыс ай-
мақтарына, тіпті шетелге тікелей ұшуға мүм-
кіндік алдық. 

Облыстық жолаушылар көлігі және авто-
мобиль жолдары басқармасының мәліметін-
ше, облыс аумағында жергілікті маңызы бар 
автомобиль жолдарының жалпы ұзындығы 
3451 шақырымды құрайды. Оның 1016-сы 
республикалық, 563-і облыстық, 1872-сі 
аудандық маңызы бар жолдар. 2013-2018 
жылдары 1594 шақырым автомобиль жол-
дары мен қала, кент және елді мекендердің 
көшелері жөнделді. Сондай-ақ, осы жылдар 
ішінде облыс аумағында 12 көпірге жөндеу 
жұмыстары (5 көпір құрылысы, 1 көпірді 
реконструкциялау, 6 көпірді күрделі жөндеу 
жұмыстары) жүргізіліп, пайдалануға беріл-
ді.

Биыл  жергілікті маңызы бар автомо-
биль жолдары мен елді мекендер көшелерін 
жөндеуге және көлік инфрақұрылымын да-
мытуға республикалық бюджеттен 4,6 млрд 
теңге, облыстық бюджеттен 7,5 млрд теңге 
барлығы 12,1 млрд теңге бөлініп, 192 шақы-
рым автомобиль жолдары мен елді мекен-
дердің көшесі мен көпірі жөндеуден өтуде. 
Оның ішінде 5,25 шақырымның құрылыс 
және қайта жаңғырту жұмыстарына – 3 739 
млн теңге, 165 шақырымның күрделі және 
орташа жөндеуіне – 6 562,4 млн теңге, об-
лыстық және аудандық маңызы бар жолдар-
дың ағымдағы жөндеу және күтіп ұстауына 
– 1117,6 млн теңге, жоба-сметалық құжаттар  
әзірлеуге – 59,6 млн теңге, мемлекеттік-же-
кеменшік әріптестік негізінде қаладағы кіре-
беріс жолды салуға 112,9 млн теңге бөлінген.

– Қазіргі күні қалаға бергісіз ауылдар бой 
көтеріп келеді. Ажарлы сол атақоныстардың 
тыныс-тіршілігі шаһармен тығыз байланыс
ты. Екі ортада ерлісі-қарсылы тынымсыз 
жүретін көліктер үшін жолдың тақтайдай 
түзу, тегіс болғаны керек. Бұл ретте ауыз 
толтырып айтар толымды тірліктер аз емес, 
– дейді басқарма басшысы Ержан Әбдіқа-
лықов.

Оның айтуынша, «Ауыл – Ел бесігі» 
бағдарламасы аясында ұзындығы 11,6 шақы-
рым болатын Жосалы кентінің 8 көшесі жөн-
деліп, 314,5 млн теңгесі игерілген. Жалағаш 
кентінің 7 көшесіне жөндеу жұмыстары 
жүргізілуде. Сонымен қатар, Қазалы ауданы-
ның «Әлсейіт» учаскесінде Сырдария өзені-
не көпір салу және сол жағалау бөлігіндегі 
«Шіркейлі» арнасына көпір салу құрылыс
тары көп ұзамай пайдалануға беріледі деп 
күтілуде. Қазалы және Жалағаш аудандары 
аумағындағы автомобиль жолдары бойында 
орналасқан көпір өткелдері күрделі жөндеу-
ден өтуде. Шиелі ауданы, Шиелі кентіндегі 
теміржол арқылы өтетін автомобиль көпіріне 
облыстық бюджеттен қаражат бөлініп, сатып 
алу конкурсы жүргізілуде. Сол жағалаудағы 
2-магистральды көшенің құрылыс жұмыста-
рына облыстық бюджеттен бөлінген қара-
жат толығымен игеріліп, құрылыс-монтаж 
жұмыстары уақытша тоқтатылды. Себебі, 
бұл жобаның жалпы құны 5557,7  млн тең-
гені құрайды. Сондықтан жобаны аяқтауға 
әлі 3096,5 млн теңге қажет. Аталған жобалар 
2020 жылы пайдалануға беріледі деп жоспар-

лануда. Жаңақорғандағы аудандық маңызы 
бар «Самара-Шымкент-Шалқия» автомо-
биль жолы толығымен күрделі жөндеуден өт-
кізіліп, биыл пайдалануға берілді. Ұзындығы 
47 шақырымды құрайтын «Келінтөбе-Қан-
дөз-Көктөбе»  автомобиль жолына биыл об-
лыстық бюджеттен 1 316,3 млн теңге бөлініп, 
28 шақырымы күрделі жөндеуден өткен. Ке-
лер жылы бұл жолдар пайдалануға беріледі.

Қалаға қарасты «Қараөзек» ауылына (3 
шақырым), «Қызылөзек» ауылына (3 шақы-
рым), «Иіркөл» ауылына кіреберіс (16 шақы-
рым) автомобиль жолдарының орташа жөн-
деу жұмыстары аяқталған.

«Самара-Шымкент-Талдыарал» жолына 

орташа жөндеу жұмыстары жүргізілуде.
Қаладағы 21 көшені орташа жөндеуге об-

лыстық бюджеттен 581,1 млн теңге бөлініп, 
қазір 17 көшенің жөндеу жұмыстары аяқта-
лып, пайдаланылуда. 

Биыл 9 айдың қорытындысында 10,6 
млрд теңгенің жұмысы 100 процент игеріліп 
отыр. 

256 миллион 
жолаушы
«Жолдың жайын жүрген білер» демекші, 

бұрынғыдай емес, қазір көліктің кез келген 
түрімен діттеген жеріңізге жетіп барасыз. 212 
елді мекенді аудан және облыс орталығымен 
байланыстыратын 211 автобус маршруты 
ұйымдастырылған. Оның ішінде: ауданара-
лық (қалааралық) – 71 маршрут, аудандық 
(кентішілік) – 109 маршрут, қалаішілік және 
қаламаңы – 31 маршрут. Сонымен қатар, 
Астана, Алматы, Шымкент, Жезқазған, Түр-
кістан, Сарыағаш Ақтөбе және басқа қала-
ларға 12 автобус маршруты  бар. 

Осы облыстық маршруттарда барлығы 
30-дан астам заңды және жеке тұлғалар түр-
лі сыйымдылықтағы 1468 автобуспен (116 
– облысаралық, 283 – ауданаралық, 334 – ау-
данішілік, 735 – қала және қаламаңы) жолау
шы тасымалдау қызметін көрсетуде.

Жыл басынан бері 256,6 млн жолаушы 
тасымалданып, өткен жылдың осы кезеңімен 
салыстырғанда 1,2 процентке артып отыр.

Көршілес өзбек еліне бару да бүгінде 
қиын мәселе болмай қалды. Себебі, өткен 
жылдың шілде айынан бастап халықаралық 
«Қызылорда-Ташкент-Қызылорда» тұрақты 
маршруты іске қосылды.

2018-2019 жылдар аралығында жаңа 
тұрақты қалааралық, облысаралық «Қы-
зылорда-Арал-Ақтөбе», «Әйтеке би-Ақтө-
бе», «Арал-Әйтеке би-Түркістан» және 
«Арал-Әйтеке би-Алматы» қатынастары 
ұйымдастырылып, қазіргі таңда облыс 
тұрғындарына тұрақты қызмет көрсетуде.

Ал, көп ұзамай жолаушылар Тараз қала-
сына тікелей бару мүмкіндігіне ие болады. 
Индустрия және инфрақұрылымдық даму 
министрлігіне тұрақты қалааралық, облыса-
ралық «Қызылорда-Тараз» маршруттарын 
ұйымдастыру жөнінде ұсыныс жолданған. 

Облыстың автовокзал, автостанциялар 
және жолаушыларға қызмет көрсету пункт-
теріне Қызылорда қаласы мен аудан орта-
лықтарындағы 4 автовокзал және 9 автостан-
са енгізілді. 

«НАС» – 
автоматтандырылған 
басқару жүйесі
Теміржол бойындағы тірлік еш бәсеңде-

ген емес. Тіршіліктің маңызды күретамыры 
саналатын теміржолмен күніне  мыңдаған 
тонна жүк вагондары мен талай жолаушылар 
тасымалданады.

Магистральдық темір жол желісінің 
жалпы ұзындығы 1055 шақырымды құрай-
ды және 8 вокзал (Қызылорда, Шиелі, 
Жаңақорған, Сексеуіл, Арал теңізі, Қа-
залы, Жосалы, Төретам) бар. Облыс ор-
талығынан 6 жұп «Қызылорда-Алма-
ты-Семей», «Қызылорда-Көкшетау», 
«Қызылорда-Петропавловск», «Қызылорда 
– Нұр-Сұлтан Нұрлы жол» (Тальго), «Қызы-
лорда-Нұр-Сұлтан» және «Қызылорда-Бе-
сарық-Түркістан» пойыздары ұйымдасты-
рылған.

Биыл қаңтар-тамыз айларында әлеумет-
тік маңызы бар «Қызылорда-Бесарық-Қызы-
лорда» ауданаралық қатынасымен 22,7 мың 
жолаушы тасымалданып, 109,2 млн теңге 
(63,1%) қаржы игерілген.

Биыл 16 шілдеден бастап «Марал-Нұр» 
ЖШС «Қызылорда-Жезқазған-Нұр-Сұлтан» 
пойызына өз қаржысымен мүмкіндігі шекте-
улі жандарға арналған 4 вагон сатып алып, 
жолаушы тасымалдауда.

Цифрландыру барлық салаға жаңашыл-
дық әкелді деуге болады. Себебі, ғаламтор 
арқылы үйден шықпай-ақ, билеттерге 
тапсырыс беріп, пойыздардың жүру кестесін 
бақылай аласыз. «Жобалық басқару» жо-
басы шеңберіндегі «Цифрлық Қазақстан» 
мемлекеттік бағдарламасының негізінде 
қаладағы «Салтанат» ЖШС автовокзалына 
«НАС» автоматтандырылған басқару жүйесі 
енгізілді. Бұл жолаушылар үшін ыңғайлы әрі 
тиімді.

«Қызылорда қаласындағы қоғамдық 
көліктерге электрондық билеттік жүйесін 
орнату» және «Ауданаралық тұрақты тасы-
малдау маршруттарындағы автобустардың 
жүргізушілерін бірыңғай киім үлгісімен 
қамту» жобаларын іске асыру жоспарлануда. 
Ол  арқылы жолаушыларға көрсетілетін қыз-
мет сапасының артуына, тасымалданған жо-
лаушылар санының ашықтығына, тасымал-
дың тиімділігін жоғарылатуға, кіріс көзінің 
артуына қол жеткізілетін болады.

Әуе қатынасындағы 
серпінді жобалар
Қай кезде де еліміздің экономикасы мен 

өндірісінің барлық буынын байланысты-
ратын маңызды көлік саласының бірі – әуе 
қатынасы. Сыр елінің әуе қатынастарында 
да серпінді жобалар мен жетістіктер же-
терлік. Бүгінгі күні Қызылорда әуежайы 
арқылы Астана, Алматы, Атырау, Қараған-
ды, Мәскеу, Анталия қалаларына әуе байла-
нысы қарастырылған. Қазақстан Республи-
касы Үкіметінің 2014 жылғы қаулысымен 
«Қорқыт Ата әуежайы» АҚ-ға халықаралық 
ұшуларды қамтамасыз етуге рұқсат берілді. 
2018 жылдың 16 шілдесінен бастап халықа-
ралық «Мәскеу-Қызылорда-Мәскеу» рейсі 
ашылды.

Қазақстан Республикасы Үкіметінің 2014 
жылғы 24 қазандағы қаулысымен «Қорқыт 
Ата әуежайы» АҚ-ға халықаралық ұшулар-
ды қамтамасыз етуге рұқсат берілді. 

Бүгінгі күні әуежай арқылы аптасына 
25 тұрақты рейс орындалуда, оның ішінде: 
Мәскеуге – 4 рейс, Нұр-Сұлтан қаласына – 
12, Алматыға – 7, Қарағандыға – 2 рейс.

Жыл басынан 75,5 мың жолаушы жөнел-
тілді, бұл өткен жылдың осы кезеңімен са-
лыстырғанда 7,2 процентке артық.

«Мәскеу-Қызылорда-Мәскеу» әуе марш-
руты бойынша 8 айда  орындалып, 15,3 мың 
жолаушы жөнелтілді. Сонымен қатар, шілде 
айында облыс әкімдігімен «Аэрофлот» АҚ-
ға Мәскеу мен Қызылорда қалалары ара-
сындағы әуе қатынасының жиілігін арттыру 
бойынша ұсыныс жолданды.

«Қорқыт Ата» әуежайының жаңа жолау
шылар терминалы құрылысы» жобасын мем-
лекеттік-жекеменшік әріптестік шеңберінде 
іске асыру жоспарланып отыр. Жеке әріптес
ті анықтау жөніндегі конкурстың бірінші 
кезеңі аяқталып, аталған жобаға «BI Civil 
Construction» ЖШС қызығушылық таныт-
ты. Қазіргі уақытта «BI Civil Construction» 
ЖШС өз қаржысы есебінен жобаның техни-
калық-экономикалық негіздемесі әзірленген.

Жалпы, қатынастың барлық буындары 
бойынша облыста тұрақты даму бар. Бұл 
даму біздің бүгінгі тіршілік ырғағымыз бен 
болашақ көкжиегімізді айқындай беретін бо-
лады.

Айсәуле ҚАРАПАЕВА.

Тіршіліктің тамыры
Президент өз Жолдауында 

Тəуелсіздік жылдары жасампаз
дық пен ілгерілеу, бейбітшілік 
пен келісім кезеңі болғанын, 
осы уақыт ішінде Елбасы 
Нұрсұлтан Назарбаевтың бас
шылығымен еліміз əлемдегі 
беделді əрі орнықты мемлекетке 
айналғанын айтты. Халыққа 
берген уəделерін міндетті түрде 

орындайтынын мəлімдеген 
Қасым-Жомарт Тоқаев еліміздің 
жаңа тарихындағы маңызды 
белестің ортақ мақсаттарын, 
оның ішінде сайлауалды бағ
дарламасын жүзеге асыруға 
негізделген Жолдаудың басым 
бағыттары туралы егжей-тег
жейлі баяндады.

Қасым-Жомарт 
Тоқаев Жолдауының 
өзегі  Қоғамдық  диалог 
тақырыбы болды. 
Мемлекет басшысы 
елдің саяси жүйесін 
кезең-кезеңмен жан-
жақты ойластырып 
жүзеге асыру 
керектігін айта келе, 
күшті Президент – 
ықпалды Парламент 
– есеп беретін 
Үкімет формуласын 
ұсынды. Сондай-
ақ азаматтардың 
сындарлы өтініш-
тілектерін жедел әрі 
тиімді қарастыратын 
«Халық үніне құлақ 
асатын мемлекет» 
тұжырымдамасын 
іске асыру бəрімізге 
ортақ міндет екенін 
баса айтты. Осындай 
пәрменді тетіктердің 
бірі ротациялық тәртіп 
бойынша жұмыс 
істейтін, белгілі қоғам 
өкілдерін қамтитын 
Ұлттық қоғамдық 
сенім кеңесі болуы 
тиіс екені айтылды. 
Қоғамды толғандырып 
отырған негізгі 
мəселелер көшеде 
емес, Парламентте 
жəне азаматтық диалог 
аясында талқыланып, 
шешімін табуы тиіс.

Мемлекет басшысы билік 
пен халықтың арасында ты
ғыз байланыс орнату мем
лекеттік орган қызметінің 
негізгі басымдықтарының 
бірі саналатынын атап көр
сетті. Осы мақсатта Пре
зидент Әкімшілігінде 
азаматтардың өтініш-шағым
дарын мемлекеттік орган
дардың сапалы қарауын 
бақылап, тиісті шаралар қа
былдайтын бөлім ашылды. 
Осы сияқты азаматтардың 
арыз-шағымдары, өтініштері, 
хаттарымен жұмыс істейтін 
бөлім облыс, республикаға 
бағынысты қалалардың әкім
діктерінде ашылғаны жөн. 
Бүгінде орталық пен жергілікті 
атқарушы органдарда құрылған 
қоғамдық кеңестер өз әлеуетін 
толық іске асыра алмай 
жатыр. Осыған байланысты 
Ұлттық қоғамдық сенім кеңесі 
өңірлердің әлеуметтік хал-
ахуалын біліп отыру үшін және 
салалық, аймақтық қоғамдық 
кеңестердің жұмыстарын 
жандандырып, жаңа деңгейге 
көтеру үшін олармен тығыз 
байланыста жұмыс істегендері 
дұрыс болар еді. Қоғамдық 
назардан тыс қалып отырған 
квазимемлекеттік сектор жұ
мысын ашық ету үшін, олардың 
бақылау кеңестеріне азаматтық 
қоғам өкілдерін енгізу туралы 
Ұлттық қоғамдық кеңесте 
айтылған ұсыныстар өте 
орынды. Халық пен биліктің 
байланысын нығайта түсу 
мақсатында Үкімет мүшелері 
азаматтарды   ай   сайын  
қабылдап, жергілікті тұрғын
дармен жылына 2 рет кездесіп, 
олардың талап-тілектерін 
тыңдап, халық алдында есеп 
беріп отырса, артық болмас 

еді. Ал облыс әкімдері мен 
олардың орынбасарлары 
бекітілген график бойынша 
азаматтарды айына бір рет, 
қала, аудан әкімдері мен 
орынбасарлары апта сайын, 
ауыл әкімдері күнделікті 
қабылдап, тұрғындардың арыз-
шағымдарын, өтініштерін, 
ұсыныс, пікірлерін тыңдап, 

шешіп немесе түсіндіріп 
отыруды өздерінің жұмыс істеу 
тәжірибесіне айналдырғаны 
жөн. Сонымен бірге облыс, 
аудан басшылары елді 
мекендерде халықпен жиі 
кездесіп, атқарылып жатқан 
жұмыстарға есеп беріп, алда 
тұрған міндеттер туралы 
хабарлап отырулары керек. 
Мұндай кездесулер мен 
қабылдауларда күнделікті 
тіршіліктегі түйткілді мәсе
лелерге байланысты ашық ой-
пікірлер, ұсыныстар, өтініштер 
айтылады. Оларды есепке алып, 
орындауын бақылап, келесі 
кездесулерде қалай орындалып 
жатқаны баяндалып отырса, 
халық айтылған ұсыныс-
пікірлердің жерде қалмайтынын 
түсініп, қоғамдық жұмысқа 
белсене араласатын болады.

Тыңдай білсең, халық – 
дана. Пікірлесу, ақылдасу, 
тыңдау барысында айтылған 
ой-пікірлердің ішінен талай 
інжу-маржанды теріп алуға 
болады. Халық жай әңгіменің 
өзінде саған талай ақыл айтады, 
талап қояды, міндет артады. 
Көптеген түйінді мәселе 
көпшілік талқысына түскенде 
өз-өзінен шешімін тауып кетуі 
де мүмкін немесе мұндай 
кездесулер алдағы жұмыстарға 
бағыт-бағдар беруі де ғажап 
емес. Ең бастысы, жұмыстың 
осындай бағыты билікті 
халықпен жақындастырады, 
халықтың билікке деген 
сенімін ұлғайтады, елдің бірлігі 
нығаяды.

Жолдауда Қасым-
Жомарт Тоқаев 
Мемлекет басшысы 
ретінде елімізде көп
партиялылықты, саяси 
бəсекелестікті жəне пікір 
плюрализмін дамытуға 
ықпал етуді тікелей 
міндеті деп білетіні 
туралы маңызды 
мəлімдеме жасады. 
Президент елде бейбіт 
митингілерді еркін 
өткізуді қолдайтынын, 
егер олар заң аясынан 
шықпайтын жəне 
азаматтарымыздың 
тыныштығын 
бұзбайтын болса, 
оларды өткізу үшін 
арнайы орын бөлу 
қажеттігін жеткізді. 
Алайда заңсыз 
əрекеттер мен 
бұзақылық жасауға 
тыйым салынатын 
болады.

Президент қоғамда көп
тен айтылып келе жатқан 
мемлекеттік тілдің рөлін 
арттыру мəселесіне ерекше 
мəн беріп, қазақ халқының 
мемлекет құраушы ұлт ретіндегі 
рөлін бекемдеп, қазақ тілінің 
мемлекттік тіл ретіндегі рөлі 
күшейіп, ұлтаралық қатынас 
тіліне айналатын кезең келетінін 
айтты.

Жолдаудың «Азаматтардың 
құқығы мен қауіпсіздігін 
қамтамасыз ету» деп аталған 
бөлімінде Мемлекет басшысы 
қоғамда үлкен резонанс 
тудырған аса өрескел, келеңсіз 
жағдайларға; зорлық-зомбылық, 
педофилия, есірткі тарату, адам 
саудасы, əйелдерге жасалатын 
тұрмыстық қысым жəне 
басқа да тұлғаларға, əсіресе 
балаларға зардабы тиетін 
ауыр қылмыстардың жазасын 
жедел түрде қатаңдату жөнінде 
Парламент пен Үкіметке 
тапсырма берді. Бұған қоса, 
табиғатқа аяусыз қастандық 
жасап жүрген браконьерлердің 

əрекеттеріне тез арада тосқауыл 
қою талап етілді.

Жолдаудың қарқынды жəне 
инклюзивті экономиканы дамыту 
жөніндегі бөлігінде Мемлекет 
басшысы алдымен шикізатқа 
байланған менталитеттен бас 
тартып, экономиканы əртарап
тандыруды, еңбек өнімділігінің 
нақты өсімін кем дегенде 
1,7 есеге арттыру көзделіп 
отырғанын қозғады.

Бизнеске тұрақты түрде 
қолдау көрсетіліп, Ұлттық 
қордан 100 млрд теңгеге жуық 
қаржы бөлінетін болды. Бірақ 
қаржылай қолдаудың игілігін тек 
жергілікті билікпен байланысы 
бар шаруашылықтар ғана 

көрмеуі керек. Шағын жəне орта 
бизнесті қолдауда басымдық 
жаңа жұмыс орындарын ашатын, 
қосымша салық түсімдерін 
ұлғайтатын жаңа жобаларға 
берілуі қажет. Жолдауда 
микро және шағын бизнеспен 
айналысушы кәсіпкерлер салық 
төлеуден 3 жылға босатылуы 
және 3 жылға дейін тексеруге 
тыйым салынатындығы ай
тылды. Мемлекет басшысы 
шағын және орта бизнеске 
кедергі келтіретін әрекеттердің 
бәрі мемлекетке қарсы жасалған 
қылмыс деп есептелуі тиіс 
екенін атап көрсетті. Себебі 
шағын, орта бизнес нарықта 
тауарларды, қызметтерді кө
бейтеді, жаңа жұмыс орындарын 
ашады, жергілікті бюджетті 
толықтырады, бәсекелестікті 
дамытып, монополизмді жояды, 
жағдайы төмен азаматтарға 
көмектеседі.

Жолдауда әлеуметтік сала 
бойынша ең алдымен білім беру 
сапасын жақсартуға мəн берілді. 
Қала мен ауыл мектептері 
арасындағы орта білімнің 
сапасы алшақтап бара жатқанын 
назарға алған Мемлекет 
басшысы Үкіметке келесі 
жылдан бастап «Дипломмен 
– ауылға!» бағдарламасын қар
жыландыруды 20 млрд теңгеге 
жеткізуді жүктеді. Сондай-ақ 
«Дарынды баланың» қабілетін 
дамытудың жол картасын 
əзірлеуді тапсырды жəне келесі 
жылдан бастап мұғалімдердің 
еңбекақысы 25%-ға өсетінін 
мəлімдеді. Бұған қоса, мəдениет 
қызметкерлеріне де қолдау көр
сетіліп, еңбекақысы көтеріледі. 
Ал медициналық қызметтің 
сапасы мен қолжетімділігін 
қамтамасыз ету тұрғысында 
Президент үш жылда тегін 
медициналық көмекті қар
жыландыруға 2,8 трлн теңге 
бөлінетінін жəне бұған қо
сымша денсаулық сақтау 
жүйесін дамытуға 2,3 трлн теңге 
бағытталатынын айтты.

Соңғы жылдары елімізде 
әлеуметтік көмек алатын 
адамдардың саны да, бөлінетін 
қаржы да бірнеше есеге өсті. 
Дегенмен, Үкімет әлеуметтік 
көмек берудің тәртібін реттеу 
керек. Көмек беру жүйесі ашық 
әрі әділетті болып, ол адамдарды 
масылдыққа емес, еңбек етуге 
ынталандыруы тиіс. Ол үшін 
әрбір ауыл округі, шағын аудан, 
қалалар мен аудандар бойынша 
тұрғындардың әлеуметтік кар
тасын жасап, жағдайы төмен, 
көп балалы, мүмкіндігі шектеулі 
отбасыларды анықтап, берілетін 
әлеуметтік көмекті сөзбұйдаға 
салмай, оның ашықтығын, 
жариялылығын қамтамасыз 
етіп, барынша жеңілдету қажет. 
Масылдыққа жол бермеу үшін 
бұл отбасылардың еңбекке 
жарамды мүшелері міндетті 
түрде жұмыспен қамтылуы 
қажет.

Сонымен қатар отбасылық 
шағын жəне микробизнестер 
құруды ынталандыруға, көп
балалы аналарға үйде отырып 
жұмыс істеу мүмкіндігін беруге 
күш салынуы тиіс.

Мемлекет басшысы Қасым-
Жомарт Тоқаевтың алғашқы 
Жолдауы қоғамды толғандырған 
мәселелердің бәріне жауап берді. 
Алдымыздағы мақсат айқын. 
Ендеше, бәріміз осы жолда бір 
кісідей жұмылып, еселі еңбек 
пен тынымсыз тірліктің үлгісін 
көрсетіп, аянбай тер төгейік, 
ел бірлігін, ынтымағын нығай
тайық.

Қуаныш  АЙТАХАНОВ,
мемлекет және қоғам 

қайраткері.
«Egemen Qazaqstan» газеті.

Азаматтар мүддесін 
қорғау – басты бағыт

Қазақстан Президенті Қасым-Жомарт Тоқаев-
тың «Сындарлы қоғамдық диалог – Қазақстанның 
тұрақтылығы мен өркендеуінің негізі» атты алғашқы 
Жолдауы арқылы елімізді дамытуды көздейтін жаңа 
бағыт, жаңа леп, жаңаша көзқарастар, жаңаша ұсыныстар 
мен міндеттер айқындалды.

Президент Үкіметтің кеңей­
тілген отырысында «Жастар 
жылының» игілігін, ең ал­
дымен, жастардың өздері көруі 
қажеттігін, баспана оларға қол­
жетімді болуын тапсырған еді. 

– Міне, Үкіметтің бастама­
лары, ең алдымен, осы міндет­
терді назарға алуы тиіс.  Бірақ 
мынаны ұмытпауымыз керек. 
Ең басты міндет, «дайын асқа 
тік қасық» дегендей, жастарға 
бақытты өмірді жасап беру 
емес, оларға өз бақыттарын өз­
дері тауып, мақсаттарына жету­
ге жағдай жасау өте маңызды, 
– деген еді. 

Иә, дәл қазіргідей кезең – 
жалғанның қызығына елтіп, 
жалығатын емес, әрбір қазақ 
жасының желпініп, жеңді түріп 
қойып тірлік қылатын мезеті. 
Бүгінде Сыр елінде «болам» 
деген жасқа бағыт беретін бас­
тамалар, еңбекқор жанға жөн 
сілтеп, жарқырауына мүмкіндік 
беретін жобалар бар. 

Облыста Байқоңыр қала­
сы жастарын қоса есептегенде 
14 пен 28 жас аралығындағы 
177 мыңға жуық жас тұра­
ды. Жастар арасындағы басты 
мәселе барлық өңірдегі секіл­
ді – жұмыссыздық. Соңғы бес 
жылда бұл көрсеткіш 5,1 про­
центтен 4,2 процентке төмен­
деген.  

Жастарды қолдау, олармен 
қоғамдық-идеологиялық жұ­
мыс жүргізу қашанда маңыз­
ды. Бүгінгі буынның ертеңгі 
болашақты қалыптастыратыны 
да айқын. Сондықтан, Сыр елі 
«білекке емес, білімге сенетін» 
жаһандану заманында жастар­
дың елдің ғана емес, шетелдің 
айтулы оқу орындарында оқуы­
на мүмкіндік жасады.

2013 жылдан бастап ай­
мақта сұранысқа ие маман­
дықтар бойынша халықтың 
әлеуметтік осал топтарынан, 
көпбалалы отбасынан шыққан 
балалардың жоғары оқу орын­
дарында білім алуы үшін облыс 
әкімінің 100 гранты тағайын­
далып келеді. Өткен жылдан 
бастап грант саны 200-ге артты. 
Осы кезге дейін 878 мектеп тү­
легі облыс әкімінің грантына ие 
болса, қазір оның 400-ден аста­
мы диплом алған. 

Сондай-ақ, Қызылорда – 
көрші елдің қаржысы есебі­
нен беделді ЖОО-да жүздеген 
түлек оқытуды ұйымдастырған 

бірден-бір облыс. Иә, 2014 
жылдан бастап мектеп түлек­
тері үздік отандық және ре­
сейлік жоғары оқу орындары 
мен колледждерде білім алу­
да. Осы кезге дейін аймақтың 
500-ден аса мектеп бітірушісі 
Ресей Үкіметі бюджеті есебі­
нен Мәскеу мен Санкт-Петер­
бургтегі маңдайалды инженер­
лік жоғары оқу орындарында 
білім алуға аттанған. Былтыр 
алғашқы түлектер елге оралса, 
биылғы жылмен қосқанда 181 
жас маман диплом алып, 40-тан 
астамы туған жерде қызмет ету­
де. Ал, 90-ы Ресей Федерация­
сында білімін жалғастыру мақ­
сатында магистратураға түскен. 

Аймақта тұрмысы төмен 
отбасынан шыққан студенттер­
ге көмек көрсету ісі де жолға 
қойылған. Айталық, облыс 
әкімінің қолдауымен соңғы 10 
жыл көлемінде күндізгі бөлім­
де білім алатын 3533 студентке 
қоғамдық көлікте жеңілдікпен 
жүруге мүмкіндік қарастырыл­
са, қазірдің өзінде 3500-ге жуық 
студентке жеңілдік берілген.

Еңбек кімнің де болсын ме­
рейін өсіріп, еңсесін биіктетеді. 
Былтырдан бастап облыста екі 
мәрте Социолистік Еңбек Ері, 
күрішші, КСРО Мемлекеттік 
сыйлығының лауреаты Ыбырай 
Жақаевтың жолымен жастар­
ды еңбекке баулу мақсатында 
«Жақаев ізбасарлары» еңбек 
лагері өткізіліп келеді. Өткен 
жылы жастар 3 күннен егін 
алқаптарында жұмыс істесе, 
биыл күрішке орақ түскен кезең­
нен бастап 7 күндік еңбек лагері 
басталған. 

Биыл сырбойылық жаңа 
буынға Жастар жылының ең 
басты тартуы – Сырдарияның 
сол жағалауынан зәулім ғима­
раттың ашылуы болды. Есігінен 
кірген бетте еңсеңді көтеріп, 
ерекше дизайнмен таңғалды­
ратын орталық жастардың 24 
сағат бойы алаңсыз жұмыс істе­
уіне арналған. Ең бастысы бұл 
– жастарды біріктіретін, батыл 
бастамалары мен тың идея­
ларын талқыға салатын орын. 
Атап айтсақ, орталықта IT-park, 
антикафе, кітапхана, коворкинг, 
фитнес-орталық, жастарға әдіс­
темелік қызмет көрсету бөлмесі, 
330 адамға арналған копфункци­
оналды зал, 50 орындық конфе­
ренц залында соңғы үлгідегі тех­
никаның игілігін көруге болады. 

Сондай-ақ, «Жастар жылы» 
аясында Қармақшы, Жалағаш, 
Сырдария аудандарындағы 
жастар ресурстық орталығы 
қайта жаңғыртудан өткізілсе, 
Қызылорда қаласындағы ор­
талық арнайы ғимаратқа ауыс­
ты. Ал, Байқоңыр қаласында 
жастар орталығын ашу үшін 
жаңа ғимарат беріліп, жаңарту 
үшін қаржы бөлінген. 

Облыстық жастар саясаты 
мәселелері басқармасының бас­
шысы Қуаныш Жанұзақовтың 

айтуынша, «Жастар жылын» 
Қызылорда облысында жүзеге 
асыруға бағытталған арнайы 
іс-шара жоспары бекітілген. 

– Өңірлік кешенді іс-ша­
ралар жоспарына сәйкес және 
жоспардан тыс қазірге дейін 
түркітілдес елдері жастарының 
қатысуымен халықаралық фес­
тиваль, халықаралық деңгей­
дегі тренерлерді тарта отырып 
IT эшелон жобасы, 100 жасты 
қамтыған республикалық ла­
герь өткізілді. Облыс әкімінің 
жүлдесі үшін өткен жайдарман 
ойыншыларының республи­
калық әзіл кеші, ашық аспан 
астындағы жастар кеші, облыс­
тық ауыл жастарының слеті де 
жаңа буынның бір мақсатқа 
бірігіп,  белсенді болуына жол 
ашты. Сондай-ақ, 3 рет көшпелі 
негізде аудандарда облыс 
әкімдігі жанындағы Жастар 
саясаты жөніндегі кеңес жұмы­
сы ұйымдастырылды. Ал, ау­
дандарда жастарды жұмыспен 
қамту мақсатында Жастар 
еңбек бригадасы, жастардың 
мемлекеттік бағдарламалар 
арқылы жеңілдетілген несие­
лер алуы үшін кепілдік жар­
наларын өтеуге бағытталған 
арнайы қамқоршылық қор 
жұмысы, жастар арасында 
еріктілікті кеңінен насихаттау, 
еріктілік қызметтің әлеуетін 
арттыру мақсатында тұрмысы 
төмен отбасыларға тұрғын үй 
салып беруді ұйымдастыратын 
еріктілер тобы жобасы жұмы­
сын бастады. Облыс жаста­
рының кәсіпкерлікке деген 
қызығушылығын арттыру мақ­
сатында «Kyzylorda Business 
Hub» жаңа жобалары қолда­
нысқа енді, – деді Қ.Жанұзақов. 

Сондай-ақ, басқарма бас­
шысы жыл соңына дейін шығыс 
жұлдызы атанған Ғ.Мұратбаев 
атындағы республикалық дең­
гейдегі жастар сыйлығы, та­
лантты, дарынды жастарға 
арналған облыс әкімінің сый­
лығын табыстау, жастарға 
арналған облыстық форум 
ұйымдастыру жоспарланға­
нын жеткізді. Республикалық 
жастар театрларының фести­
валін, жастар шығармашылық 
ұжымының спектаклдік қойы­
лымын жасақтау, «Жақаев із­
басарлары» еңбек лагерінің 
екінші легін, облыс әкімі жа­
нындағы жастар ісі жөніндегі 
Кеңестің қорытынды отыры­
сын өткізу де алдағы күндердің 
еншісінде. 

Жастар – мемлекеттің 
қозғаушы күші. Байқадыңыз 
ба, жастарға арналған іс-ша­
ралар жоспары айтуға оңай 
болғанымен, сан саладағы жас 
буынның тілегін тап басып, 
мақсатына жол ашу жүгі сал­
мақты. Бүгінде жігерлі жасқа 
жол ашық. Бірақ, ең басты дү­
ние – жастардың өздеріне деген 
сенімі мен өзгеріске ынталы 
болуы.

Жігерліге жол ашық

Елбасы жариялаған «Жастар 
жылы» аясында жастарға мол мүмкін-
діктің қарастырылуы – заңдылық. Ал, 
биылғы іс-шаралар келесі жылы жаңа 
буынды волонтерлік жұмысқа тартуға 
ұласады. Себебі, Мемлекет басшысы 
Қасым-Жомарт Тоқаев «Сындарлы 
қоғамдық диалог – Қазақстанның 
тұрақтылығы мен өркендеуінің негізі» 

атты Жолдауында 2020 жыл «Волонтер жылы» бола-
тынын жеткізді.
Айдана ЖҰМАДИНОВА.

– Талғат Оспанұлы, 
алдымен Президент 
Қасым-Жомарт Тоқаев-
тың «Сындарлы қоғамдық 
диалог – Қазақстанның тұ
рақтылығы мен өркендеуі
нің негізі» атты Жолдауы 
жайында пікіріңізбен бөліс-
сеңіз...

– Мемлекет басшысы 
Жолдауда жастар мәселесі­
не кеңінен тоқталып, нақты 
жұмыстар атқарылуы керек 
екендігін тапсырды. Ал­
дымен, сапалы білім мәселе­
сін ерекше атап өтті. Иә, қазір 
аты бар, бірақ базасы дұрыс 
жасақталмаған, сапалы білім 
беруге мүмкіндігі жоқ оқу 
орындары кездеседі. Бүгінде 
жастардың заман талабына 
сай білім алуына екі мәсе­
ле кедергі келтіруі мүмкін. 
Алғашқысы, оқу орындарын­
да білімнің дұрыс берілмеуі, 
екіншісі – сыбайлас жемқор­
лық. Жолдаудан туындаған 
міндеттер бойынша Сы­
байлас жемқорлыққа қарсы 
іс-қимыл агенттігі мен респу­
бликалық «Jas Otan» Жастар 
қанаты меморандумға оты­
рды. Меморандум аясында 
адалдық алаңдарымен бір­

лесіп жұмыс жүргізілуде. Ал, 
біздің облыста «Таза сессия» 
жобасы бойынша Қорқыт ата 
атындағы ҚМУ студенттері 
мен магистранттарынан 276 
сауалнама алынды.

Қазір жастар санасын­
дағы «пара бермесек, мәселе 
шешілмейді» деген стерео­
типті жою маңызды болып 
тұр. Оңтүстік Африкадағы ір­
гелі бір оқу орнына кіреберіс­
те мынадай жазу бар екен. 
«Егер бір мемлекетті жойғың 
келсе, білім беру жүйесін бұз, 
ал жастарын жойғың келсе, 
олардың бір-бірінен көшіруі­
не рұқсат бер». Сондықтан 
емтихандардың әділ болуы­
на, жалпы оқу орнындағы сы­
байлас жемқорлық мәселесі­
не қатты мән беруіміз керек. 

Жуырда, әлеуметтік желі­
де белгілі бір оқу орнына 
қатысты студенттердің пікірі 
жарық көрді. Олар жазбада 
жаңа оқу жылы басталғалы 
сабақ беруге келмеген оқы­
тушылар бар екендігін айтқан. 
Мұны көрген соң «Ақмешіт 
адалдық алаңымен» бірлесіп, 
дереу әлгі оқу орнына ар­
найы барып, қоғамдық бақы­
лау жүргіздік. Сол кезде білім 
базасына, студенттердің са­
баққа қатысуына байланы­
сты олқылықтың бар екенін 
анықтадық. Тіпті мұнда сту­
денттердің спортпен шұғыл­
дануына жағдай жасалмаған. 
Сондықтан бұл оқу орны ту­
ралы аналитикалық ақпарат 
білім бақылау департаменті­
не жолданды. 

– Облыстық «Jas Otan» 
ЖҚ ұйымдастыруымен 

«Jastar Otanga» еріктілер 
мектебі жасақталуда. Бұл 
келесі жылға дайындық бо-
лар...

– Иә, Президент алдағы 
жылды «Волонтер жылы» 
деп атау туралы Жарлыққа 
қол қойды. Бұл жұмысы­
мызды келесі жылға дайын­
дық деуге де болады. Қазір 
жастардың барлығының 
саяси сауаттылығы жоғары 
деп айта алмаймыз, кейбірін­
де саяси иммунитет жоқ, 
керітартпа әңгімелерге, сы­
ртқы күштердің әсеріне сеніп 
қалып жатады. Сондықтан, 
саналы иммунитет қалып­
тастыруды алдыңғы орынға 
қойып отырмыз. 

Екі апта көлемінде «Jas 
Otan prasеntation» жиынын 
барлық оқу орындарында 
өткізген едік, қазірдің өзін­
де 350 жастан ұсыныс түсті. 
Тіпті, студенттерден өзге жас 
мамандар да қатысуға ынта­
лы. Әлі де 10 күндей уақыт 
бар, сондықтан жастардың 
бақ сынап көруіне болады. 
Біз соның ішінде 100 жасты 
таңдап алатын боламыз. Айта 
кетейік, бұл – республика­
лық емес, тек облыстық  «Jas 

Otan» ЖҚ-ның инициативті 
жобасы.

Еріктілер мектебінің ар­
найы тұжырымдамасы да 
бар. Тұжырымдама бойын­
ша оқыту 4 кезеңнен тұра­
ды. Біріншісі, «Persona» 
кезеңінде тұлға ретінде қа­
лыптасу, психология, өзін-
өзі дамыту, имидж қалып­
тастыру бағытында білім 
алса, «Жүрек» кезеңінде 
еріктілікке бейімделу, көш­
басшылық қасиетті дамыту, 
тайм-менеджментке дағды­
лану, үшіншісі «Саяси көзқа­
рас» басқарушылық қабілет­
ті жетілдіреді. Ал, «Даму» 
бағыты SMM, копирайтинг, 
тілдік курстардан тұрады. 
Осы кезеңдер аяқталғаннан 
кейін біз жастарға мынадай 
мүмкіндіктер ұсына аламыз: 
үш ерікті жасты «Nur Otan» 
партиясының кадрлық ре­
зервіне енгіземіз, үш ерік­
тіге республикалық «Jastar 
Otanga» лагеріне, екі ерікті­
ге «Nur Otan» партиясының 
саяси менеджмент мектебін­
де оқу жолдамасын береміз. 
Сондай-ақ екі еріктінің «Jas 
Otan» Жастар қанатының V 
сьезіне қатысуына ықпал жа­
сап, барлық қатысушыларға 
сертификат табыстайтын 
боламыз. Сабақты әр апта­
ның жұма, сенбі күндеріне 
қойып отырмыз. Мұнда 6 ай 
бойы қоғамға танымал тұлға­
лар, белгілі сала мамандары 
жастармен кездесу өткізетін 
болады. Айталық, қазан ай­
ының соңында «100 жаңа 
есім» жобасының жеңімпазы 
«IС-GROUP» корпорациясы­

ның директоры, бизнес-моти­
ватор Ларион Лянды шақы­
рмақшымыз. Ол еріктілер 
мектебіндегі жастармен қа­
тар, Н.Бекежанов атындағы 
қазақ-музыкалық драма теат­
рында жұмыссыз, маргинал 
жастармен кездесу өткізетін 
болады. Ларион Лянның бір 
кездері тұрмыстық жағдайы 
төмен болған, сондықтан 
оның жетістікке жету жолы 
жастарға қызық деп ойлай­
мын. 

– Қазір елімізде шағын 
және орта бизнеске қолдау 
күшейді. Бір жыл бұрын 
кәсіпкерлерге қызмет көр-
сету орталығымен бірге 
«Самға» жобасын бастаған 
едіңіздер. Жоба нәтижелі 
болды ма?

– Бүгінде «Самға» жо­
басына қатысушылардың 
барлығын «Атамекен» қолға 

алған «Жас кәсіпкер» жоба­
сына бағыттадық. Неліктен? 
Екі жобаның да мақсаты бір 
және ол жақта ең бастысы 
қаржы қарастырылған. 

«Самға» жобасында бай­
қағанымыз, жастар кәсіп ашу 
үшін екі негізгі бағытта кел­
ді, бірі мал шаруашылығын 
дамыту болса, бірі білім ор­
талықтарын ашу. Біздің жоба 
үйлестірушіміз кәсіпкерлерге 
қызмет көрсету орталығымен 
бірлесіп, 35-тен астам жас­
тың оқуына жағдай жасады. 
Пилоттық жоба келесі жылы 
да жалғасатын болады. Се­
бебі, кәсіп бастарда көпте­
ген жастарға заң тұрғысынан 
көмек керек. Кейбір дипло­
мы бар жастардың арасын­
да кәсіпкерлер үйінің, жұ­
мыспен қамту орталығының 
қай жерде екенін білмейтін­
дер бар. Сондықтан оларға 
ақпараттық қолдау көрсе­
теміз, екіншіден кәсіпті әрі 
қарай жүргізуіне мүмкіндік 
жасаймыз. 

– Елімізде «Рухани 
жаңғыру» бағдарламасын 
кеңінен түсіндіру жұмыста-
ры жүргізілуде. Бұл орай-
да сіздер қандай жұмыс 
атқарудасыздар?

– «Рухани жаңғыру» 
бағдарламасының мақсаты 
құстың логотипін қойып, 
шара өткізу емес. Жобаның 
мақсаты ата-бабаларымыз­
дың тарихын таныту, бүгінгі 
буынның бойында рухани 
серпіліс жасау. Өткенде бір 
ағамыз қазіргі жастардың 
бойындағы ең жақсы қасиет 
прагматик екенін айтып қал­

ды. «Болашаққа бағдар: руха­
ни жаңғыру» бағдарламасын­
да прагматизм деген бағыт 
бар. Расымен, қазіргі жастар 
өзіне керек дүниені жақсы 
біледі, соған тез бейімделеді, 
ал өзі қызықпаған дүниеге 
уақыт жоғалтпайды. 

Рухани жаңғыру бір ұй­
ымның ғана атқаратын жұ­
мысы емес, ол түйсікпен 
келетін дүние. Қазір аудан­
дарда еңбек лагері өткізілуде. 
Лагерь жұмысы Арал, Қаза­
лы аудандарынан басталды. 
Ал, 4-5 қазанда Қызылорда 
қаласында ұйымдастырыл­
мақ. Аталған бағдарламаны 
біз қалай насихаттаудамыз? 
Бүгінде атқа отыруды, асық 
атуды, домбыра тартуды, ет 
жіліктеуді білмейтін жастар 
бар. Ауылдық жердің өзінде 
қыздар сиыр сауу мен құрт 
жасауды білмейді. Бұрынғы 
дәстүрден қол үзіп қалдық. 
Біздің бабаларымыз дала ака­
демигі, дала медицинасының 
докторы болған деп айтар 
едім. Атқа мінудің өзі қанша­
ма дертке шипалы, қазақтың 
жеті атадан қыз алыспайтын 
ұстанымының өзі ұрпақтың 
сан кеселге ұшырауының 
алдын алатын. Сондықтан, 
лагерьде жастардың ұлттық 
ойындар мен дәстүрлерді та­
нып білуі үшін сайыстар ұй­
ымдастыратын боламыз. 

Лагерьдің ерекшелігі бұл 
жолы Ұлттық кәсіпкерлер 
палатасы, жұмыспен қамту 
орталығы, «Даму» қорымен 
бірлесіп 50 маргинал жаспен 
түрлі бағытта жұмыс істей­
міз. Мақсатымыз – олардың 
жыл соңына дейін жұмыс 
табуына көмектесу, кәсіпке 
бейімдеу. Өйткені, олардың 
бәрі жұмыссыз. Кезінде об­
лыс әкімі болған Қырымбек 
Көшербаев «сендер белсен­
ді жаспен жұмыс істей бер­
меңдер, олар онсыз да қыл­
мыс жасамайды, олардың өз 
бағыты, мақсаты бар. Одан 
да неге жұмыссыз жастарға 
көңіл бөлмейсіңдер?!» деп 
жиі айтатын. Сондай-ақ, ла­
герьде жастарды «Абзал и К» 
ТС-ға және жаңадан ашылған 
цехтарға апаратын боламыз. 
Мұндағы ойымыз, техни­
калық мамандықтардың да 
ештеңеден кем емес екенін 
көрсету. Қазір май-май бо­
лып жүрген ешкім жоқ, бұл 
техниканың дамыған заманы, 
жастар осыны түсінсе дейміз.  

– Жаңа оқу жылы 
басталды, жасотандықтар 
қатары көбейген болар. 
Жалпы «Jas Otan» -ның 
жобалардан өзге, негізгі 
бағыттары қандай?

– Жас Отанның негізгі 
мақсаты жастардың басын 
біріктіру, қоғамдағы жаңа 
саяси процестерге жастарды 
бейімдеу, саяси көзқараста­
рын қалыптастыру, Елбасы 
саясатын жастар арасын­
да насихаттау. Партияның 
жастар қанаты болғандықтан, 
жастар мәселесін тыңдау, 
оны жергілікті билікке жет­
кізу. Иә, қазір жасотандықтар 
қатары әртүрлі сала маман­
дарымен, студенттермен то­
лығып жатыр. Айта кетер­
лігі, қазір «Оян, қазақ!» деп 
атқарылып жатқан жұмысқа 
керітартпа ой айтып, ұрандап 
жүрген жастар бар. Ондай 
арзан популизмге салынуға, 
арзан популизмге салынған 
жастарға еруге болмайды.

– Сөзімізді қорытынды-
ласақ, тәуелсіз елдің жаста-
ры қандай болуы керек?

– Тәуелсіз елдің жастары, 
біріншіден, тәрбиелі болуы 
керек. Ядролық қару білімді 
адамдардың жетістігі, бірақ 
соның әсерінен адамзат үл­
кен жапа шекті. Сондықтан, 
замандастарым – біріншіден,  
тәрбиелі, екіншіден, білімді, 
үшіншіден, бәсекеге сай бол­
са деймін. Шәкәрім ақын 
айтқандай, әр адам өзімен 
алысуы керек. Сондай-ақ, әр 
жастың бойында, ол кәсіп­
кер болсын, ол құрылысшы, 
домбырашы болсын, өз мақ­
сатымен қатар, тәуелсіздікті 
баянды ету мақсаты болғаны 
дұрыс.

Әңгімелескен 
Айдана ЖҰМАДИНОВА,

«Сыр бойы».

Мақсатымыз – 
жастардың басын біріктіру

Талғамы терең, талабы мықты жастарды біріктіретін 
жастар ұйымдарының бірі – «Jas Otan» Жастар қанаты. 
Олардың мақсаты жарқын болашаққа жол салу. Еселі ең-
бек пен инновацияны қалайтын жас көшбасшылар қандай 
жобаларды жүзеге асыруда? Бұл туралы «Nur Otan» пар-
тиясы жанындағы «Jas Otan» Жастар қанаты облыстық 
филиалының төрағасы Талғат Тілеспен әңгімелестік.



Назарбаев университетінің 
базасында құрылған және ба-
тыс технологиясы бойынша жа-
салған күн жылытқыштар (ге-
лиоколлекторлар) елдегі жалғыз 
осындай өндіріс екен. Мұндай 
коллектор жазда – 90, қыста 50 
градустық жоғары температу-
радағы суды жылытады. Оның 
көмегімен еденді ыстық сумен 
жылыту бойынша жылына 80 
процентке дейінгі үнем жасауға 
болады. Орта есеппен 5-7 адам 
үшін үйде 3 панель мен 300 литр 
сыйымдылық қажет. Қызмет 

көрсету мерзімі 40 жылдан астам 
бұл құрылғылардың кепілдігі – 5 
жыл. Электр энергиясы үшін 
өтемділік мерзімі – 3 жыл, газ 
үшін 7-9 жылды құрайды.

Жылыту қызметін мүлтіксіз 
атқаратын аталған гелиоколлек-
тор – алюминийден жасалған 
тік бұрышты панель. Ішінде ан-

тифриз айналысқа түседі. Кол-
лектордың ішкі қабырғалары 
жылу оқшаулағыш қабатпен бүр-
келген. Үстінен түскен күн сәу-
лесінің 91 проценті сіңіп, жылу 
энергиясы қайта қуатталады. 
Жұмысын кіріктірілген автомат-
ты жүйе басқарады. Бір панель-
дің энергиялық сыйымдылығы – 
1400 Ватт. Ол 12 шаршы метрлік 
бөлмені, күніне 100 литр суды 
жазда – 100, қыста 50 градусқа 
дейін қайнатуға қауқарлы. Күн 
сәулесінен қуат алып, энергия
ға тәуелділікті азайтатын бұл 

өнімді Арал ауданындағы мек-
тептерге орнату жұмысы өткен 
жылы қолға алына бастаған.

Арал ауданында БҰҰ Даму 
бағдарламасы арқылы жүзеге 
асырылатын ғаламдық экология
лық қордың шағын гранттар 
бағдарламасының қаржылан-
дыруымен көптеген жоба қолға 

алынуда. Сондай жобалардың 
біріне қатысып, аудандағы бір-
неше мектепке күнмен су ысы-
татын гелиожүйені қондырған 
және 100-ден астам энерготиімді 
шам орнатқан «Өрлеу-Консал-
тинг» жастар қоғамдық бірлесті-
гінің төрағасы Дастанбек Жұпан 
өнімнің тиімділігі жайында ай-
тқан еді.

Осы тұрғыда аталған энер-
готиімді шамдардың жалпы 
адамзат баласына пайдасы мол. 
Бұл жөнінде айтпай кетуге бол-
мас. Қазіргі ең қауіпсізі – жа-
рық-диодты шамдар. Аты айтып 
тұрғандай, бұл энергошамдар-
дың электр қуатын үнемдеуде 
пайдасы орасан. Шамдардың 
ұзақ мерзімге шыдайтынын, 
энергияға төлейтін қаржыны әл-
деқайда үнемдейтінін бірі білсе, 
бірі білмес. Бұл шамдар энергия 
үнемдеу жарығы нарығында сөз-
сіз көш басына шығады. Оның 
тиімділігі қарапайым қолда-
ныста-ақ айтарлықтай нәтиже 
беріп, жоғары сұранысқа ие бо-
луда. 

Атап айтқанда, «Өрлеу-
Консалтинг» жастар қоғамдық 
бірлестігінің ҒЭҚ ШГБ/БҰҰДБ 
қаржыландыруымен «Арал ауда-
ны мектептерінде энерготиімді 
технологияларды демонстрация-
лау» атты жоба аудандағы бірне-
ше мектепте жүзеге асырылған. 
Жақсықылыш кентіндегі №19 
орта мектеп, Қамыстыбас елді 
мекеніндегі №21 орта мектепке 
және Шөміш елді мекеніндегі 
№263 орта мектеп ғимаратына 
біз жоғарыда сөз еткен энергия 
тиімділікті арттыратын гелио-
коллектор және энергия үнемде-
гіш LED шамдары орнатылған. 
«Мұндай артықшылықтар ал-
дағы уақытта ауданның өзге де 
білім ұяларында байқала бастай-
ды», – дейді аталған жобаны 
аудандық деңгейде қолға алған 
қоғамдық бірлестік төрағасы 
Д.Жұпан.

Құжат халықтың 80 процент-
тен астамын компьютерлік са-
уатты етіп, интернет желісімен 
қамтуды, үйден шықпай-ақ ком-
муналдық қарызды төлеуге сеп-
тесуге мүмкіндік береді. Бағдар-
лама алдағы 5 жылға бұдан бөлек 
те маңызды міндеттер жүктеді. 
Бірнеше жүйені цифрландыру 
қажеттігі байқалды, тиісінше 
ол жұмыстар дер кезінде жүзеге 
асты. Осы орайда «Мемлекеттік 
қызметтерді автоматтандыруда 
алға жылжу бар ма, бағдарлама 
жақын арада діттегеніне қол жет-
кізе ме?» деген сұрақ туындауы 
орынды. Маман жауабына жүгін-
сек.

Облыстық цифрлық техно-
логиялар басқармасының мем-
лекеттік қызметтер мониторин-
гі бөлімінің басшысы Жанбота 
Жұмабаевамен тілдескенімізде, 
ақпараттық технологияларды 

мемлекеттік секторға енгізу жұ-
мысы шамамен он жыл бұрын 
сәтті басталғанын айтты. Оған 
бір ғана мысал келтіруге бола-
ды, ол – eGov жүйесі немесе Қа-
зақстанның электронды үкіметі. 
Дәл осы жүйенің көмегімен бү-
гінде жүздеген операцияны жүр-
гізуге болады. Ал, «Цифрлық Қа-
зақстан» бағдарламасы аясында 
бұл жүйенің жұмысы одан әрі 
жетілдірілмек.

– Президент Қасым-Жомарт 
Тоқаев мемлекеттік қызметтерді 
ашық және тиімді ұсынуды жүк-
теді. Бұған дейін Елбасы 2020 
жылы мемлекеттік қызметтердің 
кемінде 90 проценті электронды 
форматқа көшу тиістігін айтты. 
Бүгінде біздің облыста тізілімдегі 
740 қызметтің 192-сін жергілікті 
атқарушы органдар көрсетеді. 
Оның ішінде 75 қызмет Мемле-
кеттік корпорация арқылы, 98-і 

электронды түрде ұсынылады. 
Оның ішінде «DamuMed», «Е-ли-
цензиялау», «Е-собес» секілді 22 
ақпараттық жүйе бар. Атап өту 
қажет, портал арқылы көрсетілуі 
тиіс қызметтер саны – 127, оның 
ішінде 48 қызмет баламасыз түр-
де тек порталмен жүргізіледі. 
Жыл соңына дейін 56 қызмет түрі 
автоматтандырылмақ. Жергілікті 
бюджет қаражаты есебінен білім 
саласындағы 4 қызметті автомат-
тандыру жоспарлануда. Бұдан 
бөлек, қазір жер қатынастары 
саласында жергілікті атқарушы 
органдар 14 қызмет түрін көрсет-
се, оның 3-еуі «Е-лицензиялау» 
ДҚ АЖ-де автоматтандырылған. 
Қалған 11 қызметті орталықтан-
дырылған түрде автоматтандыру 
қажет. «Өңірлік геоақпараттар 
жүйесін» құруға да 177 млн тең-
ге бөлінді. Аталған жүйеге бас 
жоспар, түбегейлі жоспарлау 
жобалары, инженерлік жүйе мен 
бос жер учаскелері жайлы ақпа-
рат енеді, – деді Ж.Жұмабаева.

Иә, жоғарыдағы мәлімет 
цифрландырудың барлық сек-
торға етене ене бастағанын көр-
сетеді. Ең бастысы, айтарлықтай 
нәтиже бар. Мәселен,  білім са-
ласын алайық. Құзырлы мекеме 
ұсынған мәліметке сүйенсек, 
автоматтандыру салаға серпін 
берген. Электронды журнал ен-
гізілгелі бұрынғыдай мектеп пен 
ата-ана сынып журналы, үлгерім 
табелі мен қағаз күнделік сатып 
алуға ақшасын шығындамайды 
екен. Жүйеге 124 мектеп пен 1 
колледж қосылған. Оның арқа-
сында ата-ана баласының қай 

тақырып бойынша баға алғанын 
біліп, мұғалімге хат та жолдай 
алады. Ал, «BilimLand» цифрлы 
білім беру порталы мұғалімдерді 
тегін дидактикалық материалдар-
мен қамтамасыз етуге көмекте-
седі. Бұдан бөлек, оқушылардың 
келешектің кәсібін меңгеріп, IT 
ілімді, робототехниканы игеруіне 
ерекше көңіл бөлінуде.

Мұндай қарқын денсаулық 
сақтау саласында да байқалу-
да. Себебі, басшылық қызметті 
электрондық форматқа ауысты-
ру тұрғындарды әуре-сарсаңнан 
құтқаратынын қаперге алған. 
Емханалар мен ауруханалар ме-
дициналық құжаттарды цифр-
лық нұсқада жүргізуге көшкен. 
Оның ел тұрғындарының элек-
тронды денсаулық паспорттарын 
жасауына, кезек күту мәселесін 
түбегейлі жоюға көмектесетіні 
айтпаса да түсінікті. Оған қоса 
«DamuMed» мобильді қосым-
шасы дәрігер қабылдауына ал-
дын ала жазылуға, дәрігерді 
үйге шақыртуға, рецепт, еңбекке 
уақытша жарамсыздық парағы, 
зертханалық талдау нәтижесі ту-
ралы мәліметті алуды жеделдету-
де. Бүгінде оның қызметін пайда-
ланушылар үлесі 41,7 процентті 
құрап отыр. 

Жоғарыда айтылған, ком-
муналдық төлемдерді де қазір 
мойын созып, сағаттап кезек 
күтпей, терминалдан төлей салу 
мүмкіндігі көптеген жерде қарас
тырылған.  Тұтынушылар енді 
су, жылу, электр жарығы, тұрғын 
үй қызметі мен тазалық қызметі-
не бір кассадан төлейді. Облыс 

бойынша 700 терминал арқылы 
электр жарығы үшін төлем 
жасауға мүмкіндік бар. Айта ке-
тейік, «Android» операциялық 
жүйесінде арнайы бағдарлама 
да  іске қосылған. Ол арқылы сіз 
смартфонның бетін сипап, қа-
ражатты діттеген жерге жеткізе 
аласыз. Кәсіпкерлік саласына да 
осындай бірсыпыра тиімді дүние 
енгізілген.

Цифрлық технологияның 
ауылшаруашылық саласына 
берері көп, әрине, егер алдағы 
уақытта оны пайдаға жарата ал-
сақ.  Шартарапқа танымал мил-
лиардер Билл Гейтс ойлап тапқан 
«Оракул» деген компьютерлік 
бағдарламаны естуіңіз бар болар. 
Ол ауылшаруашылық жерлерінің 
хал-ахуалын санаулы уақыт ішін-
де талдаудан өткізіп, қандай 
жағдайда екенін анықтап бере 
алады. Жасыратыны жоқ, бізде 
егістік пен жайылым жерлердің 
көбі жекенің қолында, оның пай-
даланылу жайынан хабарымыз 
аз. Ал, аталған бағдарлама сол 
жер иесінің кім екенін, оның қол-
даныста немесе қанша уақыттан 
бері пайдаланылмай жатқанын 
анықтай алады. Айтпағамыз, 
«Цифрлық Қазақстан» бағдарла-
масы аясында «Оракул» да таяу 
жылдары елімізде қолданысқа 
берілсе, таңғалмаймыз. 

Тақырыпқа тұздық, Гейтс осы-
дан 15 жыл бұрын «Ғаламтордан 
сырт қалған адамның болашағы 
бұлыңғыр болуы мүмкін» деп 
топшылаған еді. Ол шындыққа 
айналды. «Бүгінгі болжам – ер-
теңгі ақиқат» деген рас.

Цифрландырудан не ұтамыз?
Үкімет тарапынан әлеуметтің әлеуетін көтеру мақсатында 

жыл сайын түрлі бағдарламалар қабылданады. «Цифрлық 
Қазақстан» соның қатарында. Оған Елбасы «Қазақстанның 
үшінші жаңғыруы: жаһандық бәсекеге қабілеттілік» атты 
Жолдауында басымдық берген еді.

Мөлдір ҚАЛЫМБЕТ.

«Nismath.org» деп 
аталатын онлайн-плат-
формада оқу процесін-
де пайдалануға бола-
тын түрлі ресурстар 
мен құралдар 
жинақталған. 
Бұл сайтта 
оқушылардың 
қосымша тео
риялық ма-
териалдар, 
сынақ емти-
хан жұмыс
тары, әртүр-
лі типті тест 
пен олимпиада 
беті арқылы 
өздігінен білім алуына 
мүмкіндік жасалған. Сон-
дай-ақ, мұғалімдер үшін 
пәнді оқытудың сапасын 
арттыру бағытында түрлі 
тақырыптағы мақалалар, 
бейнесабақтар мен 600-ге 
жуық үштілді математи-
калық терминологиялық 
сөздіктер мен оқулықтар-
дың электронды нұсқала-
ры жүктелген. Веб-портал 
қолданушыларына қажет-
ті топқа бөлу және бірігу 
құралдары, калькулятор 
және таймер секілді қо-
сымшаларды да осы ақпа-
раттық ортадан алуға бо-
лады.

– Бұл жұмысты былтыр 
бастадым. Алғашқыда тек 
кітаптар мен тест жұмы-
старынан құралған плат-
форма кейін әріптестердің 
ұсыныстары бойынша 
басқа да мүмкіндіктермен 
толықты. Мектептің өткен 
жылғы түлегі Арман Әлі-
шер сайт логотипін жасау
ға көмектессе, биылғы 
12-сынып оқушысы Нұр-
бол Бижігіт сайттың мо-
бильді қосымшасын дай-
ындауға атсалысты, – деді 
жас математик.

Қазіргі таңда сайттың 
тұрақты қолданушылар 
саны 1000-нан асады. Бар-
лық келіп түскен ІР адре-
стің саны 10000-ға жетті. 
Күнделікті 200-300 адам 
бұл платформаны пай-
даланады екен. Алдағы 
уақытта жоба авторы сайт 
контентін толықтырып, 
өңірдегі ұстаздарға таны-
стыру арқылы аудитория-
ны кеңейтуді көздейді.

– Әзірге сайт жасау
шылардан өзім ғана. Ал-
дағы уақытта командаға 
дизайнер, программист, 
моушн-аниматор және 
аудармашы қосып, жоба-
ны халықаралық деңгей-
де көрсеткім келеді. Осы 
жылға қойылған мақсат 
– 12 сыныптың сынақ 
емтихан жұмыстарына ви-
деоталдау жасап, бітіруші 
түлектердің математикадан 
сыртқы жиынтық бағала-
уынан жоғары балл алуы-
на септігін тигізу. Был-
тырғы түлектер сайттағы 
сынақ емтихан жұмыста-
рын пайдаланып, жақсы 
нәтиже көрсетті. Сонымен 
қоса, сайтқа "Ертегі есеп-
тер"(видеомен), тесттер 
жинағы, теориялық бөлім, 
nismath-вики, форум, он-
лайн-олимпиада жобала-
рын толықтыру жоспарда 
бар, – деді М.Бегайдаров.

Айта кету керек, На-
зарбаев Зияткерлік мек-
тебі оқушыларын қо-
рытынды аттестаттау 
нәтижесі бойынша Мұхтар 
Бегайдаровтың оқушыла-
ры жоғары білім сапасын 
көрсетіп, рейтинг жүйесін-
де жиырма мектеп арасын-
да бірінші орынға шықты.

Сайт контенттерін то-
лықтыруға, оның ішінде 
кітап сканерлеу, емтихан 
жұмыстарын дайындау, 

курс, тест жасау си-
яқты жұмыстарға ма-
тематик әріптестер 
қолғабыс етіп жа-

тыр. Жас математик 
с е м и н а р л а р д а 

сайтты басқа 
мұғалімдерге 
таныстырып, 
аудиториясын 
к е ң е й т у д і 
жоспарлап 
отырғанын 
айтты.

М.Бегай-
даров сайт жа-
сауға қазақ тілді 
ре сурстардың 

аздығы түрткі болғанын 
жасырмады. Оған қоса, 
өзінің және әріптестерінің 
жинап жүрген ресурстары 
көп болған. 

– Осылардың бар-
лығын бір жерге жинайын 
деген ой келді. Компью-
терді жақсы меңгергенмен, 
бұрын-соңды сайт жаса-
умен айналыспағанмын. 
Нақты мақсат алға қой-
ылғаннан кейін, осы істі 
бастау үшін сайт жасау
ды үйрендім. Ең бірінші 
жасаған сайтым – айтуға 
да күлкілі, дегенмен, бір-
те-бірте қатемен жұмыс 
жасау арқылы басқа сайт-
тармен тең деңгейге жет-
кенін мақтанышпен айта 
аламын. Себебі, google 
pageSpeed сервисімен сайт 
жылдамдығын тексерген-
де, 100% көрсетті. Бұл – 
басқа сайттардың көрсет-
кішінен әлдеқайда жоғары. 
Сонымен қатар, SEO 
(searchengineoptimization) 
жағынан да алдыңғы 
орынға шықты, – деді сайт 
құрастырушы. 

Оның айтуынша, google 
немесе басқа да іздеу 
сервистеріне «математика 
кітаптар», «қазақша мате-
матика сайты» немесе «ма-
тематикалық терминдер», 
«математикадан тесттер», 
тағы да басқа осы тақы-
рыптағы сөз тіркестерін 
іздесеңіз, бірінші болып 
nismath.org сайты көрінеді. 
Оқушылар жалпы және же-
келеген курстармен жұмыс 
істеп жатыр, кітаптарды 
пайдаланудан бөлек, тест-
терді белгілеп, өз нәтиже-
сін тексеруде. Тест жүйесі 
ispring, moodle, surveyjs 
платформалары арқылы 
жұмыс жасайды. Оқушы-
ның нәтижесін мұғалім-
дер де көріп отырады. 
Әрине, сайт жасау үшін 
арнайы білім қажет. Де-
генмен, мұғалім өзі мақсат 
қойып, жоспар картасын 
(mindmap) жасап алу ке-
рек. Егер шағын көлемдегі 
сайт жасаймын дейтіндер 
болса, tilda, wix, googlesite, 
adobemuse секілді конс
трукторларды пайдаланса 
болады. 

– Мен де алғашқыда 
осындай конструкторлар-
дан бастап үйренгенімді 
мойындаймын. Кейін 
құрылымына мән беріп 
қарай отырып, версткасын 
жасау қиын емес екені-
не көзім жетті. Қазір де 
білмейтін нәрселерім өте 
көп, қосымша уақытымда 
үйреніп жатырмын. Ин-
форматик әріптестерімнен, 
мектептегі IT қызметкер-
лерінен үнемі ақыл-кеңес 
алып отырамын, – деді ол.

Осы жылы жас матема-
тик білім беру жүйесін да-
мыту мен өскелең ұрпақты 
тәрбиелеудегі қосқан үлесі 
мен жеткен жетістіктері 
үшін Білім және ғылым 
министрінің Алғыс хатына 
ие болды.

Жас педагог 
математика 
сайтын 
құрастырды

Назарбаев Зияткерлік мектебіндегі математика 
пәнінің мұғалімі Мұхтар Бегайдаров мұғалімдер 
мен оқушыларға арналған қазақша математика 
сайтын жасап шығарды.
Шынар БЕКБАН.

Тиімді әрі үнемді Илон Маск: «Өзге 
ғаламшарлықтардың 
барына сенбеймін»

SpaceX компаниясының 
басшысы Илон Маск біздің 
галактикада ешқандай өзге ға-
ламшарлық жоқ екенін хабар-
лады. Бұл туралы РИА Новос
ти ақпарат агенттігі жазды. 

Оның айтуынша, адам 
– зияткерлік көрсеткіші ең 
жоғары жаратылыс. «Егер 
менен өзге ғаламшарлықтар 
жайлы сұрайтын болсаңыз, 
«мен олар жайлы білгім ке-
леді, бірақ олар расында бар 
дегенге қаншалықты сенесіз? 
Мен өзгеғаламшарлықтардың 
бар екенін айқындап беретін 
ақылға қонымды бір ауыз сөз 
де естімедім» деп жауап берер 
едім», – деді Илон Маск. 

Әйгілі миллиардер адам-
заттың Жер ғаламшарында 
тек 700 миллион жылы қалға-
нын атап өтті. Оның айтуын-
ша, шекті мерзім келгенде 
Күннің әсерінен Жер жоқ 
болып кетеді. Сол себепті, 
қазірден бастап адамзат ға-
рыш саласын меңгеріп, өзге 
ғаламшарларды зерттеумен 
айналысу керек. 

SpaceX компаниясы ға-
рышқа ұшырғалы жатқан 
Starship кемесі 1-2 ай көлемін-
де көкке көтерілетінін хабар-
лады. Бұл кеме 20 шақырым 

биіктікке дейін көтерілуге 
қауқарлы. Сонымен қатар, 
бірнеше мәрте пайдалануға 
жарайды. Арнайы бағдарла-
ма арқылы бір уақытта жүзге 
жуық адам Марсқа саяхаттай 
алады. 

Илон Маск Қызыл ғалам-
шарды отарлауды армандай-
ды. Бұл арманын 2000 жыл-
дары SpaceX компаниясының 
негізін қалағанда-ақ жүзеге 
асыруды бастап кетті. Ол 
NASA ғарыш агенттігінің бұл 
іске селқос қарап жатқанын, 
4-5 жыл арасында Марс пла-
нетасына адам жібермейтінін 
біліп, бұл істі өзі тәуелсіз жү-
зеге асыруды бастады. 

Оның ойынша, кезі келіп 
адамдар Жер шарын тастап 
кетеді. Сол кезде адамзаттың 
жаңа мекені Марс сияқты 
ғаламшарлар болады. Маск 
Твиттер әлеуметтік желісінде 
Ай немесе Марсқа ұшу билеті 
қанша тұратынын айтқан еді. 
«Мен сенімді түрде айта ала-
мын: Марсқа саяхаттау қазір 
әр адамға 500 мың доллар 
болса, болашақта ол 100 мың 
доллардан да аз болады», – 
деді.

Ақпарат 
көздерінен.

Бүгінде күн жүйесінен қуат алатын құрылғылар көптеп 
қолданысқа еніп келеді. Осындай игілікті іс атқарып 
жүрген «КүнТех» компаниясының өнімі экологиялық 
тиімділігі жөнінен елімізде жоғары сұранысқа ие.

Ержан ҚОЖАСОВ.

 ҚР Үкіметінің қаулысына сәйкес 
Қоғамдық денсаулық сақтау комитеті 
мен Фармация комитеті бірігіп, ҚР 
Денсаулық сақтау министрлігінің Та-
уарлар мен көрсетілетін қызметтердің 
сапасы мен қауіпсіздігін бақылау 
комитеті болып  қайта құрылды. 
Аталған қаулыға сәйкес,  жаңа ко-
митет қоғамдық денсаулық сақтау, 
халықтың санитарлық-эпидемиоло
гиялық саламаттылығы, медициналық 
көрсетілетін қызметтердің сапасы, 
дәрілік заттар мен медициналық 
бұйымдардың айналысын қадаға
лайды. Техникалық регламенттер мен  
нормативтік құжаттарда белгіленген, 
сондай-ақ, тамақ өнімінің қауіпсіздігі 
саласындағы талаптардың сақталуын 
бақылау және қадағалау, құзыретінің 
шегінде облыс аумағында реттеуші 
функцияларын жүзеге асырады. Бір 
сөзбен айтқанда, жаңа ведомство 
медициналық қызметтердің сапасын 
қадағалайды, дәрілік заттардың айна-
лымы мен елдегі санитарлық-эпиде
миологиялық жағдайды бақылайды.

Қайта құрылған комитеттің 
аумақтық құрылымы – облыстық та-
уарлар мен көрсетілетін қызметтердің 
сапасы мен қауіпсіздігін бақылау 
департаментінде бүгінгі күні 8 
аумақтық басқарма, 19 бөлім бар. 
Бірнеше жылдық тәжірибесі бар, 
білікті санитарлық дәрігерлер, эпи-
демиолог дәрігерлер мен гигиенист 
мамандар, фармацевттер абыройлы 
қызмет атқаруда. Департаменттің 
биылғы сегіз айдың бедерінде 
атқарған жұмыстарын саралаған едік.

Санитарлық 
саламаттылық маңызы

Жоғарыда атап өткеніміздей, 
департаменттің негізгі қызметтік ба
ғыттарының бірі – халықтың сани
тарлық-эпидемиологиялық саламат
тылығын қамтамасыз ету.

Облыста аса қауіпті инфекция-
лар және туберкулез ауруы бойынша 
эпидемиологиялық ахуал тұрақты. 
Тұрғындар арасында аса қауіпті жұқ
палы оба, тырысқақ, күйдіргі, құ
тырма аурулары тіркелген жоқ. Алай-
да, есепті мерзімде Конго-Қырым 
геморрагиялық қызбасының  ауру
шаңдылығы күрт өскендігі байқа
лады. Мәселен, былтыр  осы мерзімде 
зертханалық жолмен нақтыланған 
3 жағдай тіркелсе, биыл  8 жағдай 
тіркелді. Өкінішке орай, біреуі өлім
мен аяқталды. Ауру ошақтарында 
тиісті індетке қарсы іс-шаралар ке
шені атқарылып, барлық ошақтар 
эпидемиологиялық асқынуларсыз жа-
былды. 

– Конго-Қырым геморрагиялық 
қызбасының алдын алуда жылда 
көктемгі-күзгі мезгілде қолайсыз елді 
мекендердегі мал қораларда, мал ба-
сына, буферлік аймақтарда және елді 
мекен айналасындағы санитарлық-
қорғаныш белдеуде кенеге қарсы де-
зинсекция жұмыстары жүргізіледі. 
Бұл жұмыстарға облыстық бюд
жеттен қомақты қаржы бөлінеді (2018 
ж. – 202,052  млн тг, 2019 ж. – 214,501 
млн тг). Бүгінгі күні Арал, Қазалы, 
Қармақшы, Жалағаш, Сырдария ау-
дандарында күзгі науқан жүргізілуде. 
КҚГҚ бойынша қолайсыз елді мекен 
саны – 123. Сонымен қатар, КҚГҚ 
эпидемиологиялық маусымында 
(наурыз-қазан айлары) барлық ме-
дицина қызметкерлері тұрғындар 
арасында санитарлық-ағарту жұмыс
тарын жүргізуде, – деді департамент 
басшысы Ғалия Бәйменова.   

Биыл сарып ауруының аурушаңдық 
көрсеткіші былтырғы осы мерзіммен 
салыстырғанда бір деңгейде (2018 
ж. – 56 жағдай, 2019 ж. – 60 жағдай). 
Дегенмен, соңғы 2 жылда сарыптың 
өсу тенденциясы байқалуда. Өйткені, 
Қазалы және Жаңақорған ауданда-
рында эпизоотиялық ахуал тұрақсыз. 

Негізгі ауру көзі – уақ мал 
деп анықталуда. Ветеринария 
қызметі кешенді іс-шаралар 
жүргізуде.

Туберкулез аурушаңдығы 
өткен жылмен салыстырғанда 
3,2%-ке төмендеген (2018 
ж. – 342 жағдай; 2019 ж. – 
331 жағдай). Биылғы 8 айда 
жалпы жұқпалы аурулардың 
эпидахуалы қанағаттанарлық 
деп бағалануда. 

Облыс көлемінде есеп 

беріп отырған уақыт аралығында 
жұқпалы аурудың 8 түрі  (құрөзек, 
сіріспе, көкжөтел, полиомиелит, 
іш сүзегі, туа біткен қызамық ау-
руы, қызамық, гемофильді инфек-
ция)  тіркелмесе, 20  түрлі жұқпалы 
аурудың  деңгейі  өткен жылмен 
салыстырғанда төмендеген. 

Қызылша ауруының эпидахуа
лының тұрақсыздануы жыл басынан 
бері орын  алып келеді. Зертханалық 
жолмен нақтыланған 419 жағдай 
тіркелді. Ауруға шалдыққандардың  78 
проценті 14 жасқа дейінгі балалардың 
үлесінде болса,  оның ішінде ба-
сым көпшілігі 1 жасқа дейінгілер 
(56%).  Ауруға шалдыққандардың  83 
проценті –  егілмегендер. Осыған орай 
жоспарлы иммундау шараларының 
орындалуы  оптималдық деңгей ая-
сында жүргізілді. Нақты айтқанда, 
биылғы 8 айда қызылша, қызамық, 
эпидпаротит,  ауруларына қарсы жал-
пы 12540 бала егілген, оның 11710-ы 
жасына сәйкес қамтылғандар. 1 жас
тағы мақсатты топтағы балаға шақ
қанда егумен  қамту көрсеткіші  66 
процентті құрады (оптималдық дең
гей 63,3-66,6 процент).   

Облыс көлемінде  жұқпалы жедел 
ішек аурулары бойынша эпидемио
логиялық жағдай тұрақты. Жұқпалы 
жедел ішек ауруларының 458 жағдайы 
тіркелді.  Аурушаңдық көрсеткіш 
58,9-ды  құрап, өткен жылдың  осы 
мерзімімен салыстырғанда 3 процент-
ке төмендеген. 

Облыстық тауарлар мен көрсе
тілетін қызметтердің сапасы мен 
қауіпсіздігін бақылау департаменті 
денсаулық сақтау және білім басқар
малары «Жұқпалы жіті ішек инфек
цияларының, тағамнан уланудың  ал-

дын алу бойынша екі айлық жариялау 
туралы» бірлескен бұйрық негізінде 
көп тірлік атқарды. Биылғы маусым-
шілде аралығында  тұрғындар ара-
сында облыстық салауатты өмір 
салтын қалыптастыру орталығы ма
мандарының қатысуымен халық көп 
жиналатын орындарда кең көлемді 
жұмыстар атқарылды.

Аймақта ауыз су сапасының был-
тырмен салыстырғанда микробио
логиялық,  санитариялық-химиялық 
көрсеткіші жағынан жақсарғаны 
байқалды. 

Облыс көлемінде өнім қауіп
сіздігін мониторингілеу мақсатында 
санитарлық-эпидемиологиялық 
сараптамаға барлығы 2824 өнім са-
тып алынған, оның ішінде  отандық 
өнім – 744 (26% құраса), Еуразиялық 
экономикалық одаққа мүше  ел-
дерде өндірілген өнімдер – 1690 

(60%), өзге  елдерде өндірілген 
өнімдер – 390-ды (14%) құрады.  
Жүргізілген зертханалық сарапта-
малар нәтижесінде сатып алынған 
барлық өнімдердің 349 үлгісі  (микро
биологиялық көрсеткіш бойынша – 
106, физикалық-химиялық көрсеткіш 
бойынша – 89, таңбалануы бойынша – 
152) техникалық регламенттердің та-
лаптарына сай келмеген, оның ішінде 
отандық  өнім – 117, Еуразиялық  
экономикалық одаққа мүше  елдерде 
өндірілген өнім – 192, өзге елдерде 
өндірілген өнім  – 40. Мониторинг 
шеңберінде алынған өнімдердің басым 
үлесі – тағам өнімі - 2167 сынама, яғни  
77% -ті құрайды. Микробиологиялық 
көрсеткіштер бойынша анықталған 
сәйкессіздіктер негізінде  18 нысанға 
жоспардан тыс тексеру жүргізіліп, жа-

уапты тұлғаларға 14 әкімшілік шара 
көрілді. 

Облыстық тауарлар мен 
көрсетілетін қызметтердің сапасы 
мен қауіпсіздігін бақылау қызметінің 
қадағалауында 1418 балалар мен 
жасөспірімдерді тәрбиелеу мен білім 
беру нысаны бар. Облыстағы білім 
беру ұйымдарының материалдық-
техникалық базасын жақсарту, 
бейімделген ғимараттағы оқу-тәрбие 
ұйымдарын санитарлық қағидалар та-
лаптарына сәйкестендірудің маңызы 
бар. ҰБТ науқаны бойынша, бала-
ларды сауықтыру ұйымдарының жаз 
маусымына дайындығы, жалпы білім 
беретін мектептердің жаңа оқу жы-
лына дайындығын қамтамасыз етуді 
жүзеге асыруда ауқымды жұмыстар 
атқарылды. Облыстық білім бас
қармасымен бірлесе білім беру 
ұйымдарын санитарлық қағидалар 

талаптарына сәйкестендіру жөніндегі 
2019-2021 жылдарға арналған кешенді 
іс-шаралар жоспары бекітіліп, орын-
далуы бойынша бақылау жүргізілуде. 

Балаларды сауықтыру ұйым
дарының материалдық-техникалық 
базасын жақсартуда Қармақшы ауда-
нында жыл он екі ай жұмыс істейтін 
150 орындық лагерь салынуда. 
Қызылорда қаласындағы  «ПҚҚР» 
АҚ-ның  «Арай-Санрайз» балалар 
демалыс лагері күрделі жөндеуден 
өтті. Жаңақорған ауданындағы 
«Тау самалы» лагеріне 12 орындық 
құрастырылмалы монша орнатылды 
және  стритболл алаңы жасақталып, 
лагерь асханасы қосымша электрлі 
мармитпен жабдықталған. 

Облыстағы 6 лагерь (Арал 
ауданындағы «Қамбаш олимпиадалар 
және қосымша білім беру орталығы», 
Сырдария ауданындағы «Жалын», 
Жалағаш ауданындағы «Ақтерек», 
Шиелі ауданындағы «Сыр ұланы», 
Жаңақорған ауданындағы «Тау сама-
лы» және «Облыстық олимпиадалар 
және қосымша білім беру орталығы») 
жыл бойы  жұмыс жасайды. Барлық 

аудан, Қызылорда қаласы әкімдеріне 
балаларды сауықтыру ұйымдарының 
сапалы дайындығы мен материалдық-
техникалық жағдайын жақсарту тура-
лы 22 ұсыныс хат жолданды. 

Жалпы білім беретін мектептердің 
материалдық-техникалық базасын 
жақсарту, мектептердегі тығыздық 
мәселесін шешу мақсатында респуб
ликалық, жергілікті бюджет есебінен 
3 мектептің құрылысы (Жалағаш 
ауданындағы №34, Жаңақорған 
ауданындағы №169 және Қызылорда 
қаласындағы 600 орындық жаңа мек-
теп) салынуда. Тағы 3 (№198, 231, 261) 
мектепке жапсарлас ғимарат қосы
луда. Арал ауданындағы №231 мек
тептің  қосымша құрылыс жұмыстары 
аяқталып, пайдалануға берілген. 

«Ауыл – ел бесігі» жобасы шең

берінде республикалық, жергілікті 
бюджет есебінен  4 білім нысаны-
на (Жосалы кентіндегі №27, 30 орта 
мектепке, «Қармақшы аграрлық-
техникалық колледжге» және Жала
ғаш кентіндегі №201 орта мектепке) 
күрделі жөндеу  жүргізілді. Жалпы 
білім беретін мектептердің өндірістік 
бақылаумен қамтылу жағдайы 
біршама   жақсаруда. Өндірістік бақы
лаумен Арал, Қармақшы, Сырдария, 
Шиелі ауданы 100% , Жалағашта 80%, 
Жаңақорғанда 71,4%, Қызылорда 
қаласында 48%, ең төмен көрсеткіш 
Қазалы ауданында  10% қамтылған.

Дәрі-дәрмек саудасы 
бақылауда

Фармацевтикалық бағыт бойынша 
атқарылған жұмыстарға тоқталсақ, 

есепті кезеңде 58 тексеру жүргізілді, 
оның ішінде 36-сы жоспардан тыс тек-
серу.  Биылғы жоспарға сәйкес 12 про
филактикалық бақылау, 11 лицензияға 
дейінгі бақылау жүргізілген.

Тексеру нәтижелері бойынша 
36 анықталған заңбұзушылықтарды 
жою туралы нұсқамалар берілді. По-
лиция департаменті органдарының 
өтініштеріне сәйкес дәрілік заттарды 
бөлшек саудада сату ережесінің 13 
заңбұзушылығы анықталды.

Медициналық 
техниканы пайдалану 
мониторингі

Биылғы 1 қыркүйегі жағдай 
бойынша облыстың медициналық 
ұйымдарында республикалық бюд-
жет қаражатына 2000 АЕК-тен асатын 
бағаға сатып алынған, пайдаланылмай 
тұрған медициналық техникалардың 
жалпы сомасы 640 491,41 мың теңгені 
құраған.

 Атап айтқанда, көп бейінді 

облыстық ауруханасында жұмыс істе
мей тұрған томографиялық аппара-
тын тексеру барысында медициналық 
техника компрессорының мұздату 
жүйесі-чиллердің бұзылғандығы, 
сұйық гелийдің деңгейі нөл про-
цент екендігі анықталған. Сонымен 
қатар, 2017 жылдың ақпан айында 
медициналық техниканың бөліктері 
өртенген. Қазіргі уақытта МРТ 
ажыратылған режимде (жылы маг-
нит), бөлшектелген күйде және сұйық 
гелий деңгейі 0 % құрайды. Мекеменің 
теңгерімінен шығару жоспарлануда.

 Жалағаш аудандық ауруханасын-
да жеткізу кезінде жиынтығының 
толық болмауына байланысты 
жұмыс істемей тұрған медициналық 
техникалар бойынша басқа меке-
мелерге өткізу жөнінде ұсыныс 
берілген. Қосалқы бөлшектерін алу 
мақсатында қаржы қарастырылуда. 
Атап айтқанда, наркозды ингаляция-
лау аппараты, биохимиялық анализа-
торлар, иммуноферментті анализатор, 
УДЗ аппараты,  АД мониторингтеу 
құрылғысы және видеоцистоскоп.

Облыстық тері-венерология 
диспансері баламалы жаңа аппа-
рат сатып алынғандықтан пайдала-
нылмай тұрған гематологиялық ана-
лизаторды басқа мекеме теңгеріміне 
беру ұсынылды.

 Шиелі ауданаралық ауруханасын-
да  рентген флюорографияға жөндеу 
жұмыстары жүргізілуде. Сондай-ақ, 
мекемеде жүктеменің жоқ болуы-
на байланысты  қолданусыз тұрған 
құрылғылар да анықталған. 

 Сырдария аудандық ауруханасын-
да оқытылған маман болмағандықтан 
швейцариялық «Аппарат для удар-
но-волновой терапии» құрылғысы 
қолданусыз тұрғаны анықталды. 

Қазіргі таңда маман оқыту үшін 
қаржы қарастырылуда.

Облыстық балалар ауруханасын
да да кореялық «Аппарат для мой-
ки и дезинфекции эндоскопов 
Coolendo» құрылғысы Карл Щторс 
компаниясының видеогастроскоп 
бөлшектерін жууға сәйкес келмеуіне 
байланысты қолданусыз тұр. Қазіргі 
таңда медициналық техниканы қайта 
іске қосу бойынша тиісті жұмыстар 
жүргізілуде.

Қадағалау қапы 
қалдырмайды

Есепті мерзімде «Фармацевти
калық білімі бар мамандарға 
біліктілік санатын беру туралы куәлік 
беру» мемлекеттік көрсетілетін 
қызметін көрсетуге 7 өтініш келіп 
түсті, 4-не куәлік берілді, 3-нің 
мәліметтері толық емес, толтырылу-
ында сәйкессіздік болуына байланы-
сты бас тартылған. Сонымен бірге 
тіркелген және тіркелмеген дәрілік 
заттарды, медициналық мақсаттағы 
бұйымдарды және медициналық тех-
никаны әкелуге (әкетуге) келісім және 
(немесе) қорытынды (рұқсат беру 
құжатын) беруге мемлекеттік 1 өтініш 
келген. Өтініште қате болғандықтан 
өтініш қанағаттандырылмаған.

Ал «Фармацевтикалық қызмет
ке лицензия беру» бойынша 16 
өтініш түскен. Оның 14-і қанағат
тандырылған. Есірткі құралдары, 
психотроптық заттар мен прекурсор-
лар айналымы саласындағы қызметті 
жүзеге асыруға лицензия алуға 11 
өтініш түсіп, оның 6-на берілген.

Қазіргі таңда облыста GDP сер-
тификаты бар 6 дәріханалық қойма 
(14%) және GРP сертификаты бар 22 
дәріхана (9%) жұмыс жасауда. Де-
партамент тұрақты түрде GхP ендіру 
бойынша түсіндіру жұмыстарын 
жүргізуде. Биылғы 24-26 сәуір ара
лығында «Агри-5» ЖШС өтінімі 
негізінде дәріхана қоймасының 
тиісті дистрибьюторлық тәжірибе 
стандартының (GDP) талаптарына 
сәйкестігіне инспекциялау жүргізілді.

– Бизнес құрылымдарын тіркеу 
процедураларын оңайлату және басқа 
да құқықтық шаралар қатарын ұлғайту 
мақсаты бар. Қоғамдық денсаулық 
сақтау, халықтың санитарлық-эпи
демиологиялық саламаттылығы, 
медициналық көрсетілетін қызмет
тердің сапасы, дәрілік заттар мен 
медициналық бұйымдардың айна-
лысы, техникалық регламенттер мен  
нормативтік құжаттарда белгіленген, 
сондай-ақ тамақ өнімінің қауіпсіздігі 
салаларына бірқатар өзгерістер 
енгізілді. Қазіргі таңда мемлекеттік 
органдардың бақылау және қадағалау 
функциялары Кәсіпкерлік Кодексіне 
сәйкес жүргізіледі. Кодекске сәйкес  
тексерулер жүргізудің ерекше тәртібі 
бойынша тексеру басталғанға дейiн 
кемiнде отыз күн бұрын тексерiлетiн 
субъектiге жазбаша түрде хабарлауға 
мiндеттi болып белгіленді. Сонымен 
қатар, шағын кәсіпкерлік, оның ішінде 
микрокәсіпкерлік субъектілеріне қа
тысты (қайта ұйымдастыру тәрті
бімен құрылған заңды тұлғалар 
мен қайта ұйымдастырылған заңды 
тұлғалардың құқықтық мирасқор

ларынан басқа) мемлекеттік тіркелген 
күнінен бастап үш жыл бойы тәуекел 
дәрежесін бағалау негізінде тек-
серулер жүргізудің ерекше тәртібі 
қолданылады. Ішінара тексерулер 
жүргізуге тыйым салынады деп 
айқындалған. Осы аталған талаптар 
сақталған кезде ғана тексеру заңды 
болып есептеледі, – деді департамент 
басшысы. 

Халықтың санитарлық-эпидемио
логиялық саламаттылығы саласы бой-
ынша биылғы 8 ай көлемінде ерекше 
тәртіп негізінде 1026 тексеру, жоспар-
дан тыс 704 тексеру жүргізілген.

Бақылау пәрмені
сапаны төмендетпейді

Айнұр БАТТАЛОВА.

Мемлекет басшысы Қасым-Жомарт Тоқаев «Сындарлы қоғамдық 
диалог – Қазақстанның тұрақтылығы мен өркендеуінің негізі» атты 
Жолдауында: «Халықтың денсаулығын жақсарту мәселесі айрықша 
назар аударуды талап етеді» деп атап айтқан болатын. Тұрғындар 
саулығын сақтауда ең алдымен олардың қауіпсіздігіне назар 
аударудың маңызы зор. 



Дүниежүзілік туризм ұй-
ымының зерттеуі бойынша 
жаһандық экономикада басым 
рөл атқаратын бұл сала мұнай, 
көлік экспортынан кейінгі 
3-орынға тұрақтайды екен. 
Әрине, мұның экономикалық 
көрсеткішке, жұмыссыздықты 
жоюға және инфрақұрылымды 
дамытуға тиімді әсер ететіні 
анық. Пайдалы қазбасы жоқ 
елдерде туризм негізгі табыс 
көзі саналады. 

Қызылорда қалалық кәсіп-
керлік, өнеркәсіп және туризм 
бөлімінің басшысы Алмасбек 
Есмахановтың айтуынша, об-
лыс орталығына келетін ту-
ристер саны жыл санап арта 
түскен. Мәселен, былтыр Қы-
зылордаға 19 мыңнан аса қонақ 
келсе, биыл олардың саны 25 
мыңнан асқан. Жылдағы көр-
сеткішті саралай отырып қан-
дай ой түюге болады? Осыған 
орай мамандар алдағы уақытта 
біздің шаһарға келушілердің 
саны екі есеге артады деп бол-
жам жасап отыр.  Ал, олар-
ды қабылдайтын 46 қонақ үй 
бар. Оның ішінде 13-і замана-
уи талапқа, еуропалық стан-
дартқа сай интернет желісіне, 
POS-терминал қызметіне қо-
сылған. Сондай-ақ, мұндай 
қызметті қамтамасыз етуші 
10 турагенттік, 1 туроператор 
бар екен. Сырттан келген қо-
нақтарға қаланың тарихи-мә-
дени орындарын таныстыру 
үшін 70-ке жуық ішкі маршрут 
белгіленген. 

Сыр өңірі – көне шаһарлар 
мен қалашықтарға бай, қойна-
уына қазына  бүккен киелі ме-
кен. Әрі нағыз қазақылықтың 
қаймағы бұзылмай, ата-баба 
дәстүрі жақсы сақталған ай-
мақ. Қазіргі таңда шетелдіктер 
барған жерінің мәдениеті мен 
тарихына, ұлттық құндылығы-
на аса қызығушылық таныта-
ды. Осыны ескерсек, тарихты, 
салт-дәстүрді көрсету арқылы 
өзгеге ұлттық болмысты таны-
тудағы мүмкіндігіміз зор. Бұл 
ретте аймақта мемлекет қорға-
уындағы 78 тарихи ескерткіш 
пен орын бар. Оның 4-уі ре-

спубликалық, 31-і жергілікті 
маңызға ие. Осы мұраларды 
кеңінен насихаттау мақсатын-
да қала және елді мекендердегі 
40 шақтысына анықтамалық 
ақпарат беретін QR код ен-
гізіліпті. 

Жалпы тарихи орында-

рына турист тартушы елдер 
қатарында көрші Өзбекстан, 
Қырғызстан, Тәжікстан ел-
дері бар. Оларда бұл бағытта 
атқарылған ілкімді істер же-
терлік. Сыр тарихының мол 
мұрасы сақталған облыстық 
өлкетану музейі туристердің 
алғаш аяқ басатын орны бо-
луы қажет. Шетелдіктер жіті 
мән беретін тағы бір дүние – 
ескі мешіттер. Барған елінің 
діни таным-түсінігі де олар-
дың қызығушылығын оята-
ды. Сонымен бірге ұлттық 
құндылықтарды, яғни, қа-

зақтың қолөнері арқылы ше-
телдіктерге ұлттық мұраны 
таныту, мәселен, кілем тоқу  
біздің өңірде дамыған. Он сау
сағынан өнер тамған шебер-
лер жетерлік. Олардың жұмыс 
барысымен тікелей танысты-
ру үшін арнайы орын ашу да 

артық болмайды. Мысалға, 
Қытайға жібек мата өндіруді 
көзбен көру үшін баратын-
дар жеткілікті. Соңғы кезде 
қолөнер бұйымдарына деген 
жұртшылықтың сұранысы 
артқан. Кейде өзге елден кел-
гендерге де кәдесый ретінде 
ұсынып жатамыз. Осындай 
сый қатарына Сырдың ақ мар-
жанын қоссақ деген ұсыныс 
бар. 

Президент Қасым-Жомарт 
Тоқаев Жолдауында эко және 
этнотуризмге ерекше көңіл 
бөлу керектігін баса айтқан. 

Осы ретте қалалық кәсіпкер-
лік, өнеркәсіп және туризм 
бөлімінің бизнес хаб маманы 
Жандос Оразмаханов «Қорқыт-
тан Қорқытқа» жобасын жүзе-
ге асыруды ұсынып отыр.  

– Қазіргі уақытта туризм 
саласы түрлі бағытта дамып 
жатыр. Табиғи мүмкіндік-
терді ескере отырып қажет-
тісін алуымыз керек. Мәселен, 
соңғы кезде экстремальді ту-
ризм қарқын алуда. Бұл бағыт-
та әлем елдері суға жүзу, бел-
гілі қашықтықта велосипедпен 
жүру, жүгіруден марафон ұй-
ымдастырады. Жеңімпазға ар-
найы титул беріледі. Аталған 
жоба осыны көздейді. Яғни, 
Қызылорда қаласындағы 
Қорқыт ата кесенесінен Қар-
мақшы ауданындағы кешеніне 
дейін марафондар ұйымдасты-
рылса, сол аралықтағы тари-
хи-мәдени орындарды таныс
тыру, суретке түсіру немесе 
ұлттық бұйымдарды көрсету 
сияқты шараны қолға алсақ де-
ген ойымыз бар. Әрине, мұның 
бәрі ақылы түрде болуы керек. 
Тіпті, тарихи ескерткіштің жа-
нында суретке түсудің де баға-
сын белгілеу қажет. Сол кезде 
туризммен бірге кәсіпті де жүр-
гізуге болады. Әрі ұлттық құн-
дылықтар дәріптеледі. Әзірге 
жобаны жүзеге асырудың ме-
ханизмдері нақтылануда. Егер 
мұны нақты қолға алып, іске 
қосамын деген кәсіпкерлер 
болса, жобаны беруге дайын-
мын, – дейді ол.

Ішкі, сыртқы туризмді 
дамыту бағытында осын-
дай ой-пікірлер, ұсыныстар 
бар. Оларды іске асыру үшін 
бастаған істі соңына жеткізетін 
табандылық, туризмді дамы-
туға тың көзқарас керек.

Айдана СЕЙІЛ.

ОЙТАРАЗЫ

Айдана ЖҰМАДИНОВА.

1 ҚАЗАН – ҚАРТТАР КҮНІ

Жиырма бесте жоқ еді жасқанғаным,
Шығардым тау мен тастың 

«тасталқанын...»
Сырдың суы келместей сирағымнан,
Тыныштық бермеуші еді «тасқан 

қаным...»

Отыз бен қырықта да жасқанбадым,
Қыста «қар» болушы еді 

жастанғаным...
Көктемде атып алып жүруші едім,
Айдын көлдің Аққу мен 

қасқалдағын...

Елу мен алпыста да жасқанбадым,
Өмірдің бастым солай баспалдағын...
Жетпістен асқан кезде жүрек сезді,
Баяулау жүрісімнің басталғанын...

Алдымда сексенім мен тоқсаным бар,
Көңілді бәйге атындай қосқаным бар...
Жаратқан ай жарылқап ғұмыр берсе,
Жасамақ алда талай жоспарым бар...

Сексеніңде сезесің «күз» дегенді,
Тоқсанда табу қиын іздегенді.
Бәріңе тілейтінім тек жақсылық,
Баршаңа Алла берсін 100 дегенді!

Қазыбек ӘШІРБЕКҰЛЫ.

Өткен 
шаққа 
«саяхат...»

Өмірлері ерекше күтімге ар-
налған үйде өтіп жатқан қария
лардың бұл жолғы көңіл-күйі 
тым ерекше екен. Қария да, бала 
да бір деген – осы.  Жеміс-жидек-
тен әртүрлі бейне жасап, көрме 
дайындаған қарттар көңілді әу-
енге қосыла билегенде, ең жақ-
сы өнер көрсеткен ата мен әже 
– «Күз ханшайымы» мен «Күз 
ханзадасы» атанғанда біздің де 
алаң көңіл бір серпілгендей бол-
ды. Кейін білдік, бұл мекемедегі 
күндізгі бөлімге келушілер ара-
сында ұйымдастырылған сайыс 
екен. Жүз адамға лайықталған 
күндізгі бөлімде қариялар екі 
ай қызмет алады. Республикада 
алғаш ашылған бұл бөлім баста-
пқыда бір адамға 6 ай қызмет 
көрсетуге арналса, кейінірек 
сұраныстың артуына байланы-
сты 2 айға дейін қысқартылған. 
Айта кетерлігі, емделуге, ты-
нығуға арналған бөлімге тек 
Қызылорда қаласында тұратын 
ардагерлер келе алады екен.

Ал тағдырдың дегеніне 
көніп, өмірін осы орталықпен 
байланыстырған қарттар мен 
мүгедектер саны 150-ден асады. 
Алғашында «Мейірімділік үйі» 
болып ашылған мекеме өткен 
жылы 50 жылдығын атап өткен. 
Ресми мәліметтер бойынша, 
қазір орталықта стационарлық 
жағдайға 107 ер, 46 әйел қыз-
мет алушы бар. Оның жетеуі 
– тыл ардагері. Мұнда Алладан 
күдер үзбеген, тіпті орталыққа 
келген соң бір-бірінің жанын 
ұғар серік тапқандар бар. Иә, 
қазір 5 ерлі-зайыпты осы ғима-
ратта өмір сүреді. Тіпті, осыдан 
бір жылдан аса уақыт бұрын 
«Қарттар үйімен» қоштасып, 
жеке баспанаға көшкен ерлі-за-
йыптылар да бар екен. Мекеме 
директорының айтуынша, қазір 
отағасы бақ қараушысы болып 
жұмыс істесе, отанасы үй шару-
ашылығында. 

Әлгіндей мерекелік кештің 
әсерінен көңілдегі мұңды бір 
сәтке ұмытқан жандардан өткен 
өмірі туралы сұрауды жөн көр-
медік. Бірақ қазіргі жағдайын 
сұрап барғанда, ол туралы сөз 
қозғамау мүмкін емес еді. 

Айталық, жеті жылдан астам 
уақыт осы орталықта тұрып 
келе жатқан Ақайша апайдың 
жасы 64-те. Баладай ақ көңіл  
жанның апай қазіргі жағдай-
ының жақсы екенін, өзінің қа-
лауы бойынша бөлмеде жеке 
тұратынын, теледидары барын, 
киімдерінің уақытылы жуыла-
тынын, мұнда әңгімелесетін 
достарының да көп екенін айт-
ты. Шиелі ауданында дүниеге 
келген ол М.Мәметова атындағы 
Қызылорда педагогикалық учи-
лищесінде білім алған. Оқуын 
бітірген соң, 15 жыл бір мектеп-
те мұғалім болып жұмыс істейді. 
36 жасқа келгенде ғана ақ босаға 
аттап, өзінен үш жас үлкен аза-
матқа тұрмысқа шығады. «Қы-
зыл қайың» деген ауылға көшіп, 
сол жақта тағы да біраз жыл 
ұстаздық етеді. Бірақ ана атану 
бақыты бұйырмайды. Бірде аяқ 
астынан сырқаттанып, жұлы-

нынан су алдырған ол содан бері 
мүгедектер арбасында. Бауырла-
рына салмақ салғысы келмеген 
соң бірнеше жылдан бері осын-
да тұруды жөн санапты. 

Ал, К.Өтегенов пен 
Ж.Ілиясоваға арнайы барға-
нымызда бөлмелерінде бір 
жылылықтың барын аңғардық. 
Ақсақалдың жасы 79-да болса, 
апайдың жасы 70-те. «Кемпірім 
тамақ істейді, мен керек затын 
әкеліп-апарып беремін. Зей-
нетақы түссе, бірге базарға да 
барып қайтамыз. Тапсырыспен 
денсаулыққа пайдалы шай ал-
дырғанмын, соны демдеп қой-
дым» деп ақ пейілімен қарсы 
алған қариялардың ендігі қалған 
аз уақытта бір-бірін ренжіткісі 
келмейтінін байқадық. Бірден 
қан қысымы көтеріліп, науқаста-
нып қалатын Жұмагүл апаның 
жайын білген соң, біз де өткен 
өмірінен сыр тартып, сұрау
ға батпадық. Бір білеріміз, бұл 
орталыққа тек баласы жоқ қарт 
кісілер қабылданатыны.

Ал, аты-жөнін айтқысы кел-
меген қарттың жасы 62-де. Отыз 
жыл тракторшы болып жұмыс 
істеген кісі инфаркт алғаннан 
кейін отбасынан ажырай бастай-
ды. Әйелі үш ұлын алып, Ал-
матыға кеткенен кейін, балала-
ры да мұнда ат ізін салмапты. 
«Үлкен баламды Қорқыт ата 
атындағы ҚМУ-да оқытқан едік, 
қазір Алматыдағы бір мекемеде 
басшы болып қызмет атқара-
ды. Алимент алу үшін жақында 
заңгерлермен кездестім» дейді 
жабырқаған көңілмен.

Біз орталықтағы ең жас 
келушіні алғашқыда баспал-
дақта кездестіріп қалдық. Жады-
рап күліп келе жатқан 41 жастағы 
келіншектің де өткен өмірі тым 
мұңды екенін кейін білдік. Он 
сегіз жасында Шиелі ауданын-
дағы бір ауылға, өзі өмірінде 
мүлде көрмеген жігіттің үйіне 
келін болып түскен. Ағайынның 
көңілін тауып, қабағын бағам 
деп жүргенде денсаулығына 
мүлде мән бермейді. «Енемді 
қатты жақсы көретін едім» деген 
мейірімді келіншек үй тірлігінен 
бөлек, төрт түліктің шөп-суын 
дайындау үшін қыстың суығы 
мен жаздың ыстығына қара-
май еңбек етіпті. Нәзік жанның 
қиындықты еңсерем, жұмыссыз 
отағасының мінезін елемеймін 
дегені бәрібір болашағына әсер 
етпей қоймайды. Ана бола ал-
мағаны бір бөлек, бірнеше жыл-
дан соң тіпті жүре алмай, төсек 
тартып жатып қалады.

Орталыққа келгеніне бір-ақ 
ай болған оның да ойы – бауыр
ларына салмақ салмай, уақы-
тылы ем алу. 

Мұнда жүріп сан қилы 
тағдыр иелерін жолықтыр-
дық. Байқағанымыз, қызмет 
алушылардың көпшілігі уақы-
тында шаңырақ көтермеген 
ер-азаматтар. Ал көпті көрген 
қариялардың өткен тағдырын 
бағамдап, түйін шығарудан ау-
лақпыз. Жағдайлары сырт көзге 
жап-жақсы. Бірақ, бәрі айтуға 
ғана оңай... 

Қилы-қилы 
тағдырлар

Ел арасында «қарттар үйі» аталып кеткен мекеме туралы 
сөз қозғасақ, қандай өрекпіген көңілмен тұрмайық, іштей 
жасып қалатынымыз белгілі. Хан сарайында тұрсаң да, отба-
сының орны бөлек. Бірақ бұл жолы ардагерлердің жағдайын 
көзбен көріп, көңілге түйсек деген ниетпен «№1 Қызылорда 
арнаулы әлеуметтік қызметтер көрсету орталығы»  ком-
муналдық  мемлекеттік  мекемесіне бет алдық. Ауласын 
жасыл желек көмкерген, іші қыздың жиған жүгіндей жи-
нақы, тап-таза, кең ғимаратқа кірген бетте жауапты маман 
аяқталуға жақын қалған «Алтын күз» мерекелік концертін 
тамашалауға шақырды. Қарттардың сол жерге жиналарын 
шамалап, бұл ұсынысына біз де қарсылық танытпадық. 

Түркістандық ұстаздар 
Сыр елінде

Республикалық маңызға ие бұл 
ескерткіш ЮНЕСКО-ның Дүние
жүзілік мұрасының қатарында. Мұн-
дағы қайта қалпына келтіру жұмысы 
аяқталған соң ашық аспан астындағы 
мұражай салынып, үлкен туристік ор-
талыққа айналмақ. Сонда қазақтың 
тарихы мен бай мұрасы, рухани қа-
зынасы туралы жас ұрпақ қана емес, 
шетелдіктер де етене таныса алады, – 
дейді археолог Мэлс Бақтыбаев. 

Келесі сапар Оқшы ата басында 
жалғасты. Бұл Шиеліде орналасқан 
мазарат, Сыр өңіріндегі, үлкен зиярат 
кешені. Мұнда қазақтың жеті әулиесі, 
сөзге шешен датқалары, батырлары 
жатыр. Саяхат барысында ардагерлер 
осы әулиелер мекеніне де бас сұғып, 
бабалар рухына тағзым етті. Алдымен 
қыпшақтан шыққан  Бала би бабамыз
ға аялдап, артынша Есабыз, Ғайып ата, 
Қыш ата, Асан Қайғы, Оқшы ата кесе-
нелерін тамашалап, абыздардың өмір 
сүрген кезеңдері туралы тағылымды 
деректерді естіді. 

Түс ауа түркістандық топ Қар-
мақшы жеріндегі киелі Қорқыт ба-
бамыздың басына да келіп жетті. 
Арнайы құрбандық шалынып, құран 
оқытылды. Университет ұстазда-
рының басым көпшілігі мұнда бол-
маған. Оны екі сағаттан астам ара-
лап, ескерткіштің әрбір ерекшелігіне 
назар аударуынан байқауға болады. 

Әсіресе, келушілерді қызықтырған 
дала желімен үндесетін қобыз үні мен 
амфитеатр алаңы болды.

– Сырдарияның бойынан бері жер-
де Қорқыттың зираты болғаны туралы 
Ә.Диваев, т.б. ғалымдардың өз еңбек-
терінде жазылған. Ә.Қоңыратбаев жұ-
мыстарында Қорқыт ХІ ғасыр басында 
қайтыс болған делінсе, Ә.Марғұлан-
ның зерттеулерінде ол ХІІ-ХІІІ ға-
сырлар арасында өмір сүрген деген 
пікірлер бар. Қазақ философиясында 
Қорқыт ата елдің бірлігін нығайтып, 
түркілер дүниетанымының негізін 
құрған ұлы ақылшы, философ-гу-
манист ретінде танылады. Қорқыт 
– оғыз-қыпшақ ұлысынан шыққан 
бақсы, күйші, танымал жырау. Себебі 
оның жырларында оғыз-қыпшақ тай-
паларының өмірі анық бейнеленген та-
рихи жағынан алғанда маңызды мұра, 
– дейді «Қорқыт ата» ескерткішінің 
музей қызметкері Айгүл Бермаханова.

Кешен басынан мол әсер алған ар-
дагер ұстаздар Сыр өңіріндегі саяхат 
туралы жүрекжарды пікірлерімен де 
бөлісті. 

– Ардагерлер үшін ұмытылмас 
күн десем, артықтық етпес. Универ-
ситет басшылығының ұйымдасты-
руымен аты түркі әлемінде аңызға ай-
налған Қорқыт ата кесенесінде болып, 
баба аруағына тағзым жасап, құран 
бағыштау құрметіне ие болдық. Есте 
қаларлықтай танымдық саяхат болды, 
– деді ардагерлер ұйымының төраға-

сы, профессор Балғабай Нақыпов.
– Бұл жерде рух бар, дәстүр бар. 

Бұл жерден қазақтың нағыз иісі шыға-
ды. Өз басым Сыр жеріндегі киелі 
жерлердің атын естігенім болмаса, 
көзбен көрмегенмін. Өз салтын сақтап, 
өткенін құрметтеп, тарихын әспеттей 
білген мұндағы халыққа шынымен де 
мың алғыс, – деді биология ғылымда-
рының докторы, профессор Ырысай 
Ділбәрханова.

Сапардың келесі күнінде қонақтар 
Қызылорда қаласында болып, сол 
жағалаудағы «Рухани жаңғыру» ор-
талығындағы музейді тамашалады. 
Сонымен қатар, Қорқыт ата атындағы 
ҚМУ бас ғимараты мен Студенттер 
сарайын аралап, облыстағы бас оқу 
ордасының ішкі тарихымен танысып 
та үлгерді. Ардагер ұстаздар мұнда 
Елбасы және Тәуелсіз Қазақстан мен 
Археология және этнография ғылы-
ми-зерттеу орталығының көрме зал-
дарын аралады. Келушілерге Қорқыт 
ата атындағы ҚМУ-дың оқу-тәрбие 
жұмыстары жөніндегі проректордың 
міндетін атқарушы Жандос Базартай 
келушілерге ізгі лебізін білдіріп, кә-
десый ұсынды. Өз кезегінде А.Яссауи 
атындағы Халықаралық қазақ-түрік 
университеті ардагерлер кеңесінің 
төрағасы Балғабай Нақыпов киелі 
Түркістанның тарихы туралы құнды 
кітап пен кәсіби суретшілер қолынан 
шыққан мазмұнды суретті универси-
тет музейіне табыстады.1-бет

Туризмге тың көзқарас керек
Қазір әлемнің көптеген елінде туризм төрге озып тұр. 

Саланы дамытып, кәсіп көзін таба білгені көп. Жиһанкез 
жұртты тарта білетін мемлекеттерде сырттан ағылатын 
туристер санында шек жоқ. Соның арқасында мемлекет 
қыруар пайда көреді. Тиімділігі сол елдің дамуы, ха-
лықтың әл-ауқатының жақсаруына да ықпалын тигізеді.

Қаз дауысты Қазыбек би: 
«Жалтылдайды екен деп, жа-
стықты сөкпе – бәріңнің шыққан 
тегің сол. Қалтылдайды екен деп, 
қарттықты сөкпе – ертеңгі жетер 
шегің сол».

Тәуелсіз еліміздің жылнама­
сына қарап отырсақ та, бұл 
мәселеге әрдайым сергектікпен 
қарап, көптеген заңдар мен 
жарлықтар қабылданыпты. 
Солардың бірі – 2016 жылғы 
11 қаңтардағы Президент 
Жарлығымен қабылданған 
Қазақстан Республикасының 
дене шынықтыру мен спорт­
ты дамытудың 2025 жылға 
дейінгі тұжырымдамасы. Осы 
құжатта: «Қазақстан Респуб­
ликасы – жүзден астам этнос 
тұратын әлемдегі ірі көпұлтты 
мемлекеттердің бірі, олар­
дың әрқайсысының бірегей 
айрықша материалдық және 
рухани мәдениеті бар, оның 
ажырамас құрамдасы тамы­
ры тереңде жатқан дәстүрлері 
бар бұқаралық халықтық спорт 
түрлері болып табылады. Осы­
лайша мемлекеттік ұлттық 
саясатқа көпұлтты қоғамның 
заманауи қажеттіліктері мен 
мүдделеріне сай келетін жаңа 
тұжырымдамалық тәсілдер 
қажет болып отырған, өріс алған 
жаһандану жағдайында спортты 
ұлтаралық қарым-қатынасты 
нығайтатын ерекше мәні бар 
маңызды факторлардың бірі 
ретінде қарауға болады.

Түптеп келгенде, спорт 
жалпыұлттық бірліктің, ынты­
мақтың нышанына айналып, 
жаңа қазақстандық патриотизм­
нің, мақтаныш сезімнің және 
өз елімен ынтымақтастықтың 
негіздерін қалыптастырудың 
маңызды аспектілерінің бірі бо­
лып отыр» – делінген.

Сондай-ақ, тұжырымдама 
еліміздегі спорт пен дене шы­
нықтыруды дамытудың кешенді 
негіздерін жасаған болатын. 
Осыған орай арнайы талдау 
нәтижесіндегі проблемалар да 
атап көрсетілген еді.

Солардың қатарында – 
жетекші шет елдермен салыс­
тырғанда халықтың спортпен 
және дене шынықтырумен 
жүйелі түрде шұғылдану 
мен қамтылуының төмендігі, 
спорт саласы патриоттық пен 
бірлік идеологиясы арқылы 
ұлтты біріктіретін әлеуетті 
толық ашпайтыны айтылды. 
Мемлекеттік-жекешелік әріп­
тестік әлеуетінің нашар пай­
даланылуы, интернет-ресурс­
тар арқылы саламатты өмір 
салтын насихаттауды қоса 
алғанда, жеткіліксіз ақпараттық 
сүйемелдеу де кедергі болды. 
Ауылдық жерлердегі нашар да­
мыған спорт инфрақұрылымы,  
білікті кадрлардың, оның ішінде 
спорт менеджменті және биз­
нес саласындағы, сондай-ақ 
бейімделген дене шынықтыру 
жөніндегі кадрлардың тапшы­
лығы деген секілді бірнеше 
өзекті мәселелер аталған.

Зер салып отырсақ, бүгіннің 
өзінде осы аталған мәселелер 
едәуір еңсеріліпті. Соның 
дәлелі ретінде біз О.Акимов 
басшылық жасап отырған 
облыстық денешынықтыру 
және спорт басқармасының 

соңғы жылдардағы атқарған жұ­
мыстарын сараптап көрдік.

Биыл аймағымызда дене 
шынықтырумен және спортпен 
жүйелі түрде шұғылданушылар 
қатары өткен жылдармен 
салыстырғанда 29 процент­
ке көтеріліп, 232 мың адамға 
жуықтапты. 

Бұқаралық спортты дамы­
ту үшін бүгінгі таңда мем­
лекеттік-әлеуметтік тапсы­
рыс шеңберінде бюджеттен 
120,5 млн теңге бөлініп, 282 
спорт нұсқаушысы 138 елді 
мекенді қамтып, 41 мың адамды 
тұрақты дене шынықтырумен 
шұғылдануға баулып келеді.

Облыста 2210 спорт ғи­
мараты жұмыс жасайды, 
олардың 1483-і ауылдық жерде 
орналасқан. Спорт саласының 
дамуы бірінші кезекте спорт 
нысандарының жеткілікті 
дәрежеде болуымен тығыз бай­
ланысты екені түсінікті. 

Соңғы екі жылда аймақта 
16 спорт ғимараты іске 
қосылса, оның 9-ы мемлекеттік-
жекешелік әріптестік аясында 
атқарылған, ал, 7-уі облыстық 
бюджет есебінен салынған. 
Атап айтсақ, жалпы көптің 
игілігіне берілген мұндай 
спорт ғимараттары Қызылорда 
қаласында, Жаңақорған, Шиелі, 
Қазалы аудандарының бірнеше 
ауылдарында бой көтерген. 

Биылғы жылы мемлекеттік-
жекешелік әріптестік аясында 
20 жобаны жүзеге асыру жыл 
соңына дейін жоспарланған. Ал, 
атқарылған жобалар қаншама.

Қызылордадағы «Мұз айды­
ны» спорт кешенінің жанынан 
ашық жүзу бассейні ашыл­
ған. Ғ.Мұратбаев атындағы 
орталық стадионға қайта жаң­
ғырту жұмыстары жасалынып, 
пайдалануға берілген.

Осындай жөндеу жұмыс­
тары жоғары спорт шебер­
лігі мектебіне, облыстық 
олимпиадалық резервтің ма­
мандандырылған балалар-
жасөспірімдер мектептеріне, 
«Еуразия» спорт кешенінің бас­
сейніне жүргізілген. Жалаңтөс 
баһадүр атындағы олимпиа­
далық резервтің облыстық 
мамандандырылған мектеп-
интернат колледжі күрделі 
жөндеуден өткен. Сондай-ақ, 
Жосалы және Әйтеке би кент­
теріндегі орталық стадионда 
ағымдағы жөндеу жұмыстары 
атқарылған. Ал, Қызылор­
дадағы «Нұрсәт» теннис ор­
талығының 4 жабық теннис 
кортының құрылыс жұмыстары 
жыл соңына дейін аяқталмақ. 

Өткен жылы спорт мектеп­
тердің материалдық-техни­
калық базасын нығайту мақса­
тында қала, аудан мектептері 
8, биыл 2 автокөлікпен қамта­
масыз етілген. 

Сондай-ақ, былтыр Қызыл­
орда қаласында «Ұлттық және ат 
спорты түрлері бойынша спорт 
клубы», биыл «Мүгедектерге 
арналған спорт клубы» 
коммуналдық мемлекеттік 

мекемелері құрылған. Мүге­
дектерге арналған спорт клу­
бында 15 спорт түрінен 331 
мүмкіндігі шектеулі жан 
шұғылданады. Біз білген де­
ректер бойынша республика­
мызда дене шынықтырумен 
және спортпен жүйелі түрде 
шұғылданатын 23 мың мүгедек 
жандар бар. Облысымыздағы 
бір ғана спорт клубында 300-
ден аса мүмкіндігі шектеулі 
жан болса, елімізге шаққандағы 
еншіміз аз емес, әрине. Демек, 
бұл мәселеге дене шынықтыру 
және спорт басқармасы тарапы­
нан орнықты мән беріліп отыр 
деген сөз.

Жалаңтөс баһадүр атындағы 

облыстық спортта дарын­
ды балаларға арналған мек­
теп-интернаты олимпиадалық 
резервтің мамандандырылған 
мектеп-интернат колледжі 
аталымын иеленгенінен де ха­
бардармыз. Мұның өзі спорт 
мектептерінің материалдық-
техникалық базасының арта 
түскендігін танытады.

Жоғары білікті спортшы­

лар және спорт резервін әзір­
леу бағытында облысымызда 
олимпиада резервін даярлау 
орталығы, спортта дарынды 
балаларға арналған мектеп-
интернат колледжі, облыстық 
жоғары спорт шеберлігі мектебі 
және 21 балалар мен жас­
өспірімдер спорт мектебі жұмыс 
жүргізеді. Осы мектептердегі 
20597 оқушының 41 спорт 
түрімен жаттығатыны қуантады. 
Балалар-жасөспірімдер спорт 
мектептерінде, спорт клубта­
рында дене шынықтыру және 
спортпен шұғылданатын 7-18 
жас аралығындағы балалар мен 
жасөспірімдер саны 23058-ге 

жеткен.
Сонымен қатар, бүгінгі 

күні 7 аудан орталығы мен 
Қызылорда қаласындағы 8 дене 
шынықтыру-сауықтыру клу­
бында 11789 адам спортпен 
тұрақты шұғылданып келеді.

Бұқаралық спортты да­
мытудың негізгі жолы – жарыс­
тарды көптеп өткізіп, халықты 
спортқа тарту.

Осы мақсатта облыс 
аумағында жыл басынан бері 
1145 бұқаралық спорттық іс-
шара өткізіліп, оған 250800 
адам қатысқан. Соның ішінде 
мектеп оқушыларының ара­
сында «Нашақорлыққа жол 
жоқ!», «Бәрің де жарысқа!» 
атты көңілді эстафетаға және 
ұлттық спорт түрлерін одан 
әрі дамыту мақсатында қазақ 
күресінен өткен «Алтын бел­
беу» турниріне 16 мыңдай 
спортшының қатысқаны ақ­
парат көздерінде бұған дейін де 
айтылды. 

Облыс әкімінің жүлдесіне 
арналған мемлекеттік қызмет­
керлер арасындағы спартакиа­
да, облыс тарихында алғашқы 
рет бокстан ерлер арасында 
өткен ҚР спартакиадасы, пара­
дзюдодан халықаралық турнир, 
жекпе-жек сайысынан ҚР ку­
богы және т.б. кешенді жарыс­
тар, облыстық, республикалық 
турнирлердің ұйымдастырылуы 
мен халықты салауатты өмір 
сүруге және спортқа тар­
ту бағытындағы жұмыстар 
облыстық спорт саласының ты­
нымсыз еңбегімен келіп жатқан 
жетістіктер.

Сондай-ақ, жоғары білікті 
спортшылар және спорт резер­
він әзірлеу бағытында – бокс, 
гандбол, отырып ойнау волей­
болы, белбеу күресі, көкпар, 
тоғызқұмалақ, спорттық би, т.б. 
секілді спорт түрлерінен 19 ҚР 
чемпионаты, халықаралық және  
республикалық  турнирлер 
ұйымдастырылып өткізілгенін 
көпшілік жақсы біледі.

Қала мен аудандарда әр 
жылы мамыр-қыркүйек ара­
лығында бес ай бойы футболдан 
облыстық чемпионат өткізіліп 
келеді, ал, шағын футбол ли­
гасы мамыр-қазан айларында 
жүргізіледі. Сонымен бірге, 
аптаның сенбі күндері дәстүрлі 
бұқаралық веломарафон және 
жүгіру маусымы жалғасып келе 
жатыр.

1 желтоқсан – ҚР Тұңғыш 
Президент күніне орай «Бір 
Отан. Бір тағдыр. Бір Елбасы» 
атты спорттық шара екі жыл 
қатарынан ұйымдастырылды. 

Көк туымызды әлемнің әр 
қиырында желбіретіп, абы­
ройымызды  асқақтатып, 
беделімізді биіктетіп жүрген 
спорт саңлақтарын көргенде 
Елбасының: «Өзге елдердің 
төрінде екі жағдайда көк туы­
мыз желбірейді. Бірі Мемлекет 
басшысының ресми сапарын­
да, екіншісі спортшыларымыз 
жеңіс тұғырына көтерілгенде» 
– деген сөзі еске түседі.

 Сыр спортшылары биылғы 
жыл басынан бері облыстық, 
республикалық, халықаралық 
және өз еліміздің чемпионат­
тарында, Азия, әлем чемпио­
наттарында, Азия ойындарын­
да 5591 медаль олжалапты. 
Бұл – споршыларымыз осын­
ша мәрте үздіктердің үштік 
тұғырына табан тіреді деген сөз. 
Егер салыстыру үшін айтсақ, 
қызылордалық спортшылар 
қоржынымызға 2017 жылы 
3817, 2018 жылы 5418 медаль 
салыпты. Жылдан-жылға өсудің 
көрсеткіші – осы.

Облысымыздың  578 спорт­
шысы ҚР Ұлттық құрама са­
пына еніпті. Бұл да үлкен 
жетістік емес пе? Енді сол 
жетістіктерімізге жеке-жеке 
тоқталып өтейік.   

2019 жылдың наурыз ай­
ында АҚШ-тың Лас-Вегас 
қаласында ауыр атлетикадан 
жасөспірімдер арасында өткен 
әлем чемпионатында Есенгелді 
Сәпи мен Рахат Бекболат 
жеңімпаз болды. Токиода кара­
тэдодан ерлер арасында Нұржан 
Ақпанбет және Жапонияның 
Сайтама қаласында мәнер­
леп сырғанаудан Элизабет 
Тұрсынбаева әлем чемпионаты­
ның күміс жүлдесін иеленді.

Сәуір айында Түркияның 
Анталия қаласында шахмат­
тан оқушылар арасында өткен 
әлем чемпионатында Назерке 
Нұрғали чемпион атанып, ма­
мыр айында Токио қаласында 
пауэрлифтингтен өткен әлем 
чемпионатында Фархад Канал­
беков жеңіске жетті. 

Маусым айында Таиландтың 
Бангкок қаласында отырып 
ойнау волейболынан өткен 
Азия чемпионатында Эрик  
Қасқабаев пен Шыңғыс Медеу­
ов Қазақстан құрамасы сапында 
өнер көрсетіп, қола жүлдеге қол 
жеткізді. 

Шілде айында Индонезия­
ның Соло қаласында шахматтан 
жастар арасында өткен Азия 
чемпионатында қос қызымыз 
Әсел Серікбай мен Назерке 
Нұрғали алтыннан алқа тақты. 

Тамыз айында Ташкент 
қаласында таеквондодан өткен 
әлем чемпионатында Айша 
Әділбекқызы күміс, Болгария­
ның София қаласында өткен 
әлем чемпионатында еркін 
күрестен Бекзат Тәжі қола 
жүлде  иеленді. 

Қыркүйек айында Нұр-
Сұлтан қаласында еркін 
күрестен өткен әлем чемпиона­
тында Дәулет Ниязбеков күміс 
жүлде иеленіп, 2020 жылы То­
киода өтетін олимпиада ойын­
дарына жолдама алды. 

Сондай-ақ, Ресейдің Ека­
теринбург қаласында бокстан 
өткен әлем чемпионатында 
Қамшыбек Қоңқабаев күміс, 
Тұрсынбай Құлахмет қола 
жүлделерге ие болды. Бұл 
екі боксшының да болашағы 
жарқын. Қамшыбек бұған 
дейін Гамбургте өткен әлем 
чемпионатының ақтық сынын­

да 2 дүркін әлем чемпионы 
М.Меджидовпен күш сынасып, 
күміс жүлдегер атанған. Ал, 
Тұрсынбай биыл ғана Азияның 
алтынын тағып, алғаш қатысқан 
әлемдік додадан қолына қола 
алып қайтты. Біз олардың чем­
пионат барысындағы жекпе-
жектерін баспасөзде жариялап 
отырдық.

Сыр палуандарының жеңісті 
жолын жалғаған Тілеген Тынар­
бай болса жақында дзюдодан 
жасөспірімдер арасында өткен 
әлем чемпионатының қола 
жүлдесін еншіледі.   

Биыл «Қайсар» футбол ко­
мандасы 20 жылдан кейін ҚР 
кубогының финалына шықты. 
Жерлес аяқдопшыларымыз ал­
дымыздағы 6 қазан күні Нұр-
Сұлтан қаласында «Атырау» ко­
мандасымен кездеседі, мүмкін 
«Қайсардың» қоржынына ел 
чемпионы деген атақ та түсіп 
қалар.

Міне, спорт саласында осын­
дай жарқын жетістіктеріміз 
бар. Әрине, бұл жұмыстардың 
жан-жақты үйлесімділік тауып, 
тап-тұйнақтай атқарылуына 
облыстық денешынықтыру 
және спорт басқармасының, 
оның басшысы ҚР Құрметті 
спорт қызметкері, кикбоксинг­
тен елімізге еңбек сіңірген 
жаттықтырушы, халықаралық 
дәрежедегі төреші Олжас 
Азатұлы Акимовтің еңбегі ерен. 

Мақаламызды тұжырым­
дамамен бастаған едік, тұ­
жырымдауда да сол мемлекет 
құжатына жүгінейік. 

«Тұжырымдаманы іске 
асыру нәтижесінде 2025 
жылға қарай саланы дамы­
туда мынадай нәтижелерге 
қол жеткізіледі», – делінген 
құжатта. Сол тізбекте кәсіби 
жаттықтырушы кадрлар даяр­
лау жүйесінің нығайтылатыны, 
мамандарды отандық оқу 
орындарында даярлау есебінен 
кадр тапшылығының жойыла­
тыны және отандық спорттың 
танымал брендтерінің қалып­
тастырылатыны айтылған.

Маған осыдан соң шетелдік 
жаттықтырушылар мен бап­
керлерге қарап ауыз ашып, 
солардың ақылын қажетсінуден 
құтылсақ екен деген ой келді. 
Оған қоса қымызымыз секілді 
қымқырып кетпей, көк бөріні 
кие тұтқан халқымыздың 
көкпары мен тоғызқұмалағы 
әлемнің төріне шықса деймін. 
Кеңге қанат сермеген қазақ 
күресі секілді.

Спорт – денсаулық дәнекері, 
салауаттылық сабағы. Оны жа­
нына серік еткен әрбір адамға 
бақытты өмірдің кепілдігі бар. 
Себебі табиғаттағы барлық 
жаратылыстың біртұтастығын 
қозғалыс реттеп отырады. Ал, 
әлем ішінде қозғалыс ырғағы 
бұзылған денелер өмір сүруін 
тоқтатады. Қына шықпаған тас 
– тамшының құрбаны, ақпаған 
су – топырақтың азығы, адам – 
тоқыраудың тұтқыны.

Қозғалыста болайық! 

Спорт – денсаулық дәнекері,
салауаттылық сабағы

Халқымыздың «бірінші байлық – денсаулық» деп 
адам саулығын бар байлықтың басына шығаруының 
мәнінде салауатты өмір мен рухани айшықтың 
қатар жатқанын аңдауға болады. Өйткені даму мен 
құндылық жасаудың тетігі адам денсаулығымен 
сабақтас. Сондықтан да мемлекет тарапынан 
денсаулықтың басты тірегі саналатын спорт пен дене 
шынықтыруға қай кезде де жете көңіл бөлінген.
Дүйсенбек АЯШҰЛЫ.

Дзюдодан тағы бір қола қолда
Алматы қаласында дзюдо­

дан жасөспірімдер арасында 
өтіп жатқан әлем чемпиона­
тында жерлесіміз Тілеген Ты­
нарбай қола жүлде иеленді.

Ол 66 келі салмақ дәреже­
сінде белбеу ұстасқан 6 кез­
десудің бесеуінде жеңіске 
жетіп, белдесуде ғана қарсы­
ласына есе жіберіп алды.

Қола медаль үшін өткен кез­
десуде Грекия спортшысының 
қос жауырынын кілемге тигізіп, 
таза жеңіспен ұтты.

17 жастағы спортшы, Жала­
ғаш ауданының тумасы Тіле­
геннің бұл әлемдік додадағы 
алғашқы сыны болатын. Соған 
қарамастан, ол жанкүйерлерін 
жерге қаратқан жоқ.

Тілеген биылғы жылдың 
шілде айында Тайпэйде өткен 
жасөспірімдер арасындағы 
Азия чемпионатында алтыннан 
алға таққан еді. Ал, келесі жыл­
дан бастап жастар арасындағы 
жарыстарда өнер көрсетеді.
Мақсаты айқын – тəжірибе 
жинақтап, ересектер сапына 
өту.

Сондай-ақ, чемпионат­

та Тілегенмен қатар Сыр 
дзюдошысы Құндыз Жыл­
қыбай да сынға түсіп, 
шеберлігін шыңдады. Ол 
– дзюдодан бірнеше дүркін 
Қазақстан жеңімпазы, Азия 
чемпионатының жүлдегері. 
Жас спортшының алар асуы әлі 
алда, дегенмен халықаралық 
жарыстарда Қазақстанның көк 

байрағын желбіретіп,  әнұранын 
шырқату, Құндыздың да басты 
мақсатының бірі.

Спортшыларды жарысқа 
дзюдодан облыстың аға 
жаттықтырушысы Арман Мол­
даханов дайындаған болатын.

Асқақ армандарың орында­
ла берсін, балғын палуандар!

Қазақтың рухы ат үстінде. 
«Жылқы мінезді халықпыз» дейтіні 
де содан. Осы себепті де қазақтың 
атқа деген құрметі ерекше. 

Қазақта атбегілік өнер бар. Яки 
жылқының бабын жасап, оны жүйрік­
тер қатарына қосуға халқымыз 
әуелден машықтанған. «Жүзден жү­
йрік, мыңнан тұлпарды» жазбай та­
нып, оны жаратып, аламан бәйгеге 
қосу – бізде ықылым заманнан келе 
жатқан өнер. Бұл тұста тұлпарды 
таңдап, сәйгүлікті сайлайтын атбе­
гілердің еңбегі ұшан-теңіз.

Расында, шашасына шаң жұқ­
тырмайтын жүйріктерді кәнігі атбе­
гілер жаратады. Тәжірибелі жат­
тықтырушылар қамшы салдырмас 
тұлпарды үйір ішінен жазбай танып, 
оның бабын жасайды. Міне, сондай 
атбегілердің бірі – Тұрар Оржанов. 
Ол Сырдария ауданы Жетікөл ауы­
лының тумасы. Ауылға жол түскенде 
ат баптаушымен жолығып қалдық. 
Сол арада атбегілік өнердің қыр-сы­
рын білмекке кейіпкерімізді сөзге 
тарттық.

Қай жерде аламан болса, сол жер­
ден табылатын Т.Оржанов 7 жасынан 
атқа шапқан. Аманкелді ауылында 
Көктің көлі деген жерде бәйгеге көп 
қатысыпты. Сондай-ақ Жетікөл, Ай­
дарлы және басқа да елді мекендердегі 
ат жарыста торы атымен үнемі 
жүлдегер қатарынан көрінген. Ай­
дарлыда Мүзаппартуар деген кісінің 
баласы екеуі бірінші, екінші орынды 
кезекпен алып отырған кез де болған. 

– 7 жасымнан 13 жасқа дейін атқа 
шаптым. Әкем дүниеден өткенде ас 
берілді. Соңғы рет сол аста бәйгеге 
қатысқаным бар. Содан кейін ат 

жаратуға машықтандым. Төлеу де­
ген үлкен ағам ат жарататын. Бала 
кезімізде таңертең жылқыға құман 
ұстап, тазарып бармасақ ағам 
қамшымен тартып жіберетін. Сол кез­
ден бастап жылқы баптауды үйрендік, 
– дейді атбегі.

«Бабы келмеген жүйріктің бағы 
байланады» дегенді айтқан Тұрар 
аға тұлпарды таңдап, оның бабын 
жасаудың қыр-сырын айтып берді. 

– Әр атбегінің ат баптауы әртүрлі. 
Бірақ жылқының бабын келтірсең, 
додада топ жарып шығады. Ол үшін 
сәйгүліктің бап-күтімі бөлек болуы 
тиіс. Мәселен, кешегі қырық күн 
шілдеде құнарлы азық беру керек. 
Бидай, жоңышқаны беріп, баққан 
жөн. Қырық күн шілде біткен соң оны 
бәйгеге дайындау қажет, – деді ендігі 
сөзінде ат баптаушы.

Шілдеде бойына күш жинаған 
тұлпармен бірден шабуға болмай­
ды. Алдымен 2-3 күн кездіріп, же­
ген тамағын бойына таратады. Осы 
уақытта күніне 2-3 рет денесін жуу 
қажет. Содан кейін барып әуелі 1-2 
шақырымға шоқытып, желдіріп, күн 
өткен сайын шабысты үдете береді. 
Бұл аралықта да аттың денесін жуып 
тұру қажет. 30-40 күн жаратып, 
бәйгеге қосуға болады. 

– Бір ай бойы шауып жүйріктің 
терін алады. Ол үшін бір бөлмені дай­
ындап, оның ішіне от жағады. Пештің 
үстіне екі шелек су қойып, оны 
қайнатасың. Оның буы бөлменің ішін 
қыздырады. Сол кезде атқа қалың 
жабуды жауып, балаға шаптырасың. 
Алысқа шапқан ат әбден терлейді. 
Осы мезетте жылқыны бөлмеге 
кіргізіп, дорбаға сұлы салып, басы­

на кигізесің. Сол кезде күші бар ат 
сұлыны гүтірлетіп жей бастайды. Ша­
малы тұрғанда аттың бақайларынан 
тер ағады. Үстінен жабуды сыпырып 
алып, жонылған ағашпен денесіндегі 
терді қырып шығасың. Мұнан соң 
шелектегі суды қанжылым етіп 
томыртқалап, атты жуасың. Жұқалап 
жабу жауып, сыртқа шығарып, 
кездіресің. Оны түнімен кездіру ке­
рек. Мұны аттың ұйқысын алу дейді. 
Жоңышқаны қолтыққа қысатындай 
баулап, түнімен атқа жегізген жөн. 

Сонда барып бабына келеді, – дейді 
атбегі.

Кезінде жылқы баптағанда 
атсейістер кемік те беріпті. Бұл тұлпар 
сүйегінің мықты болуына септігін 
тигізеді екен. 

Атбегі кезіндегі қазақы аттар ұзақ 
шақырымға шабатынын айтады. Ал 
қазір көпшілік шетелден тұлпарлар 
әкеліп, бәйгеге қосуда. Оларды бап­
тау оңай емес.

Дана халқымыздың «Жүйрікте 
де жүйрік бар, қазанаты бір бөлек...» 

дегені бекер емес. Өйткені жыл­
қының қазанаты бір күн шапқаны 
таң асырғанмен, екі күн шапқаны 
бусандырғанмен тең болса, үшінші 
күні жүйрік жүйткіп, көсіледі екен. 
Мұндай тұлпар таңертеңнен күн 
ұясына қонғанша жүруге шыдас 
береді. Бірақ көпшілік қазір мұндай 
арғымақтардан гөрі шетелдің 
сәйгүліктеріне қызығады. 

Ат жаратуды айтқан кейіпкеріміз 
бізді үйіне ертіп барып, баптаулы жыл­
қысын көрсетті. Жабуын жауып, осы 
күзгі бәйгелерге дайындық үстінде 
екен. Ат баптаушы бұл тұлпарды көп 
жылқының ішінен таңдап алғандағы 
қызығымен де бөлісті.

– Бір күні Тараз жақтың жігіттері 
қалаға келіп жылқы сатып жүр екен. 
Жабағы, тай, құнандар бар. Қаумалап 
тұрған жігіттердің ортасына кіріп ба­
рып, осы жабағыны таңдап алдым. Әлі 
жабағы жүні түспеген екен. Сол арада 
«біз де алғалы тұрмыз» деп жігіттер 
шуласты. Мен «осыны таңдадым» деп 
бөлек шығарып алдым. Жабағыны 
иесіне тапсырып, «ауылға әкеліп 
бер» дедім. Содан әлгі жігіттер 
кешкілік ауылға келді. Таңдаған атты 
қораға түсірдім де, орнына дөнен 
жылқыны ұстатып «Осыны сатып, 
ақшасын аласың» дедім. «Ой, аға, 
олай келіспеп едік қой» дей бергенде, 
«Жігіттер, мына жылқыны сатып, осы 
жабағының ақшасын аласың, артығы 
болса өзіме әкеліп берерсің, болма­
са өзің жаратарсың» деп келістірдім. 
Дөненге айырбастаған жабағының 
қазір бабы келісіп тұр, – дейді 
жетікөлдік атбегі.

«Тайында – қақта, құнанында – 
сақта, дөненінде – бапта, бестісінде 
– бəйгеге қосып, бағын сына» дейді 
атсейістер. Сол айтқандай, жылқы 
ішінде жүйрігін алыстан танып, оның 
бабын келістірген Тұрар Оржановтай 
атбегілер елде көп болса, бұл өнер 
асқақтай береді. Олардың қатары 
көбейген сайын жылқы мінезді 
халықтың ешкімге есе жібермесі 
де белгілі. Тек аламан додадағы 
бақталастық дұшпандыққа жеткізбесе 
болғаны. Оның жайы белгілі ғой...

Ердос СӘРСЕНБЕКҰЛЫ,
Сырдария ауданы.    

Қыр мен Сыр жақайым­
дарының түпкі тегін көзі 
қарақтылар Әлім бабамыз­
дан бастайды. Онысы – рас. 
Сол Әлімнен Жақайым, одан 
Бәйдібек, одан Бәйімбет. Бәйді­
бек бабамыз заманында батыр 
болған және бір тайпа елді 
басқарған көрінеді. Қанша де­
генмен, аты-атағы мәшһүр 
кісі ғой. Кіші жүз шектілердің 
ханы әрі бас сардары болған 
Әбілқайырмен бірде тіл та­
бысып, бірде тіл табыса ал­
май қырын қабақ жүреді екен. 
Зерттеушілер дүниеден оны 
1747 жылы өтті деп көрсеткен. 
Батырды жерлеуге Нұралы хан, 
Есет батыр, басқа да ірі тұлғалар 
қатысқан. (Есет батырдың сүйегі 
Шалқар қаласынан 74 шақырым 
жерде екен. Тәуелсіздігіміздің 
алғашқы жылдарында басына 
жаңадан кесене салып, елге ас 
беру ғұрпына шақырылғандар 
қатарында мен де болып қайт­
қанмын). Астан ауыз тиіп, дұға­
сына қол жайып, бет сипадық. 
Алладан иман тіледік. Бейітіне 
бір уыс топырақ салып тәу еттік. 

Ал Бәйімбет бабамыздан біз 
тараймыз. Ол да батыр болған. 
Ел билеген. 

Бәйімбет Ақтеке, Жәдік, 
Андағұл, Бадық болып 4 
тайпаға бөлінеді. Елдегілер төрт 
бәйімбетпіз дейтін. Кейде жол­
дан қосылған Назаршаны қосып 
бес бәйімбетпіз деп отырады. 
Андағұлдың бір баласы Боқан 
бабамыз. Атақ-даңқы елден 
елге жеткен белгілі қаламгер 
Әбдіжәміл көкеміздің түп тегі 
сол Боқан бабамыздан. 

Әбеңнің жетінші ата­
сы Тойқожа негізіне тартып 
туған көрінеді. Заманында бар 
ғұмыры орыс жеріндегі құба 
қалмақтармен шайқасып өткен. 
Бір соғыста бір санына оқ тиіп 
жараланады. Батыр жаудың 
мерейі тасып, әруақтанып 
кетеді деп, бір аяғын қайырып 
байлатып, жаумен жағаласып 
кете барған. Содан қан көп кетіп 
әлсірейді. Бір аяғын тізесінен 
кесіп тастауға тура келген. Ол 
заманда жаралы денені жансыз­
дандыратын дәрі жоқ. Салақтап 
қалған аяғын  отқа қақтаған 
қанжармен кесіп алып, орны­
на күйдіріп киіз бас-қан. Ба­
тыр оның азабына шыдаған. 
Аман-есен жазылғасын ел іші 

оны Ақсақ бөрі деп атап кеткен 
көрінеді. 

Әбеңнің алтыншы атасы 
Қалдан атамыз нәті жуас, бірақ 
өзінің жөн-жосығын ақылына 
бағындырып отыратын ұстамды 
кісі болыпты. Ал бесінші атасы 
Арғынбай сөзге жүйрік, аузы 
дуалы, өр кеуделі, келімі келген 
кісі екен. 

Оның бейітіне баласы Слам­
бай керуенге ілесіп Орынбор­
дан әкеліп құлпытас орнатқан. 
Сол Сламбайдан Нұрпейіс, одан 
Кәрім, одан Әбдіжәміл келген 
өмірге. Нұрпейіс дүниеден 1878 
жылы өткен. Марқұм ғұмыры 
таусылғанша Орынборға керуен 
қатынатып тұрған.

Нұрпейіс қатарынан екі сай­
лауда болыс болса, немересі 
Әбдіжәміл көкеміз де Қазақ ССР 
Жоғарғы Кеңесінің 4 жылдан 8 
жыл депутаты болып сайланды. 
Сол атасы мешіт салдырып имам 
ұстаған. Жарықтық, өмірден 
небәрі 53 жасында көшкен 
көрінеді. Ал Әбдіжәмілдің әкесі 
Кәрім көкеміз Совет заманын­
да ауылдық советті басқарған. 
Екінші жер-жаһандық соғысқа 
қатысқан. 1944 жылы 21-сәуірде 
Тернополь түбегінің батыс 
жағындағы Почекинск деген 
селода үстіне снаряд түсіп, 41 
жасында қайтыс болған. Анасы 
соғыс қарсаңында 1938 жылы 
Әбеңнің 14 жасында өткен 
дүниеден. Өзі қара шаңырақта 
әкесімен қалып, екінші 
шешесінің қамқорлығында бо­
лады. Аудан басшылығы әкесін 
бір ауылдық советтен тағы бір 
ауылға ауыстыра беруіне байла­
нысты әр класты әр ауылда көшіп 
жүріп оқыған; мысалы 4-клас­
ты Көкаралда, онжылдықты 
Шалқар қаласында бітірген. 

Бүкіл дүниені қан қақсатқан 
1941-1945 жылғы соғысқа 
ауылдық совет Нұрпейіс әуле­
тінен сабаудай 6 азаматты ат­
тандырады. Артынан 1942 
жылы Шалқар қаласында 
онжылдықты бітіруіне әскери 
комиссариат Әбеңнің өзін де 
жорыққа аттандырып жібереді. 
Майданда дәм бұйырып ави­
ация полкінде қос қанатты 
әскери самолеттің ұшқышы бо­
лады. Аспанға көтеріліп жаумен 
жағаласқанда жүрегі көтеріліп, 
басы айналып, көп қиындық 
көреді.  Сөйтіп жүріп «Қызыл 

Жұлдыз» орденімен марапатта­
лады. 

Соғыс советтердің жеңісімен 
аяқталды. Әбеңді елге 1947 
жылы лейтенант шенімен 23 
жасында қайтарған. Елге кел­
генде көргені – қаңырап қалған 
қара шаңырақ. Бауырларының 
бәрі жат жерде қалған. Аман-
есен оралған өзінің сопа басы 
ғана. Бірге туған екі інісі, үш 
немере інісі және әкесі – 6 аза­
мат енді жоқ. Бұл – жалғыз. 
Әкемнен «қара қағаз» алғанда 
көңілім босағанмен көзімнен 
жас шықты ма, шықпады ма, 
білмеймін. Шешем мен жалғыз 
қарындасымның жерге қарап 
қалған жүдеу түрлерін көр­
генде, көз жасыма ие бола алма­
дым... – деп еске алған қасіретті 
жылдардың қиянатын еске 
түсіріп.

Аралдан 340 шақырым жер­
дегі Беларанға келгенде көргені 

жұрт аш, жалаңаш, үйіліп, 
дүмеліп отыр. Тіршілігі теңіздің 
тек балығына қарап қалған. Ба­
рын сыпырып майданға алған. 
Екінің бірі титықтап әрең жүр. 
Өйткені Арал ауданы өңірінде 
егін егілмейді. Шөл қаптаған 
бедеу жерде тұщы судың көзі 
жоқ. Содан да егіні жоқ ел кедей 
болатын.

Әбең майданда қолы қалт 
еткенде қойын дәптеріне 
«Курляндия» романының ал­
ғашқы нұсқасын түртіп жүреді. 
Елге аман-есен келгесін киіз 
төсекке етпетінен жатып 
алып сол қолжазбасын жал­
ғастырады. Онысын одан әрі 
Аралда тұратын туыс ағасы 
Байғабылдың үйінде жатып жа­
зады. Қолжазбаны аяқтағасын 
бауырына басып Алматыдағы 
Сәбит Мұқановтың алдына алып 
барады. Кең пейілді кемеңгер, 
атақты қаламгер қолжазбаны 

оқып шыққаннан кейін: «Менің 
жиырма жыл күткен адамым 
қазақ әдебиетіне енді келді» 
деп ағынан жарылады. Ол кезде 
С.Мұқановтың беделі қандай?! 
Қолжазбаны 1948 жылдың 
күзіне қарай баспаға тапсы­
рады. Бірақ жас талапкердің 
алғашқы туындысының жолы 
өте ауыр болды. Роман жарық 
көргенше оған үш қаламгер 
Ғалым Ахмедов, Ғали Орманов, 
соңында Ғабдол Сланов редак­
тор болады.

Ақырында сондай сын­
нан өткен роман «Курляндия» 
1956 жылы Жамбыл атындағы 
республикалық сыйлыққа ие 
болып, автор әуелі 30 мың сом, 
кейін 158 мың сом, барлығы 
188 мың сом қаламақы алады. 
Мұндай ақшаны өңі тұрғай 
түсінде көрмеген Әбең ақшаның 
әуелі 13 мыңына өзі киініп ала­
ды, 12 мыңын өзіне қалдырады. 
Қалғанын туысқан үш от­
басына қылдай қылып бөліп 
береді. Қазақстан Жазушылар 
одағының басқармасы роман 
авторын СССР Жазушылар 
одағының мүшелігіне ұсынады. 

Әдебиетке соқталы ро­
манмен келген Әбең бүкіл 
Одаққа танылып, қабырғалы 
қаламгерлер қатарына қосыл­
ғаннан кейін ҚазГУ-дің фило­
логия факультетіне қабыл­
данып, бірінші курсты бітіруіне 
Мәскеудегі М.Горький атын­
дағы Дүниежүзілік Әдебиет 
институтына ауысады. Оны 
ойдағыдай бітіргеннен кейін 35 
жасында «Қан мен Тер» трило­
гиясын жазуды бастайды. 

Ал оның осы шығармасы 
Әбеңді Алатаудай асқарға шы­
ғарғанын бұл күнде еліміз 
қаламгерлерінің бәрі біледі. 
Мына шектілер елінде ақын 
Жұбан Молдағалиев пен жа­
зушы Әбдіжәміл ағаларымыз 
көп-көп қаламдастарын киіп-
жарып КСРО Мемлекеттік 
сыйлығына ие болды. Тек екеуі 
ғана! Осы сыйлыққа ұсынылған 
Ғ.Мүсірепов, Ғ.Мұстафин, 
Т.Ахтанов, Ә.Әлімжанов, 
І.Есенберлиннің шығармалары 
мемлекеттік комитеттің сарап­
тамасынан  кері қайтарылды. 
(Бұл шоғырдың ішінде Ілияс 
Есенберлиннің «Көшпенділер» 
трилогиясы Лениндік сыйлыққа 
ұсынылған болатын. Мәскеуден 

өтпей жарты жолда қалғасын 
Д.А.Қонаевтың қолдауымен 
республикамыздың мемлекеттік 
сыйлығына ілікті).

Өткен ғасырдың жетпісінші 
жылдары жазушының қазақ 
әдебиеті тарихында жұлдызды 
жылдары болып қалды. Орыс 
тілінде сөйлеген «Қан мен тер» 
мыңдаған тиражбен шығатын 
«Новый мир», «Дружба наро­
дов», «Роман газета» басылым­
дарында жарияланды. Совет 
Одағына біріккен республика­
лар да жабыла тәржімалауға 
кірісіп кетті. «Қан мен тердің» 
бірінші кітабы «Ымырт» Еуро­
пада бірінші болып Франция­
ның «Галлимар» баспасынан 
Нобель сыйлығының лауреаты 
Луи Арагонның алғы сөзімен 
жарық көрді. Трилогия одан 
әрі Еуропа елдерін аралап 
кетті. Қазіргі таңда жазушының 
«Қан мен тер» трилогиясы мен 
«Соңғы парыз» дилогиясын 
Америка құрлығының халқы да 
ана тілінде оқиды.

Жазушының әдебиетке деген 
ұқыптылығы мен адалдығына 
қайран қаламын. Жазылып 
біткен, жарыққа жарияланып 
кеткен кітаптарына қайырылып 
соғып, жөндеген үстіне жөндей 
түсуден жалыққан емес. Жу­
ырда, осы мақалаға отырар ал­
дында «Қан мен тердің» 2015 
жылы жарық көрген соңғы ба­
сылымын тағы бір оқып көріп 
едім. Тағы да таңқалдырды. 
Тоқсанға қараған жасында 
жеңіл-желпі әңгіме емес, хи­
кая емес, сомдалған күрделі 
шығарманы бұрынғы желісін 
сақтай отырып, басынан аяғына 
дейін қайта жазыпты. Иә, 
өзіне өзі қатал қаламгер туын­
дыларын осылай өмір бойы 
жөндеумен келеді. Ерінбейді 
де жалықпайды. Алты роман 
жазған ғой. Оны үш-төрт рет­
тен жөндеді. Қайта бастырды. 
Сонда 18 роман жазған болады 
ғой. Ал өзіне салсаң «очеркке 
бүйрегім бұрып тұрады» дейді. 
Бүйрегім романға бұрып тұрады 
демейді. Менің патша көңіліме 
Алла оны бұл дүниеге тек роман 
жазу үшін жібергендей.  

Бұл ыңғайда мен артық ай­
тып отырғаным жоқ. Қазаққа 
біткен Әбдіжәміл Нұрпейісовті 
көзі қарақты қаламдастары 
бүкіләлемдік классиктер қата­

рында таниды. Расында, жазу­
шының «Қан мен тер» три­
логиясы мен «Соңғы парыз» 
дилогиясы әлемдік классикалық 
туындылармен иықтас тұрған 
шығармалар. Біздің Әбең кейіп­
керлерді даралаудың ірі шебері. 
Текті талант. Дара суреткер. 
Жазушының жан жүрегін жа­
рып шыққан көркем туын­
дылары мен көсем сөздерін 
оқығанда шалқар теңіздей 
толқын-толқын ойларына қы­
бың қанып отырады. Оның 
шығармаларында артық сөз 
немесе кем сөз «емге» жоқ. 
Іздесеңіз де таппайсыз. Әрбір 
сөзі – өз орнында. Трилогиясы 
да, дилогиясы да әдебиетіміздің 
саф алтынындай болып жара­
тылған. Әдебиетімізге осындай 
мінсіз кесек туындылар берген 
қаламгердің атасына рахмет!

Реті келгенде айтып қа­
лайық. Дүниежүзілік әдебиет 
орбитасында небәрі екі-ақ 
жазушының роман кейіпкер­
леріне композициялы ескерткіш 
орнатылған. Біріншісі Испания 
астанасы – Мадрид қаласында 
Сервантестің «Дон Кихот» ро­
манының кейіпкерлері мүсін­
деліпті. Екіншісінде, біздің 
заманымыздың заңғар жазу­
шысы Әбдіжәміл Нұрпейісов­
тің кейіпкерлері кескінделген. 
Ақтөбе және Арал қаласында. 
Ақтөбе қаласына арнайы барып 
көрдім. Тамаша! Композиция­
да балықшылар ауының торы­
на, Тәңірбергеннің аңға алып 
шығатын итіне дейін қамтылған. 
Осы тегін бе? Әрине, тегін емес. 
Бұл дегеніңіз «Қан мен тер» 
және «Соңғы парыз» халықтық 
шығармаға айналғанын айғақ­
тайды. Енді бұл ескерткіштер 
мәңгілік. Халықпен бірге бола 
береді.

Осы күндері жұрт Арал 
десе Әбдіжәміл Нұрпейісов, 
осы жазушы десе, ойымызға 
Арал теңізі оралатын болды. 
Біз бұған қуанамыз да мақта­
намыз. Абыздың жасын жасаған 
ағамызға зор денсаулық тілей­
мін және туған күнімен жан 
жүрегіммен құттықтаймын!

Айжарық
СӘДІБЕКҰЛЫ.

Қазақстан Жазушылар 
одағының мүшесі.

Атбегі

Қазақ – жылқы десе, ішкен асын жерге қоятын халық. 
Жылқының дүбірі естілсе болды, бірден елең ете қалады содан. 
«Жақсы аттың артынан құнан ереді, Жақсы жігіттің артынан ұлан 
ереді», «Жақсы айғыр үйірін бөріге алдырмас, Батыр жігіт ауылын 
ұрыға алдырмас» деген нақыл осыған дәлел. Демек, қазақ үшін 
жылқы тектіліктің бірден-бір нышаны болып саналады. 

Әдебиетке романмен келген жазушы
Әбдіжәміл Нұрпейісов 95 жаста

Әдеби 
кеш

Ә.Тәжібаев атындағы 
облыстық әмбебап ғылыми 
кітапханада Қазақстанның 
халық жазушысы Әбдіжәміл 
Нұрпейісовтің 95 жасқа 
толу мерейтойына арналған 
әдеби кеш өтті. Оқырманға 
қаламгердің өмірі мен 
шығармашылығын таны-
стыруды мақсат еткен шара 
«Әдебиет әлемінің абызы» деп 
аталды.

Оны әдеби-мәдени, тарихи-
танымдық «Әлімсақ» журналының 
бас редакторы, Қазақстан Журна­
листер одағының мүшесі Нұрлан 
Нұрмаханов жүргізіп, көркем 
әдебиеттің көрнекті өкілімен кез­
десу сәтінен естеліктер айтты. 
Одан бөлек әдеби кеште Қазақстан 
Жазушылар одағының мүшесі, 
«Парасат» орденінің иегері Сай­
лаубай Жұбатыров, филоло­
гия ғылымдарының докторы 
Бағдат Кәрібозұлы, филология 
ғылымдарының кандидаттары Ай­
ман Айтбаева және Ұлжан Жан­
бершиева қаламгердің әлемдік 
ақыл-ойдың дамуына қосқан үлесін 
ерекше атап өтті. 

– Әбдіжәміл Нұрпейісовтің 
есімімен бірге Арал апаты еске 
түседі. Ол шығармашылық ғұмы­
рының тең жартысын туған жері – 
Аралға арнады. Қаламын найзадай 
білеп, Аралға араша түсу – жазу­
шы ғұмырының «Соңғы парызы­
на» айналды. Оның шығармалары 
әлем оқырмандары алдында қазақ 
әдебиетінің айбынын асқақтатып, 
беделін көтерді, – деді Б.Кәрібозов. 

Кеш барысында оқырман 
қауым оқыған еңбектері туралы 
ой-пікір білдірді. «Қазақтың дара 
қаламгері» атты кітап көрмесіне 
библиографиялық шолу жасады. 

Н.ҚАЗЫБАЙҚЫЗЫ.



Ал, нақты 1946 жылдың 
қазан айында КСРО мемлекет-
тік қауіпсіздік министрлігінің 
Қызылорда облысы бойынша 
бөлімі болып құрылып, ай-
мақтағы 8 ауданда бөлімшелері 
ашылды. Бөлімге Кравченко, 
Семкин, Латыпов, Абузаров, 
Сакимов, Қансұлтанов сынды 
өз ісінің білікті мамандары бас-
шылық жасады. 1962 жылдың 
мамыр айында Оңтүстік Қа-
зақстан өлкесі және мемлекет-
тік қауіпсіздік комитеті өлкелік 
басқармасы құрылды. Осы өл-
келік құрамға Қызылорда облы-
сы да кірді. Бірақ, осы кезде Қы-
зылорда қаласында мемлекеттік 
қауіпсіздік қызметі бөлімі дер-
бес сақталып қалды. Тек 1976 
жылы сәуірде бөлім басқарма 
болып өзгертіліп, араға екі жыл 
салып, тамыз айында Қызылор-
да облыстық басқармасы болып 
қайта құрылды. Жеке енші алған 
құрылымға сол жылдары майор 
Қанатов, подполковник Жале-
лов, полковниктер Бишімбаев, 
Нуров, Хадеев, Дауеновтер бас-
шылық жасап, жемісті еңбек 
етті. Одан кейін де өздерінің 
білікті де білімді ұйымдасты-
рушылық қабілеттерімен көзге 
түскен басшылар аз болған жоқ. 

1992 жылы 13 шілде 
күні ҚР Тұңғыш Президенті 
Н.Назарбаевтың Жарлығымен 
Қазақстан Республикасының 
Ұлттық қауіпсіздік комитеті 
құрылып, қауіпсіздік органда-
рына жаңа тапсырмалар жүк-
телді. Міне, осы жылдары, яғни 
1992-1995 жылдар аралығында 
полковник А.Бапалақов, онан 
кейін полковниктер Н.Ералиев 
пен М.Алдияров және С.Орум-
баев қауіпсіздік органдарының 
тізгінін ұстаса, 2002-2014 жыл-
дар аралығында генералдар 
Т.Әлиасқаров, Қ.Нишанбаев, 
Б.Байғазиевтер департамент 
жұмысын жаңа деңгейге көтере 
білді. Ал 2014 жылдың желтоқ-
сан айынан Қызылорда облысы 
және Байқоңыр қаласы бойынша 
департаментіне басшы болып 
полковник Т.Жунусов тағайын-
далса, бүгінгі күні құрылымды 
білікті басшы Мақсұт Кәкімұлы 
Баймағамбетов басқарып келеді.

Қызылорда облысы тоғыз 
жолдың торабында орналасқан 
күрделі аймақтар қатарына 
жатады. Оған Байқоңыр қала-
сы мен ондағы аса маңызды 
объектілерді қосқанда жұмыс 
көлемі мен оның күрделілігін 
байқау қиын емес. Тарихқа көз 
жүгіртсек, Ресей Федерациясы 
мен Қазақстан Республикасы 
арасындағы мемлекетаралық 
келісімдер негізінде қауіпсіздік 
комитеті де бірлескен шаралар 
өткізіп, жақсы нәтижелерге қол 
жетті. Соның бір ғана мысалы 
ретінде, 1998 жылы Қазақстан-
нан Ресейге есірткі заттарын 
тасымалдау бағытын анықтау 
мақсатында жүргізген құпия 
операцияны айтуға болады. 
Оқиға былай болған. Облыстың 
Қармақшы ауданының бірнеше 
тұрғыны Ресейдің Қорғаныс 
министрлігінің әскери-транс-
порттық авиациясының қызмет-
керлері арқылы әуе кемелерін 

пайдалана отырып, Мәскеудегі 
қылмыстық топтарға есірткі 
заттарын жеткізіп отырған. Ар-
найы жүргізілген операция сәт-
ті өтті. Бір мезгілде Мәскеуде, 
Байқоңырда және Қармақшы ау-
данында 17 қылмыскер тұтқын-
далып, 200 келі есірткі заты мен 
қару-жарақ және 70 мың АҚШ 
доллары тәркіленді. Мұнан 
өзге авиатехника және басқа да 
бағалы заттар алынды. Екі елдің 
бірлескен арнайы қызметтері 
қаншама экономикалық қылмы-
стардың бетін ашып, талай қыл-
мыстың алдын ала білді. Нәти-
желі жұмыстар бүгінгі күні де 
өз жалғасын тауып келеді.

Ғасыр басында, яки 2000 
жылы арнайы операция нәти-
жесінде  Байқоңырдан Африка 
континенті елдерінің біріне кон-
трабандалық жолмен жіберілген 
«Ан-12» әскери-транспорттық 
ұшағы елге қайтарылды. Мұн-
дай оқиғалар көптеп кездеседі. 
Сала жұмысының құпиялығына 
сәйкес уақыты келмейінше олар 
жариялана бермейді. 

Бүгінгі таңда департамент 
қызметінің негізгі міндеттерінің 
бірі – еліміздегі әлеуметтік, ұл-
таралық және діни қақтығыс
тардың алдын алу. Нәтижелі 
жұмыстардың бірі 2006 жылы 
желтоқсан айында болды.  
«Хизб-Ут-Тахрир» ұйымының 
Арал және Байқоңыр қаласынан 
үш белсенді мүшесі тұтқын-
далды. Жас шамалары 20-30 
аралығындағы тағы 9 мүшесі 
идеологиялық құрылымнан өз 
еріктерімен бас тартты.

Департамент жұмысының 
басты бағытының бірі – эконо-
микалық қауіпсіздікті қамта-
масыз ету. Облыс мұнайлы 
аймаққа жататындықтан, бұл 
саладағы қылмыстардың алдын 
алып, тосқауыл қою оқиғалары 
да жиі орын алып тұрады. Ірі 
көлемдегі арнайы операция ба-
рысында 2006 жылы «КазТранс
Ойл» компаниясының «Құм-
көл-Қарақойын» мұнай тарату 
магистралі арқылы «Оңтүстік-
Торғай» кенішінен мұнай ұрлау
шы ұйымдасқан қылмыстық топ 
қолға түсті. Олар мұнай ұрлап, 
оны заңсыз өңдеумен айна-
лысқан. Кең көлемді операция 
кезінде Қызылорда қаласынан 
200 шақырым жерде мұнай өң-
дейтін 18 кіші зауыт, 2 уақыт-
ша шикі мұнай сақтайтын орын 
анықталды. Олардан заңсыз 
жұмыс істеп жүрген 56 адам 
ұсталып, 14 жүк автоцистер-
насы, 455 тонна мұнай, 19 тон-
на мазут, 99 тонна дайын өнім 
алынды. Қылмыстық топ дайын 
өнімді қаланың жанар-жағар-
май бекеттеріне таратып келген. 
Қылмыстың асқынғаны сонша, 
олар теміржол арқылы мұнай-
ды вагон-цистерналарға құйып, 
республиканың басқа аймақта-
рындағы өңдеу зауыттарына 
жөнелтіп отырған. Ұрланған 
мұнай мен олардың жасырын 
зауыттарда дайындаған өнім-
дерінен түсетін пайда ай сай-
ын 1 миллион АҚШ долларын 
құраған. Осыдан-ақ мемлекетке 
қанша зиян келтіріліп отырға-
нын бағамдай беріңіз. Осы фак-

тілер бойынша 8 қылмыстық іс 
қозғалды. Бұл – департамент 
қызметкерлерінің қатысуымен 
атқарылған нәтижелі істердің 
бірнеше ғана мысалы.

Енді департаменттің арда-
герлер кеңесінің құрылуы мен 
бүгінгі таңда атқарылып жатқан 
істерге аз ғана шолу жасап өтей-
ін. Қызылорда қаласы мен Бай-
қоңыр қаласы бойынша ҰҚКД-
нің ардагерлер ұйымы 1970 
жылдары құрылды. Оның құра-
мына зейнеткерлер, соғыс және 
тыл ардагерлері кірді.

Сол кезеңнен бері ардагерлер 
ұйымы түрлі іс-шаралар өткізуге, 
оны ұйымдастыруға сеп болып 
келеді. Әрбір ардагер назардан 
тыс қалып көрген емес. Олар-
дың мекен-жайы бойынша да 
тұрақты мониторинг жүргізіліп 
отырады. Жыл сайын «Қарттар 
күні», «Жеңіс күні» және «ҰҚК 
күні» мерекелері қарсаңында 
мерекелік медальдар мен мате-
риалдық көмек көрсету жолға 
қойылып, дәстүрге айналған.

Өткен бір жыл ішін-
де ардагер А.Жаманбаевтың 
– 80, Е.Бейімбетовтың – 75, 
М.Әбжан, Р.Батырханова, 
К.Жасағанбергеновтердің 60 
жылдық мерейтойлары аталып 
өтіп, мерейтой иелеріне сый-сия
пат жасалды.

Саланың ең қарт ардагері 
93 жастағы Серғара Ізтілеуов 
ағамызға ҚР ҰҚК – 25, ВЧК-
КГБ-ФСБ құрылымдарының 
100 жылдық мерекелік медаль-
дары және ҚР «ҰҚК органда-
ры ардагерлері» РҚБ Кеңесі 
төрағасының Құрмет грамотасы 
табысталды. Басқа ардагерлерді 
облысымыздың тарихи және 
мәдени орындарын аралату-де-
малдыру шаралары ұйымдасты-
рылуда.

Жалпы алдыңғы толқын 
ағалар мен кейінгі буын қыз-
меткерлер арасында дәстүрлі 
кездесулер жиі өтіп тұрады. 
Бұл кездесулердің бүгінгі күні 
ел күзетінде жүрген жас буын 
толқынға берері мол. Оны өмір 
тәжірибесі де көрсетіп отыр. 
Біздің ардагерлер облыстық ұй-
ымының бүгінгі таңдағы алға 
қойып отырған мақсатты жұ-
мыстарының бастысы – Ұлы 
Жеңістің 75 жылдық мерекесін 
өз деңгейінде өткізу. Қазірден 
соның дайындық жұмыстары 
басталып, алдағы атқарылар 
істер жоспарланып жатыр. 
Мейрам қарсаңында сала ар-
дагерлерінен сұхбаттар алып, 
олардың бастарынан өткізген 
түрлі оқиғаларды, эпизодтар-
ды кейінгілерге үлгі ету. Тағы 
бір жағымды жаңалық алдағы 
уақытта департаменттің мұра-
жайы кеңейтілетін болды. Бұл 
да өскелең ұрпаққа насихат 
үшін таптырмайтын орынға 
айналмақ. Департамент жақын-
да ардагерлерге жаңадан бөл-
мелер бөліп, олардың қалаған 
уақыттарында кездесіп, сұхбат 
құрып, шахмат, дойбы сынды 
ойындар ойнауына, ақпараттар-
мен танысуына мүмкіндік сый-
ламақ.

Бастысы, облыстағы ардагер-
лер мен қызметкерлер арасын-
дағы ұрпақтар сабақтастығының 
дәстүрлі жолы қалыптасқан. 
Ағалардан біз тәлім алып кел-
сек, енді бар білгеніміз бен жи-
наған тәжірибемізді жастармен 
дәстүрлі түрде бөлісіп келеміз. 
Өйткені тәрбие тіні – ұрпақтар 
сабақтастығында.

Абай АХЕТОВ,
ҚР «ҰҚК органдары 

ардагерлері » РҚБ
Қызылорда облысы және 

Байқоңыр қаласы бойынша
филиалы кеңесінің 

мүшесі.

1945 жылдың қоңыр күзі. 
«Мәскеу-Алматы» пойызының 
вагонында өңшең соғыстан 
оралған жауынгерлер. Вагон іші 
думан. Орал қаласына жақын-
дағанда  төрт-бес жайықтық 
жігіт түсті. Ағайын-туғандар, 
қыз-келіншектер қарсы алды. 
Қуанғаннан жылап-сықтаған-
дар көп. Бұрымы желкесіне 
түскен қыз ағасын құшақтап 
өксігін баса алмай тұрды.

– Рахат, бұл қыздың қандай 
жақындығы бар? – деді қызы-
лордалық Жүзбай.

– Жүзе, бұл менің туған қа-
рындасым ғой. Әбден сағынған 
екен, – деді Рахат.

– Ә, бәсе солай болар. 
Бойжеткеннің көзі ботаның 

көзіндей мөлдіреп тұр. Жүзбай 
үнсіз. Бойжеткен қараторы жі-
гітке сырын алдырмады. 

– Аға, ауылыңыз қай жерде? 
– деді Сәуле.

– Қызылорданың бір қиы-
рындағы «Қоғалы»  деген жер. 
Жиде мен жусаны мұрын жара-
ды, жағалай көлі бар өңір.

– Тамаша екен!
– Ауылыңызды сіз де сағы-

нып тұрсыз-ау?
– Сағынғанда қандай, айна-

лайын. Туған жер ыстық қой. 
Әке-шешем қайтыс боп кеткен. 
Менің де өзіңдей бір қарында-
сым бар. 

– Аты кім?
– Ажар. 
– М-м, – деді Сәуле, – Мен 

сияқты екенсіз. Менің де 
әке-шешем бұдан бірер жыл 
бұрын дүниеден өткен. Ендігі 
арқа сүйерім – Рахат, үйленбе-
ген.

Пойыз қозғалып суыт жүріп 
кетті. Әңгіме қызып, Жүзбай 
Сәуленің қасында ұзақ тұрып 
қалғанын сезбей қалды. Жү-
гіріп басып пойыз сатысына қа-
рай жармасып еді,  ұшып түсті. 
Сәуле жүгіре басып Жүзбайдың 
жерден басын көтерді.

–  Еш жеріңіз  сынған жоқ 
па, аға?

– Сынбаған секілді. Етім 
ауырып қалған болар. Пойыз
дан қалып қойғанымды қа-
рашы. Ауылдағылар вокзалдан 
күтіп, әуреге түсетін болды-ау.

– Телеграмма береміз, аға. 
Ертең басқа пойызға шығарып 
саламыз. Бір күн Жайық жаға-
сындағы біздің ауылда серуен-
деңіз, мауқыңызды басыңыз. 
Ат баспайтын жерін үш басады 
деген бар емес пе?

–  Жарайды!
Сонымен, Жүзбай, Рахат, 

Сәуле үшеуі ат арбамен  Жай-
ық жағасындағы ауылға тарт-
ты. Жігіттің жүрегі алай-дүлей. 
«Пойыздан қалып қойғаным 

қызық болды-ау» дей берді.
Әуелінде бір күн ғана болу-

ды ойлаған жоспары өзгеріп, 
бір апта Рахаттың ауылын қы-
зықтады. Қонақжай екен. Жүз-
байдың Сәулемен бірге жүруі 
осылайша жалғаса берді. Екі 
жас бір-біріне қимастық сезімін 
байқатты. Рахат та майдандас 
досын жібергісі жоқ. 

Апта бойы бауыр басқан 
Жүзбай сол ауылдың бір бала-
сына айналғандай болды. 

–  Мен осы ауылда қалғым 
бар, қалай қарайсың, Рахат? –  

деді. – Бұл жерден жұмыс табы-
ла ма?

– Балық колхозында жұмыс 
жетерлік. Бір бригадаға балық 
аулаушы боласың, мен де сөй-
тем. Екеуміз қайықпен қоса ба-
лық аулаймыз.

– Келістік.
Жүзбай шағын балық кол-

хозына жұмысқа тұрды. Сәуле 
мектепте кітапханашы. Екеуі 
оқта-текте уақыт тауып, кез-
десіп жүрді. Кездесу сыйлас
тыққа, бірте-бірте отау құруға 
ұласты. Үйлену тойын өткізді. 
Жақсы тілектер айтылды. Сыр
дағы «Қоғалыдан» құда-жек-
жаттар шақырылды.

Жасынан еңбексүйгіш Жүз-
бай балықшылар ауылының 
қадірлі азаматының біріне ай-
налды. Жұртты оның еңбекқор-
лығы сүйсінтті. Қала берді 
құралайды көзден тигізетін 
мерген екен. Бірер күнгі дема-
лыс кезінде досы екеуі Жайық 
бойын шарлап, аң-құс аулап, 
сыр шертетін айнымас досқа 
айналды.

Жылдар жылжып өтіп жат-
ты. Ерлі-зайыптылар ұл-қыз 
сүйді. Құда-жекжат өркен жай-
ды. Жайықтың Сыр өңірімен 
байланысы жалғаса берді.

Бірде күн жадырап, аспан 
шайдай ашық еді. Достар аң-
құс аулауға шықты. Қаз-үйрек, 
шағала мен аққудың шуылына 
қызығып, кешкілік ауылға қай-
туға ыңғайланды. Олжалары 
мол. Кенет аспанда қалықтай 
ұшқан қос аққу әудем жердегі 
көл жиегіне қонды. Жүзбай қос 
аққуға мылтығын кезеді. 

–  Атпа, атпа! Аққуды атпас 
болар деген бұрынғылар. Ки-
елі құс, атпа! – деп айтқанша 
болған жоқ, мылтық  дауысы 
даланы жаңғыртып жіберді. 
Қос аққудың біреуі оққа ұшты. 
Екіншісі аспанда қалықтай 
ұшып, шырылдап жүріп алды. 
Сәлден соң ол да өзінен-өзі 
мерт болып, атылған аққудың 
жанынан әудем жерде жан 
тапсырды. Әріректе Жүзбай 
жатыр. О,құдірет жұлынған қол 
өзінен-өзі селкілдеп жатыр.

– Жүзбай не болды? – деп 
Рахат жүгіре басып қасына кел-
ді. Оң қолы иықтан жоқ. Рахат 
өксіп тұрып алды. 

– Атпа! – дедім ғой. Бұл – ки-
елі құс! Мылтық та жоқ. Олай-
бұлай іздеп,  таппады.  Ұшып 
кеткен секілді. О, құдірет! Сәл-
ден соң байқады, мерт болған 
қос аққудың жанында быт-шы-
ты шыққан мылтық жатыр. Ке-
шегі алпамсадай жауынгер қан-
сырап жатыр. Оқта-текте: 

– Иә, атпа деп едің, – дей 
берді. Сәлден соң есін жиды. 

Балық аулаған қайықшылар 
келіп, орталықтағы ауруханаға 
жатқызды. Рахат быт-шыты 
шыққан мылтық пен оң қолды 
шүберекке орап, ауыл шетіндегі 
қорымға жерледі. 

Жүзбай ұзақ емделді. Арыс
тай азамат лезде жарымжан 
болып қалды. Жары азаматты 
бағып-күтті, сертіне берік бол-
ды. Ұл-қыз өсіріп, отау шаңы-
рағын биіктете берді. Қамқор 
жандар отбасына қол созды.

Жүзбай ақыры әрі ойланып, 
бері ойланып Сыр өңіріндегі өзі 
туып-өскен «Қоғалыға» көшу-
ге бел буды. Бүкіл ауыл қимай 
шығарып салды. Бұл Жүзбай-
дың он жеті жылдан соң елге 
оралуы еді.

Жауынгерді туған жер-
де көзкөргендер қарсы алды. 
Сәуле ауылдағы кітапханаға 
қызметке тұрды. Жүзбай қыр
манға күзетші болды. Қолы 
сәл босаса, іргедегі «Иіркөлге» 
барып, балық аулап қайтады. 
Көл жағалай ұшқан аң-құстың 
шуылына қызыға қарайды. Бой-
ын тіктейді, баяғы мергендігі 
есіне түседі, Жайықтағы қос 
аққудың бірін атқанына жаны 
күйзеледі. «Неге аттым, жан 
досым Рахаттың сөзін тыңдама-
дым. Ай, жастықтың буы-ай!» 
деп кейде іштей күйзеледі. Күй-
зелісін ешкімге білдіргісі жоқ.

Баяғы жас жауынгер алпыс
тан асып барады. Үйреншік-
ті «Иіркөлге» балық аулауға 
шықты. Иығында қармағы бар. 
Бала кезінде суға шомылған 
жері. Жиектегі өзінің үйрен-
шікті орнына отырып, ауын 
құрып, қармағын сол қолымен 
құлаштай лақтырып, көл орта-
сына тастады. Байқап отыр, бү-
гін торға, қармаққа балық көп 
ілінетін түрі бар. Қазан май-
ланғалы тұр. 

Ауылға қайтуға ыңғайла-
нып еді, көз ұшынан өзіне қа-
рай суыт жүзген ақ құсты көзі 
шалып қалды. Қаз-үйрек бо-
лар, жоқ, шағала шығар. Қос 
құс жақындай түсті. О, құдірет, 
қос аққу! Жүзбай отырған жер-
ден ұзамай жүзіп жүр. Сеске-

нетін емес. Жақындап келді. 
Иә, аққу! Баяғы Жайықтың 
аққуы секілді. Дереу суға түсті, 
аққудың жанына жақындап еді, 
қасындағы аққу ұшпай, сыңа-
ры аспанға қалықтап, шыр 
айналды. Сыңары неге ұшпай-
ды?! О, құдірет! Ұшпай қалған 
аққудың жанына барып еді бір 
қанаты жоқ. Арқасынан сипап, 
көзінен тамшылаған жасты бір 
қолымен сүртті. 

– Сенің де мен сияқты бір 
қанатың жоқ екен-ау. Неден 
жазым болды? – деп күбірлей 

берді. Сәлден соң көктегі аққу 
сыңарының жанына келді. 
Сескенер түрі жоқ. Екеуі қо-
сарлана жүзіп, шеттегі қалың 
қамысқа кіріп кетті. Жүзбай 
қалың қамысқа барып, екеуінің 
бауырындағы қос жұмыртқаны 
көрді! О, құдірет!

Майдангер балықшы «Иір-
көлге» келген сайын жұбын 
жазбайтын қос аққуға жем ша-
шатын. Күзге дейін сол маңда 
өмір сүрді. Кейін әлгі екі жұ-
мыртқадан қос балапан шығып, 
төртеуі бірге серуендейтін 
болды. Осы оқиғаны көлден 
оралған сайын ауылдағыларға 
жыр етіп айтатын еді. 

Жүзбай бір күні ауылға жа-
бырқау оралды. Сәуле ерінің 
мұң басқан жүзіне таңырқай 
қарады. 

Майдангер көл жиегіндегі 
баяғы үйреншікті жерге отыра 
бергені сол еді, іргесіндегі бұта 
түбінен ақ түсті қауырсынның 
желмен ұшып жатқанын көзі 
шалып қалды. Баяғы бір қана-
ты жоқ аққу өліп жатыр. Бұта 
түбін қазып, қанатсыз аққу-
ды көмді. Суыт ауылға қайт-
ты. Қанатсыз аққуды айтып, 
мұң шақты. Ертесіне сыңары 
көмілген жерден әріректе тағы 
бір аққу өліп жатыр. Иә, бұл 
қанаты бүтін аққу. Сыңарынан 
айырылғасын бұл да осы жер-
де жан тапсырғанын қарашы... 
Неткен мәрттік. Бұл тек аққуға 
ғана тән болар...

Жүзбай екінші аққуды да 
көмді.

Қарт жауынгер дүние-
ден өткенше осы қос аққуды 
көмген жеріне келіп тұрды. 
Ойы отыз бөлек. «Иіркөлден» 
қанаттанып ұшқан қос балапан 
қазір қай қиырда жүр екен?» 
деп, көгілдір аспанға көз та-
стаумен болды, – дейді сүйікті 
жары Сәуле. 

Осы бір оқиғаны Жүзбай 
мен Сәуле әжей тамсана айтқа-
нына куәгер болып едім. Сен 
де зер салып, ой жүгіртші, оқы-
рман!

Қайырбек 
МЫРЗАХМЕТҰЛЫ.

Аққудың ажалы
Эссе

Облыстық ішкі саясат бас
қармасының ұйымдастыруымен 
облыстағы ономастика  және 
көрнекі ақпарат салаларының 
өзекті мәселелерін талқылау мақ-
сатында «Ономастика және көр-
некі ақпарат мәселелері»  атты 
облыстық семинар өтті.

Шараға  Қызылорда қала-
лық, аудандық мәдениет және 
тілдерді дамыту бөлімдерінің 
басшылары мен тіл мамандары, 

филолог-ғалымдар, жарнама 
агенттіктерінің өкілдері, тіл-
дерді оқыту орталығының қыз-
меткерлері қатысты. 

Семинарда ономастика және 
көрнекі ақпаратты бақылау жұ-
мыстарында орын алып отырған 
кемшіліктер кеңінен сөз болып,  
оны шешу жолдары  талқылан-
ды.  

Жиын соңында жергілікті 
органдарға ономастика сала-

сындағы жұмыстарды жетіл-
діру, көрнекі ақпараттарда тіл 
туралы заңнамалардың сақта-
луын қамтамасыз ету бағытын-
да бірқатар тапсырма берілді. 

Басқарма тарапынан семи-
нарға қатысушыларға онома-
стика және көрнекі ақпарат са-
ласындағы мәселелерді реттеу  
мақсатында әзірленген әдісте-
мелік құралдар таратылды.

Ономастика және көрнекі 
ақпарат мәселелері Құрметті ұстаз, облыстық 

тарихи-өлкетану музейінің қыз
меткері, аяулы әріптесіміз Ал-
донғарова Раиса Алдиярқызы  
58 жасында дүниеден озды. 

Раиса Алдиярқызы 1961 жылы 
Қызылорда облысының Жалағаш 
ауданы Аққұм ауылында дүние
ге келген. Торғай мемлекеттік 
университетін бітіріп, жалынды 
жастық жігер, шығармашылық 
құлшыныспен Қызылорда облы-
сына келіп 1987 жылдан бастап 
білім саласында біраз жыл қызмет 
атқарған. 2004-2010 жылдар ара-
лығында №7 орта мектебінде био-
логия пәнінің мұғалімі, психолог 

мамандықтары бой-
ынша жұмыс жаса-
ды. 2010-2016 жыл-
дар аралығында 
Қызылорда облы-
сының зағип және 
нашар көретін аза-
маттарға арналған 
арнаулы кітапхана-
сы коммуналдық 
мемлекеттік меке-
месінің директоры 
қызметін атқар-
ды. 2016 жылдан 
өмірінің соңына 
дейін облыстық тарихи-өлкетану 
музейінің «Ақмешіт» филиалында 

абыройлы қызмет 
атқарды.

Ол дөңгелен-
ген дүние кер
уенінде ылғи да 
жылы жымиып, 
айналасын ерек-
ше бір жайдары 
мінезімен баурап 
жүретін жан бола-
тын. Суыт жеткен 
суық хабар облы-
стық тарихи-өл-
кетану музейі 
ұжымында бірге 

қызмет жасаған әріптестеріне де 
ауыр тиді. Аяулы әріптес, абзал 

апамыздың жарқын бейнесі біздің 
жадымызда әркез сақталады. 

Қызылорда облысының мә-
дениет, архивтер және құжаттама 
басқармасы мен облыстық тари-
хи-өлкетану музейінің ұжымы Ал-
донғарова Раиса Алдиярқызының 
кенеттен қайтыс болуына байла-
нысты марқұмның отбасы мен 
туған-туыстарына қайғыларына 
ортақтасып, көңіл айтады.

Қызылорда облысының 
мәдениет, архивтер және 
құжаттама басқармасы, 

облыстық тарихи-өлкетану 
музейінің ұжымы.

Бақұл бол, аяулы әріптес

Тәрбие тіні – 
ұрпақ сабақтастығында

Қауіпсіздік органдары өз қызметін Қызылорда облысы 
аумағында бастағалы да ғасырға жуық уақыт өтті. Тарқа-
тып айтар болсақ, 1932 жылғы қыс-көктем айларында 
Алматы, Ақтөбе, Семей, Петропавловск, Орал, Шымкент 
қалаларында төтенше комиссиялардың жедел секторлары 
құрылды. Қызылорда Шымкент облысының құрамына 
кіруіне байланысты облыс көлеміндегі жедел жұмыстар-
ды Шымкенттік Бүкілресейлік мемлекеттік сектор бөлімі 
жүргізді. Оның құрамына Қызылорда қалалық бөлімшесі 
мен Жаңақорған, Қармақшы аудандары аппараттары 
кірді. Міне, осы кезеңді облыстық қауіпсіздік қызметі ор-
гандарының бастауы санауға болады. 



Әйелдің көркі болып сана-
латын шашта кие бары бағзы-
дан айтылады. Бұрынырақта 
аналарымыз белден асқан 
шашты кеспеген және оны 
әдемі етіп қос өрім жасап қо-
ятын. Сондай-ақ, шашты жай-
ып жүру де жаман ырымға ба-
ланған. Ұзын шашты орынсыз 
кесу үлкен қасіретке ұшыратуы 
мүмкін деп пайымдаған. Ға-
лымдар осы тыйымның аста-
рында ақиқаттың жатқанын 
анықтады. Олардың пайы
мдауынша, адам шашы – ға-
рыш энергиясын қабылдайтын 
«антенна». Ол өзін қоршаған 
ортамен хабар алмасып тұра-
ды-мыс. Ғалымдардың сөзі-
не сенер болсақ, «антеннаға» 
шаштың сыртқы ғана емес, 
ішкі құрылысы да ұқсас келеді. 
Соңғы жылдары ғалымдар 
ашқан тағы бір жаңалық – 
адам шашының Ян қуатына 
бағынатындығы. Ғарыштық 
сəуледен пайда болатын бұл 
қуат ерік-күшті, дұрыс шешім 
қабылдауды, тереңнен ойлау-
ды дарытатын көрінеді. Осы 
орайда зерттеушілер Төле би, 
Шəкəрім тəрізді ұлылары-
мыз бен кемеңгер аталарымыз 
шаш, сақал, мұртын əдемі 
етіп қоя білгендігі мен олар-
дың бойындағы көптеген ізгі 
қасиеттердің арасында тығыз 
байланыс барын растайды. 
Бəрі де мүмкін. Себебі, өмір 
бойы қырынбаған Бетховенге 
замандастарының бірі ескерту 
жасағанда, ол: «Егер қырын-
сам, шығармашылық шабытым 
жоғалады», – деп жауап қай-
тарған емес пе?! Демек, қазіргі 
ғылым адам шашы мен денсау-
лығының арасында тығыз бай-
ланыс барын дəлелдеп отыр. 
Сонымен қатар, ғалымдар əй-
елдердің шашы Инь қуатына 
бағынатынын айтады. Бұл қуат 
қыз-келіншектердің бойына 
жұмсақтық, мейірімділік, ба
йыптылық, кешірімділік тə
різді қасиеттерді дарытады 
екен. Олай болса, біздің ата-
ларымыз бен əжелеріміздің 
қыз-келіншектерден жалаң-
бас жүрмеуді, мешітке орамал 

тартып кіруді талап етуі тегін 
емес. Мешіт төбесі, оның ай-
наласындағы кеңістік ерлер 
шашы бағынатын Янь қуатына 
тұнып тұр. Сондықтан да əйел-
дің шашы ашық болса, өзіне ке-
реғар осы қуаттарды тез қабыл-
дап алады. Шаш күш жинағыш 
қасиетке ие. Қытайдың əскери 
өнерді меңгерген батырлары 
мен жақсы-жайсаңдары тура-
лы көркем фильмдерінде өз-
дерінің биоэнергиясын басқара 
алатын монахтар барлық күш-
қуатын бұрымдарына жинап, 
оны қару ретінде қолданады. 
Қазіргі ғылым оның ақиқат 
екенін дəлелдеп қана қоймай, 
шаштан əртүрлі «хабар» алу-
ды да үйрене бастады. Оған 
нақты дəлел – криминалистер 
бір тал шашы арқылы иесінің 
анаша қабылдайтын, қабыл-
дамайтынын, тағы да басқа 
жағдайларды анықтай алады. 
Адамның саусақтарының таң-
балары бір-біріне ұқсамайтыны 
сияқты кісінің шаштарында да 
титімдей ұқсастық болмайды. 
Тек бірдей шаш бір жұмыртқа-
лы егіздерде ғана болады екен. 
Шашты зерделейтін ғалымдар-
дың кеңесі бойынша адам үлкен 
қиындықтарға тап болып, ұзақ 
уақыт күйзелуді бастан өткер-
се, шашын қидырып, алдырып 
тастағаны жөн. Себебі, шаштың 
«есте сақтау» қасиеті бар көрі-
неді. Ол жүйкені, миды маза-
лап, көңіл-күйді, денсаулықты 
бұзуы мүмкін. Қазақ халқының 
қылмыс туралы ежелгі заңында 
шашқа қатысты арнайы баптар 
болғанын біреу білсе, енді бірі 
хабарсыз. Бұзық ойлылар, есер-
лер əйелдің шашын кесетін бол-
са, əлгі адам қатаң жазаға тар-
тылған, үлкен айып төлеген. Ал 
енді əйелдер қылмыс жасаса, 
оларға қолданған жазаның ең 
ауыр түрі – шашын кесу болған. 
Бұл жаза сол кездегі əйелдер 
үшін өлім жазасына тең екен. 
Мұның бəрі халқымыздың əйел-
дердің шашын баяғы кезден-ақ 
қатты бағалағанын, қасиетін те-
рең түсінгенін көрсетеді.

А.САҒАТБЕКҚЫЗЫ.

«Жаныңда жүрмін, қайғыра көрме, қайғыра,
Сен қажет етсең ұсынғым келер айды да.
Сен қажет етсең іздейін жердің ұйығын,
Желмая мініп, айналып Асанқайғыға...»
Әдемі әуезді ән, әсіресе, жүрек түкпірінен шымы-

рлап шыққан сезім толы шумақтар еріксіз еліктіріп 
әкетеді. Махаббат деген мәңгілік тақырыптың айнала-
сынан өзегімізді сыздатқан өз мұңымызды тапқандай 
өзгеше әсерге бөленеміз. Ақындық әлемінің тылсымға 

толы тұңғиығына ынтызар күйде қала беретінбіз. 
Жалпы, поэзияның өмірлік өлшемі де осы емес пе?! 
Олай дейтініміз, тыңдаған жанның көңіл қалауын, 
сезім пернесін дөп басатын туындының ғұмыры ұзақ, 
ғибраты да мол.

Ғибраты демекші, парасат – пайымы бөлек, осынау 
ойлы дүниеге алабөтен құмарлығымыздан болар, ал-
бырт шағымыздан ақындықтың ауылына ат басын бұр-
дық. Бұрын шығармашылығы арқылы сырттай білетін 
айтулы ақындармен енді етене араласа бастадық. Сол 
ағаларымыздың бірі Елубай Әуезов болатын. Ақын-
дығынан бөлек, ол қоғамдағы қадірлі мамандықтың 
бірі – журналистиканың мықты өкілі. Баспасөзде, 
телевизия саласында сүбелі қолтаңбасын қалдырды. 
Осы күні әлем назары ауған әлеуметтік желі арқылы 
тұрақты оқырманын тапқан ақын қалыптасқан қазақ 
поэзиясына өзіндік өрелі ойымен өрнек салып келеді.

Таяуда ақын Е.Әуезовтің "Түпсана жаңғырығы" 
атауымен жарық көрген жыр жинағы қолымызға тиді. 
Алдымен, «ақын түпсанадан не білді, нендей ойдың 
тінін тарқатты» деген зейінмен кітап мазмұнына зер 
салдық. Жалпы, адамзат жаратылысы астарынан 
ақиқат іздеген ақынның екі дүние арасындағы тыл-
сым байланыстың сырын табуға ықыласы айрықша. 
Айталық, «Мінәжат», «Садақа»,  «Дін-Ислам» тақы-
рыбындағы туындылары тіршілік түп-тамырындағы 
шүбәсіз шындықтың жүгін көтеріп тұр.

«...Жырына еш ақынның ұқсамағам,
Келмейді өзгелерге нұқсан одан.
Менікі жәй айтылған ойлар емес,
Бір қайнар жарып шыққан түпсанадан», –  

деп толғайды ақын. Расында, қазақтың қара өлеңінің 
сарынымен құйылып түскен жыр жолдары астары те-
рең ақиқат сырларымен ой-санаңды алысқа жетелей-
ді. Түп-төркінінде ақын пенделік ғұмырдағы «пеше-
не», «жазмыш» деп танитын өмірлік ұстанымдарға 
түсінік бере отырып, адалдық жолымен жүрсе, адам 
баласының тағдыр-талайы өз қолында деп тұжырым 
жасайды. Бір сарынды тірліктен бойды аулақ салып, 
талпынуға, таңдауымызға жетуге үндейді. Оны «Тағ-
дырың өз қолыңда» атты өлеңінен аңғарамыз:

«...Ізгі үмітпен қарсы ал әрбір таң нұрын,
Сүй дауылын, күншуағын, жаңбырын.
Алла әділ, өз қолыңда ендеше, Тағдырың!»
Алматы қаласы, "Курсив" ЖШС баспаханасында 

басылған «Түпсана жаңғырығы» жинағының жалпы 
көлемі 18 баспа табақ. Кітапқа үш бөлімнен тұратын 

өлеңдер мен балладалар енгізілген. Табиғатпен тел 
өскен ақын шығармаларында қарапайым өмір ағысы-
ның күнгейі мен көлеңкесі қатар өріліп, адамгершілік, 
азаматтық қасиеттердің бағасы биіктей түседі. Болмы-
сында рухани қоры мол ақынның болашақ еншісіндегі 
еңбектері де бір төбе екеніне күмәніміз жоқ.

Оқырман олжасы құтты болсын!

Қазіргі кезде бойжеткендердің белден төмен түсетін 
ұзын шашын жайып жүргеніне көз үйренді. Тіпті қы-
рықтан асқан келіншектер мен аяғы ауыр әйелдер де 
шашын жаюды сәнге айналдырғандай. Бірде қоғамдық 
көлікте  шашын жайған аяғы ауыр келіншекке үлкен кісі 
ескерту жасап еді. «Сіздің не шаруаңыз бар?» деп дүрсе 
қоя берді. Оның бұл қылығы тым дөрекі сезілді. Әйтпе-
се, ақ жаулықты ананың сөзіне қарсылық білдірмей, сол 
жерде шашын жинап, буып алған болар еді. 

ОҚЫРМАН ОЛЖАСЫ

«Сыр бойы», «Кызылординские вести», «Ақмешіт апталығы», «Ақмешіт жастары» және 
ауданның барлық басылымдарына хабарландыру орналастырғыңыз келсе:  70-00-52 

телефоны арқылы байланысуға болады. 
E-maіl: smjarnama@mail.ru

Фотоэтюд

Шаштың 
киесі бар

Қызылорда облысының кә
сіпкерлер палатасы 2019 жылдың 
05-07 қазанында «Бастау» жоба-
сы бойынша тегін оқу курсының 
5-легіне қабылдау үшін тестілеу 
өткізілетінін хабарлайды. Жоба 
қала/аудан тұрғындарын кәсіп-
керлік дағдыларына оқытуға 
бағытталған. 18 жастан бастап 
зейнеткерлік жасқа дейінгі жұ-
мыссыз азаматтарды, өз бизнесін 
ашқысы келетін жұмыссыздарды, 
сондай-ақ бизнесті кеңейтуге мүд-
делі, жұмыс істейтін кәсіпкерлерді 
(3 жылға дейінгі) оқуға шақырады.

Жобаға қатысу үшін тестілеу-
ден өту қажет, оның нәтижесі бо
йынша топқа іріктеу жүргізіледі.

Толық ақпарат алу үшін 
келесі мекен-жайларға хабарла-
суға болады:

Кәсіпкерлерге қызмет көр-
сету орталығы: Қызылорда қ., 
Желтоқсан көшесі, 12, теле-
фон: 8/7242/400981,  сайт: www.
atameken.kz.

Кәсіпкерлерді қолдау орта-
лықтарының мекен-жайлары:

Арал ауданы – Арал қ., 
Бақтыбай батыр к-сі, 46 үй, тел.: 
8/72433/79199;

Қазалы ауданы – Әйтеке би 
кенті – Әйтеке би к-сі, 9 «а» үй, 
тел.: 8/72438/79243;

Қармақшы ауданы – Жоса-
лы кенті, Көшербаев к-сі, 36 үй, 
тел.: 8/72437/79120;

Жалағаш ауданы – Жалағаш 
кенті, Қазыбек би к-сі, 47 «а» үй, 
тел.: 8/72431/79199;

Сырдария ауданы – Терең
өзек кенті, Қонаев к-сі, 12 «а» үй, 
тел.: 8/72436/79179;

Шиелі ауданы – Шиелі 
кенті, Рысқұлов к-сі, 5 үй, 
тел.:8/72432/79255;

Жаңақорған ауданы –  
Жаңақорған кенті, А.Иманов к-сі, 
134 «а» үй, тел.: 8/72435/79120.

Анықтама телефондары: 
40-02-02, 40-09-81.

«Бастау» жобасы бойынша 
хабарландыру

Түпсанадан тінін 
тапқан туынды

Осыдан он бес-жиырма жылдай бұрын 
жастықтың жалынымен, сезім дейтін сырлы 
да мұңды әлемнің сергелдеңінде жүрген шағы-
мызда Елубай Әуезов есімді ақынның сөзіне 
жазылған мына бір тамаша әнді шабыттана 
шырқаушы едік:

 Ғазиза ӘБІЛДА.

Шараның басты мақса-
ты – көпшілікке туған қала 
жайлы кеңінен мағлұмат 
беру, мерекелік көңіл-күй 
сыйлау, өскелең ұрпақтың 
туған жерге деген сүйіспен-
шілігін арттыру және кітап 
оқуды насихаттау. Бұл күні 
кітапхана мамандары №14 
бағыттағы автобус ішінде 
әдеби шара ұйымдастырды.   

Теміржол вокзалынан  
бастап автобус салонын-
дағы белсенді оқырмандар 
қоғамдық көлік жолаушы-
ларына қазақ ақындарының 
Қызылорда жайлы өлеңін 
оқыды. Жолаушылар кіта-
пхана оқырмандары Болат-
бек Абибулла, Мұхаметжан 
Мырзахан, Әнел Тұрдалы-
ның орындауындағы Сыр 
елі жайлы әсем әндерді 
тыңдап, өнерпаздарға ерек-
ше қолдау көрсетті. Кіта-
пханашылар тарапынан 
қойылған викториналық са-
уалдарға жауап берді.

Сондай-ақ, кітапхана 
қызметкерлері жолаушы-
ларға қала, көше және ғи-
мараттардың тарихы, кітап 
оқудың маңыздылығы жай-
лы құнды ақпараттар айтты. 
Сол жөнінде парақшалар та-
ратты.  

– Бұл шара жолаушы-
лар көңілінен шықты деп 
сенеміз. Біздің белсенді 
оқырмандарымыздың саны 
ешқашан азайған емес. Игі 
бастаманы дәстүрлі түрде 
жалғастыруды жоспарлап 
отырмыз, – деді кітапхана 
қызметкері Райкүл Сейдах-
метова. 

Осы жолы тұрғындарға 
көпшілік біле бермейтін 
электронды кітапхана таны-
стырылды. Тұрғындар смарт-
фонына QR код қосымшасын 
жүктеу арқылы штрих код-
тар көмегімен шығарманың 
электронды нұсқасына қол 
жеткізе алады. 

«СБ» ақпарат.

Көліктегі 
кітапхана

Қала күні аясында жергілікті тұрғындарға жер-
лес ақын-жазушылардың  шығармаларын наси-
хаттау мақсатында «Қызылорда – сүйікті қалам» 
атты әдеби автобус ұйымдастырылды. Қалалық 
орталықтандырылған кітапханалар жүйесіне қа-
расты №№ 2, 13, 18 кітапхана ұжымдары осындай 
игілікті істі қолға алды. 

Су
ре

тт
і т

үс
ір

ге
н 

А
нд

ре
й 

ТА
Й

ГУ
Н

О
В

Облыстық «Сыр бойы» және «Кызылордин- 
ские вести» газеттерінің 90 жылдығына орай Арал 
және Қазалы аудандарында оқырмандармен кездесу 
өтеді.

Кездесулер 2 қазан күні, сағат 16:00-де Арал қала-
сындағы Абай атындағы орталық кітапханада, 3 қазан 
күні, сағат 11:00-де Қазалы аудандық орталық кітапха-
нада ұйымдастырылады.

Оқырмандар назарына!


